
ВАКЫЙГАЛАР ҺӘМ ФАКТЛАР

 2014 елда республикада 44781 җинаять кылынды, бу сан  алда-
гы елдагысыннан шактый  кимрәк (46021), әлеге күрсәткеч  соңгы  
егерме  ел өчен иң  түбәне, дип билгеләп үтте ТР буенча ЭЭМның 
йомгаклау коллегиясе утырышында  ТР буенча эчке эшләр  ми-
нистры Артем Хохорин.  Коллегия утырышында шулай ук ТР Пре-
зиденты Рөстәм Миңнеханов, РФ эчке эшләр министры урынба-
сары – Россия ЭЭМның Тикшерү  департаменты башлыгы Алек-
сандр Савенков, ТР Дәүләт Советы Рәисе  Фәрит Мөхәммәтшин 
катнашты. 

Министрның мәгълүматыннан күренгәнчә,  республика-
да шәхескә каршы юнәлдерелгән җинаятьләр саны кимегән 
(7868), шул исәптән кеше сәламәтлегенә явыз ният белән ал-
дан уйлап зыян салу (613), талау ниятеннән һөҗүм итү (273), талау 
(1308) фактлары азайган.  Татарстанда җинаятьчелек дәрәҗәсе 
Россиядәгеннән  һәм Идел буе федераль округындагысыннан 
кимрәк:  ТРнда 100 мең кешегә – 1167, И(б)ФОнда – 1351, Россиядә 
1500 җинаять туры килә. 

Артем Хохоринның раславынча, «Татарстанны илнең иң ты-
ныч төбәкләренең берсе»  дип санап була.  Татарстанның хокук 
саклау органнары хезмәткәрләре узган елда 22908 җинаятьне 
ачкан, шул исәптән 5580е  авыр һәм аеруча авыр җинаятьләргә 
туры килә. 

Татарстан башлыгы  Рөстәм  Миңнеханов  коллегиядәге чы-
гышында: «2015 елда эчке эшләр органнары өчен иң мөһим 
өстенлекле  бурыч – гражданнарның һәм җәмгыятьнең имин-
леген саклау», – дип белдерде.  «Икътисадый вазгыять гади генә 
булмаячак, ә  ул исә  һәрвакыт урамдагы хәлләрдә  чагылыш таба, 
– диде ул . – Һәм без монда үзебезнең хокук саклау органнары-
на зур өмет баглыйбыз. Алдыгызга куйган бурычларны үтәп чыгу 
өчен барысын да эшләячәгегезгә ышанам». Киңәшмә азагында 
ТР Президенты  республика эчке эшләр органнарының иң  яхшы 
күрсәткечләргә ирешкән хезмәткәрләренә бүләкләр тапшырды. 

27 гыйнварда Казанның С.Сәйдәшев  исемендәге ДЗКЗ би-
насы каршындагы мәйданда республиканың мәдәният  
учреждениеләренә автомобильләр тапшыру тантанасы узды. 
Әлеге чарада ТР Президенты Рөстәм Миңнеханов, ТР мәдәният 
министры Айрат Сибагатуллин, ТР Дәүләт Советының Мәдәният, 
фән, мәгариф һәм милли мәсьәләләр комитеты рәисе Разил 
Вәлиев,  ТР Муниципаль берәмлекләре  советы рәисе Минсә-
гыйть Шакиров катнашты.

«Республикабызның һәм федераль үзәкнең безнең мәдәният 
учреждениеләренә ярдәм күрсәтү мөмкинлеге булуына шат-
мын», – диде Рөстәм Миңнеханов һәм Россиянең Мәдәният ми-
нистрлыгына рәхмәтен белдерде. Биредә шунысын искәртеп үтү 
мөһим, автомобильләр федераль һәм  республика бюджетлары 
хисабына сатып алынган. 

ТР Президенты сүзләренә караганда,  республикада күп про-
граммалар гамәлгә ашырыла, әмма эшнең иң төп юнә леш ләре-
нең берсе – ул мәдәният. «Сез бик әһәмиятле миссия башкарасыз. 
Матди-техник базаны ныгыту, халыкка мәдәни хезмәт күрсәтү 
өчен, тиз арада җыенып чыгып китә алу һәм  һәркем янына  
барып  җитү мөмкинлегенә ирешү – төп бурычларыбызның бер-
се», –  дип басым ясады ул.  Республиканың мәдәният  уч реж-
дение ләренә 44 автомобиль: 16 Ford Focus һәм 28 Lada Largus 
тап шырылды.

Шул ук көнне ТР Мәдәният министрлыгының йомгаклау кол-
легиясе дә булып узды. Мәдәният министры Айрат Сибагатул-
лин 2014 елда республика җыелма бюджетының мәдәният тар-
магына  юнәлдерелгән чыгымы 10,29 млрд сум булуын бел-
дерде. Шул исәптән 6 млрд сумы – республика бюджеты, 3,73 
млрд сумы – муниципаль, 466 млн сумы  федераль бюджет 
мөмкинлекләре. Чыгымнарның  80%ын эш хакы һәм биналар-
ны карап тоту тәшкил итә.

25 февральдә ТР  Президенты  каршындагы Милләтара һәм 
конфессияара мөнәсәбәтләр советының киңәйтелгән  утыры-
шы булып узды. 

Әлеге чарада ТР Президенты Рөстәм Миңнеханов, РФ Пре-
зиденты каршындагы Гражданлык җәмгыятен үстерү һәм 
кеше хокуклары советы рәисе – РФ Президенты киңәшчесе  
Михаил Федотов, ТРның  Дәүләт киңәшчесе  Минтимер 
Шәймиев, ТР Дәүләт Советы Рәисе  Фәрит Мөхәммәтшин,  РФ 
Президентының И(б)ФОндагы Вәкаләтле вәкиле урынбасары  
Олег Мельниченко һ.б.лар  катнашты. 

 «Бүгенге көндә  республикабызда  каршылыклар юк, – дип  
белдерде ТР Президенты Рөстәм Миңнеханов. – Үзебездәге 
барлык мәсьәләләр  буенча  төрле конфессия вәкилләре, 
иҗтимагый оешмалар белән бергәләп,  уртага салып фикер 
алышабыз». Аның фикеренчә,  мәктәпләргә төрле конфес-

сия  вәкилләрен чакырып, «теге яки бу якка авышмыйча» гына  
дин нигезләрен өйрәтүне оештыру  файдалы булыр иде. Мон-
нан тыш, телеканал, радио структураларында милли, дини 
юнәлешләр исәпкә алынырга тиеш, диде республика баш-
лыгы. Бу уңайдан системалы эш алып барырга кирәк. Бүгенге 
көндә һәр милләт вәкиле үз туган телен, мәдәниятен өйрәнү 
мөмкинлегенә ия булырга тиеш.

Рөстәм Миңнеханов башка төбәкләргә эшлекле сәфәре 
вакытында үзенең читтәге татар иҗтимагый оешмалары 
вәкилләре белән турыдан-туры аралашуы турында сөйләде. 
«Төбәкләргә еш чыгабыз, безгә анда мәчет төзергә булышуы-
бызны сорап мөрәҗәгать итәләр, – диде ул. – Әмма кайвакыт-
та моның өчен хәтта җир дә бүлеп бирелмәгән була». «Безнең 
республикада андый хәл күзәтелми, – дип  белдерде Рөстәм 
Миңнеханов. – Бу бөтенләй дөрес нәрсә түгел, чөнки барлык 
милләт  һәм  дин  вәкилләренең мәнфәгатьләрен кайгыртырга 
кирәк». Рөстәм Миңнеханов әйтүенчә,  бер-беребезне күбрәк 
белү безне бары тик баета гына. 

Кешеләргә үз туган телен өйрәнү, ана телендә тапшыру-
лар алып бара торган каналларны булдыру  мөмкинлеге ту-
дырырга кирәк, дип сүзен дәвам итте ТР Президенты. Ул шу-
лай ук Татарстан Республикасының 2030 ел чорына кадәрге  
Социаль-икътисадый үсеше стратегиясен эшләүдә  әлеге бар-
лык принципларның исәпкә алынуын әйтеп үтте.  «Бездәге 
тотрыклылыкның ышанычлы дәлиле нәкъ менә шуннан 
гыйбарәт, – дип белдерде Рөстәм Миңнеханов. – Ә тотрыклы-
лык – төбәгебез икътисадын алга таба үстерү ул».

ПОЛИЦИЯ КОЛЛЕГИЯСЕ МӘДӘНИЯТКӘ  –  ТРАНСПОРТ

Татарстан  Кулланучылар коопера-
циясе  системасы  2014  елда җәмгысе 
16,2 млрд сумлык, 2013 елдагысы  
белән чагыштырганда, 1,6 млрд сум-
га артыграк эш башкарган. Кулла-
нучылар кооперациясенең  17 оеш-
масы, үзенә тотрыклылык тәэмин  
итәрлек тырыш  хезмәт куеп, эш 
күрсәткечләрен арттырса, 12 район-
дагысына түбән тәгәрәүгә юл куел-
ган. Әлеге мәгълүматны ТР Куллану-
чылык җәмгыятьләре вәкилләренең 
27 гыйнварда булып узган гомуми 
җыелышында Татпотребсоюз идарәсе 
рәисе  Мәхмүт Фәттахов җиткерде. 
Җыелышта ТР Президенты Рөстәм 
Миңнеханов, ТР вице-премьеры  – 
Татарстанның авыл хуҗалыгы һәм 
азык-төлек министры Марат Әхмәтов, 
ТР Муниципаль берәмлекләре  советы 
рәисе Минсәгыйть Шакиров катнашты. 

Мәхмүт Фәттахов үз докладын-

да Кулланучылар кооперациясе 
эшчәнлегенә  ел дәвамында респу-
блика җитәкчелеге тарафыннан җитди 
игътибар күрсәтелүен билгеләп үтте. 
Терлекчелек продукциясе әзерләүгә 
һәм технологик җиһазлар сатып алу-
га субсидияләр рәвешендә сизелер-
лек ярдәм күрсәтелгән, ярминкәләр 
үткәрү чыгымнарының бер өлеше кап-
ланган. Авыл кешеләренә 21 млн сум-
лык иң кирәкле товарлар сатылган 
инде. 

ТР Президенты үз чыгышында  кул-
ланучылар кооперациясе  системасы 
хезмәтчәннәренә рәхмәтен җиткерде, 
шулай ук әлеге оешма эшчәнлеген 
җәелдерүгә һәм камилләштерүгә 
юнәлдерелгән берничә тәкъдим керт-
те. Аның фикеренчә, муниципаль 
берәмлек җитәкчеләре тарафын-
нан  системалы эш алып бару сора-
ла. Бүгенге көндә ТРның 16 районын-

да кулланучылар кооперациясенең 
үзәкләштерелгән  системасы гомумән 
юк, шунлыктан бу  районнарда  аңа 
тәгаенләнгән активлар шәхси кул-
ларга күчкән. Республика башлы-
гы Татарстанның Авыл хуҗалыгы һәм 
азык-төлек министрлыгы, Татпотреб-
союз һәм әлеге юнәлешкә бәйле баш-
ка ведомство җитәкчелегенә, прокура-
тура белән берлектә, бу активларның 
яңа милекчеләргә күчүенә бәйле 
мәсьәләләрне җентекләп анализлап, 
аларның  канунга сыешлы булу- булма-
вын тикшерергә боерды. ТР  Президен-
ты сүзләренчә, Кулланучылар коопе-
рациясе системасының тагын бер бу-
рычы, шәхси ярдәмче хуҗалыкларда 
җитештерелгән  продукцияне урнаш-
тыру өчен,   сату  базарлары эзләп табу-
дан гыйбарәт.   

«Без кайбер адымнарны ясый-
быз. Болар – Казандагы һәм Чаллыда-
гы  агросәнәгать парклары һәм баш-
ка сәүдә мәйданчыклары, әмма ныклы-
рак  системага салынган эш алып бару 
сорала», – дип басым ясады Рөстәм 
Миңнеханов.  Аның фикеренчә, Татар-
станда җитештерелгән авыл хуҗалыгы 
продукциясе үз маркасын булдыру-
га мохтаҗ.  «Безгә бер марка астында 
чыгыш ясарга кирәк. Эшне Мәскәүдән 
башларга,  бу – гаять зур базар. Безгә 
Мәскәүгә, федераль челтәрләргә ни-
чек үтеп керү турында уйларга кирәк. 
Бу бик мөһим». 

 2014 елда хезмәт 
пенсияләре ике мәртәбә 
индексацияләнде: 1 
февральдән –   6,5 про-
центка, 1 апрельдән  1,7 
процентка артты. Со-
циаль  пенсияләр  1 
апрельдән  17,1 процент-
ка артты. РПФның  ТРнда-
гы бүлекчәсе бюджеты чы-
гымнары 150 млрд сум 
тәшкил итте. Мәҗбүри пен-
сия иминиятләштерүенә  
тупланган имини-
ят кертемнәре күләме 
85 млрд сум булды, ул 
планлаштырылганның 
102 проценты кадәр, 
мәҗбүри  медици-
на имниятләштерүенә   17,7 млрд сум керде, ягъни бу алдан 
ниятләнгән сумманың  103,4 процентын тәшкил итте.  

Мондый саннарны  РПФның ТРндагы бүлекчәсенең 2014 ел-
дагы эшчәнлегенә  һәм  2015 елга бурычларына  багышлан-
ган утырышында РФ Пенсия фондының Татарстан бүлекчәсе 
идарәчесе Марсель Имамов җиткерде. Әлеге киңәшмәдә  ТР 
Премьер-министры Илдар Халиков, ТР Президентының  соци-
аль мәсьәләләр буенча киңәшчесе Ләйлә Фазлыева, ТР Дәүләт 
Советының Социаль сәясәт комитеты рәисе Светлана Захарова, 
Татарстан буенча баш  федераль инспектор Ренат Тимерҗанов, 
ТР Муниципаль берәмлекләре  Советы рәисе Минсәгыйть Ша-
киров, ТР министрлыклары һәм ведомстволары җитәкчеләре, 
РПФның  республика шәһәрләрендәге һәм районнарындагы 
идарә башлыклары катнашты.   Утырышта: иминият кертемнәре 
буенча бурычлар – 3,8 млрд сум, шуларның  1,6 миллиарды – 
шәхси эшкуарлар өлеше, дип хәбәр иттеләр.

ТРның Транспорт һәм юл хуҗалыгы министрлыгының   29 
гыйнварда булып узган коллегиясендә республика транспорт 
комплексының  2014 елдагы эшчәнлегенә йомгак ясалды  һәм   
2015 елга бурычлар билгеләнде.  ТРның транспорт һәм юл 
хуҗалыгы министры Ленар Сафинның докладында әлеге тар-
мак эшчәнлеге нәтиҗәләре һәм  перспективалары тәфсилләп 
яктыртылды.   

ТР Премьер-министры Илдар Халиков үз чыгышында,  юл- 
транспорт тармагының республика ТТПдагы  җыелма  керте-
ме 11,2% тәшкил итүен,  шуның өстенә,   2013 ел белән чагыш-
тырганда, әлеге  күрсәткечтә үсеш күзәтелүен билгеләп үтте.  

«2015 ел  юл-транспорт тармагы өчен генә түгел, бөтен 
икътисад өчен катлаулы булачак , – диде  Премьер. – Әмма 
безнең авыр чорларны узган бар, бу вакытларда эшебезне 
оптимальләштерергә, тагын да нәтиҗәлерәк итеп хезмәт ку-
ярга кирәк».

КУЛЛАНУЧЫЛАР КООПЕРАЦИЯСЕ  БРЕНД ЭЗЛИ

ПЕНСИЯ ЭШЛӘРЕЮЛ ӨСТЕНЛЕКЛӘРЕ

КӨН ҮЗӘГЕНДӘ БЕРГӘЛӘП ХӘЛ ИТҮ 

ВӘКАЛӘТЛӘР 
    санаганны ярата 
30 ГЫЙНВАРДА ТР МУНИЦИПАЛЬ БЕРӘМЛЕКЛӘРЕ СОВЕТЫНДА, РЕСПУБЛИКА-
НЫҢ МУНИЦИПАЛЬ РАЙОН БАШЛЫКЛАРЫ УРЫНБАСАРЛАРЫ ҺӘМ ФИНАНС- 
БЮДЖЕТ ПАЛАТАЛАРЫ РӘИСЛӘРЕ КАТНАШЛЫГЫНДА, АЕРЫМ БЕР ВӘКА-
ЛӘТ ЛӘРНЕ РАЙОН ҺӘМ АВЫЛ ҖИРЛЕКЛӘРЕ ДӘРӘҖӘСЕНӘ ТАПШЫРУ 
МӘСЬӘЛӘЛӘРЕНӘ БАГЫШЛАНГАН ЭШЛЕКЛЕ КИҢӘШМӘ БУЛЫП УЗДЫ. 
ТР МУНИЦИПАЛЬ БЕРӘМЛЕКЛӘРЕ СОВЕТЫ РӘИСЕ МИНСӘГЫЙТЬ ШАКИ-
РОВ ҮТКӘРГӘН КИҢӘШМӘДӘ ПАРЛАМЕНТНЫҢ ДӘҮЛӘТ КОРЫЛЫШЫ ҺӘМ 
ҖИРЛЕ ҮЗИДАРӘ КОМИТЕТЫ ҖИТӘКЧЕСЕ АЛЬБЕРТ ХӘБИБУЛЛИН, ТР ПРЕЗИ-
ДЕНТЫ АППАРАТЫ, ТАТАРСТАН ДӘҮЛӘТ СОВЕТЫ, МИНИСТРЛАР КАБИНЕТЫНЫҢ 
ҖАВАПЛЫ ХЕЗМӘТКӘРЛӘРЕ КАТНАШТЫ. 

Нияз ӘХМӘДУЛЛИН тексты.

А
ктив фикер алышуның сәбәпчесе булган пробле-
малар чынлыкта да республика муниципалитетла-
ры өчен кискен тора, чөнки ел башында федераль 
канунияткә кертелгән төзәтмәләрнең гамәлгә 

ашырыла башлавы нәтиҗәсендә, гражданнарга үзара са-
лым түләтүнең былтыр үзен яхшы яктан күрсәткән ме-
ханизмы куркыныч астында калды. Мәсьәләнең асылы 
шуннан гыйбарәт: республика Хөкүмәтенең 2013 ел ахы-
рында кабул иткән карарына ярашлы рәвештә, граж-
даннардан җыелган үзара салым 1гә 4 нисбәтеннән рес-
публика бюджетыннан да өстәп финансланды. Респу-
блика бюджетының авыл җирлекләре бюджетларына 
шундый саллы ярдәме, үз чиратында, Татарстанның авыл 
халкының гражданлык активлыгын арттырмый калмады. 

Нәтиҗәдә, былтыр республиканың 658 муниципаль 
берәмлегендә гражданнарга үзара салым түләүне кертү 
буенча референдумнар булып узды. 2014 елда халык-
тан җәмгысе 80 миллион сумнан артыграк акча җыелды. 
Шуңа ярашлы рәвештә, республика бюджетыннан авыл 
җирлекләренекенә халыктан җыелганыннан дүрт мәртәбә 
артыграк күләмдә акча керде. Гражданнарның үзара салы-
мы механизмы кысаларында җирле мәсьәләләрне хәл итүгә 
туп ланган финансларның гомуми күләме республиканың 
кайбер социаль-икътисадый үсеш программаларыныкы 

Җирлекләрнең 40,7%ы акча-
ларны торак пунктлар эчендәге 
юлларны, шул исәптән күперләрне 
төзекләндерүгә һәм карап тотуга, 
19%ы зиратларны тәртипкә китерүгә 
юнәлдерергә карар кылган. 17,5%ы 
авыл җирлеге биләмәләрен тәртипкә 
китерү, төзекләндерүне аеруча мөһим 
эш дип санаган. 12,3%ы халыкны 
су белән тәэмин итү, чишмәләрне 
тәртипкә китерү мәсьәләләрен хәл 
иткән, ә 4,4%ы акчаларын һәйкәлләрне 
реконструкцияләүгә тоткан.

белән чагыштырырлык дәрәҗәдә булуын санап чыгаруы 
авыр түгел. 

Халыкның кайсы көнүзәк мәсьәләләрне хәл итүгә 
акча җыюын санап үтү үзе үк игътибарга лаек. Референ-
дум уздырган авыл җирлекләренең 40,7 проценты фи-
нанс мөмкинлекләрен торак пунктлар эчендәге юллар-

ны, шул исәптән күперләрне төзекләндерүгә һәм карап 
тотуга юнәлдерергә карар кылган. 19 проценты зират-
ларны төзекләндерү һәм тәртиптә тотарга булган. 17,5 
проценты авыл җирлеге биләмәләрен тәртипкә китерү, 
төзекләндерүне аеруча мөһим эш дип санаган. 12,3 про-
центы халыкны су белән тәэмин итү, чишмәләрне тәртипкә 
китерү мәсьәләләрен хәл иткән, ә 4,4 проценты акчаларын 
һәйкәлләрне реконструкцияләүгә тоткан.

 Республиканың авыл җирлекләре быел да үзара са-
лым җыюны дәвам итәргә теләк белдерде. Әмма 136 нчы 
Федераль закон нигезендә югарыда санап үтелгән бу-
рычларны үтәү вәкаләте авыл җирлекләре вазыйфасын-
нан чыгарылып, район дәрәҗәсенә тапшырылган. Шуның 
белән бергә, узган елның ноябрендә кабул ителгән «Та-
тарстан Республикасының «Татарстан Республикасында 
җирле үзидарә турында»гы Законына үзгәрешләр кертү ха-
кында» республика Законы нигезендә Татарстанның авыл 
җирлекләренә җирле әһәмияткә ия 15 мәсьәләне хәл 
итү йөкләнгән, ягъни 13 федераль вәкаләткә тагын ике-
се өстәлгән, аерып әйткәндә, көнкүреш калдыкларын, 
чүп-чарны җыю һәм чыгаруны, шулай ук ритуаль хезмәт 
күрсәтүне һәм зиратларны карап тотуны оештыру ҖҮИ ва-
зыйфасына керә. Ә башка бөтен мәсьәләләр буенча авыл 
җирлекләре хәзер референдумнар үткәрергә һәм халыктан 
акча җыярга хокуклы түгел. 

Әлеге вазгыятьтә киңәшмәгә килүчеләр федераль за-
коннар тарафыннан ясалма рәвештә барлыкка китерелгән 
четерекле хәлдән чыгу юлларын бергәләп эзләделәр. 
Советның юридик идарәсе проблеманы хәл итүнең хокукый 

юлын күрсәтте. 131– ФЗ муниципаль районнарның җирле 
үзидарә органнарына, җирле әһәмияткә ия мәсьәләләрне 
хәл итү өчен, муниципаль район составына кергән ае-
рым бер авыл җирлекләре җирле үзидарә органнары 
белән үз вәкаләтләренең бер өлешен башкаруны урын-
нарга тапшыру турында килешүләр төзергә мөмкинчелек 
бирә, әлбәттә, мәҗбүри рәвештә шуңа туры килгән финанс 
мөмкинлекләрен бирүне дә кертеп. Әлеге килешүләр аерым 
бер срокка төзелә, аның кайчанга чаклы гамәлдә булача-
гы һәм вәкаләтләрнең туктатылу вакыты (шул исәптән вакы-
тыннан алдагысы да) күрсәтелгән нигезләмәдә, тапшырыл-
ган вәкаләтләрне үтәү өчен, еллык бюджетара трансферт 
күләмен билгеләү тәртибе, шулай ук килешүләр үтәлмәгән 
очракта, финанс чикләүләре кертелү күздә тотылырга тиеш. 
Килешүләр төзү тәртибе муниципаль берәмлек уставын-
да ачыклана һәм (яисә) муниципаль берәмлекнең вәкаләтле 
органының норматив-хокукый актларында чагылыш таба. 

Тиешле муниципаль хокукый актларны әзерләүдә җибә-
релергә мөмкин булган хаталарны киметү һәм үткәрелә тор-
ган чараларның законга ярашлылыгын тәэмин итү макса-
тыннан, Татарстан Республикасы Юстиция министрлыгы му-
ниципаль берәмлекләргә ярдәмгә муниципаль хокукый 
актлар үрнәген һәм Килешү проектын әзерләде. Әлеге до-
кументлар районнарга җибәрелгән инде. ТР Муниципаль 
берәмлекләре Советы белгечләре дә үз ягыннан муниципа-
литетларга кирәкле һәртөрле хокукый ярдәмне күрсәтергә 
әзер. Шул рәвешчә, республикада үзара салымны тагын да 
җәелдерү өчен шартлар тудыручы хокукый механизм бар-
лыкка китерелде. 

Муниципаль районнарның киңәшмәдә катнашкан фи-
нанс-бюджет палатасы җитәкчеләренә, район дәрәҗәсеннән 
авыл җирлегенә тапшырыла торган вәкаләтләр белән 
бергә, мәҗбүри рәвештә шуңа ярашлы финансларның да 
күчерелергә тиешлеге тагын бер мәртәбә аңлатылды. 

Шулай ук муниципалитет вәкилләренә, муниципаль 
берәмлекләр уставларының шактый өлеше федераль 
законнарның яңартылган нормаларына туры килмәгәнгә 
күрә, аларга төзәтмәләр кертүнең торышы турындагы 
мәгълүмат җиткерелде.

Былтыр республиканың 658 муници-
паль берәмлегендә гражданнарга үзара 
салым түләүне кертү буенча референ-
думнар булып узды. 2014 елда халык-
тан җәмгысе 80 миллион сумнан 
артыграк акча җыелды. Шуңа ярашлы 
рәвештә, республика бюджетыннан 
авыл җирлекләренекенә халыктан 
җыелганыннан дүрт мәртәбә артыграк 
күләмдә акча керде. Гражданнарның 
үзара салымы механизмы кысала-
рында җирле мәсьәләләрне хәл итүгә 
тупланган финансларның гомуми 
күләме республиканың кайбер соци-
аль-икътисадый үсеш программалары-
ныкы белән чагыштырырлык дәрәҗәдә 
булуын санап чыгаруы авыр түгел. 

КӨН ҮЗӘГЕНДӘ БЕРЕНЧЕ ЗАТТАН

 Наил МӘҺДИЕВ:  
   «Төбәкләргә һәм 
муниципалитетларга күбрәк 
ышаныч белдерергә кирәк»
ЗУРЛЫГЫ ҺӘМ СӘНӘГЫЙ ЕГӘРЕ БУЕНЧА РЕСПУБЛИКАНЫҢ ИКЕНЧЕ ШӘҺӘРЕ 
ҮСЕШЕНЕҢ ӨСТЕНЛЕКЛЕ БУРЫЧЛАРЫ, БУЛГАН ПРОБЛЕМАЛАР ҺӘМ АЛАРНЫ 
ЧИШҮ ЮЛЛАРЫ ТУРЫНДА ЯР ЧАЛЛЫ БАШКАРМА КОМИТЕТЫ РӘИСЕ НАИЛ 
МӘҺДИЕВ ЖУРНЫЛЫБЫЗГА БИРГӘН ЭКСКЛЮЗИВ ИНТЕРВЬЮСЫНДА СӨЙЛӘДЕ.

Нияз ӘХМӘДУЛЛИН тексты.

– Сез муниципаль дәрәҗәдә дә, республика 
дәрәҗәсендә дә хезмәт мәктәбе үттегез. Яр Чаллы 
шәһәре башлыгы буларак яңа вазыйфага керешкәндә 
сез үзегез алдына нинди төп бурычларны куясыз?

– Шәһәр халкы, димәк, шәһәр җитәкчелеге дә беренче игъ-
тибар иткән өлкә – ТКХ тармагы. ТР Президенты Рөстәм 
Миңнеханов үз вакытында Универсиададан соң төп игъ-
тибарны торак-коммуналь комплекс проблемаларына 
юнәлтергә кирәклегенә басым ясаган иде. Без әлеге тармак-
ка бәйле проблемалар белән ныклап торып шөгыльләнә 
башлагач, кайбер очракларда «кулдан идарә итү»не дә 
эшкә җигәргә туры килүенә инандык. Башкача мөмкин 

түгел. Кешеләр торак-коммуналь хезмәтләр өчен әз акча 
түләмиләр бит. Алар тиешле сыйфаттагы хезмәтләр алыр-
га тиеш. Әлегә, кызганычка, ТКХ базары җитәрлек дәрәҗәдә 
үсеш алмаган. «Акчасын түләгез, хезмәтен без сезгә, бәлки, 
кайчан да булса, ничек тә булса күрсәтербез» кебек килеп 
чыга. Әлеге өлкәнең эшен муниципалитетлар: һәр подъ-
езд, һәр йорт дәрәҗәсендәге ысуллар белән көйләргә 
кирәк, дип уйлыйм. Бер яктан, без кешеләргә аларның 
нәрсә өчен түләгәннәрен, нәрсә алганнарын яисә алып 
җиткермәгәннәрен күрсәтергә тиешбез, икенче яктан, 
халыкның үзен дә хуҗа булырга, җаваплылык һәм сакчыл-
лыкка өйрәтергә кирәк. 

Тагын бер өстенлекле юнәлеш – шәһәр пассажир ташу 
транспорты оешмаларына бәйле мәсьәләләрне хәл итү. 
Ярты миллион кеше яшәгән шәһәр әлеге тармакта да эшкә 
башкача якын килүне таләп итә. Хәзерге вакытта пасса-
жирлар аз кеше сыйдырышлы автобуслардан файдала-
налар. Без әлеге өлкәгә кушылып китәргә тиешле муни-
ципаль транспорт предприятиесе төзү карарына килдек. 
Моңа бәйле рәвештә кече бизнес вәкилләре арасын-
да ниндидер күләмдә борчылу күзәтелә. Әмма без эш-
куарларны берничек тә кысрыкларга җыенмыйбыз. Му-
ниципалитет аларга газ ягулыгында эшли торган, сый-
дырышлылыгы зуррак булган автобуслар сатып алырга 
тәкъдим итмәкче. Моның белән ике проблема хәл ителә: 
шәһәрлеләр уңайлы автобусларга ия булалар, шәһәр 
һаваның зарарлы газлар белән пычрану дәрәҗәсен 
киметүгә ирешә. Әгәр кече бизнес куелган бурычлар-
ны үти алмый икән, димәк, аны муниципалитет чишәргә 
алына. Кече бизнес шәһәр таләпләрен үтәгән, сыйфат-
лы хезмәт күрсәтергә сәләтле булган урыннарда нормаль 
дәүләт-шәхси хезмәттәшлек үстереләчәк. Инде булдыра 

алмаганда, нишлисең, халык кемнеңдер сыйфат ягыннан 
югарырак дәрәҗәдә эшләргә теләмәве аркасында зыян 
күрергә тиеш түгел. 
Әгәр хәтерләсәгез, ун еллап элегрәк Казанда да шуңа ох-
шаш вазгыять иде – берсен берсе узарга теләп чапкан 
ярымҗимерек «газельләр». Республика башкаласына әлеге 
өлкәне тәртипкә салу өчен беркадәр вакыт кирәк булды. 
Чаллыда да шулай булачак. 
Пассажир ташуларга кагылышлы тагын бер аспект – шәһәр-
леләр хаклы рәвештә трамвайлар йөрүен таләп итәләр. Уз-
ган елны озынлыгы 6 километрдан артып киткән яңа трам-
вай линиясе ачылды. Трамвай безгә бик кирәк, шәһәр-
леләрнең яртысына якыны трамвайда йөри. Шуңа күрә без 
интенсив рәвештә трамвай хәрәкәтен үстерергә ниятлибез. 
Чираттагы өстенлекле юнәлеш – кече һәм урта бизнесны 
үстерү. Алга киткән илләр икътисады күп нәрсәләрдә эш-
куарлык җилкәсенә таяна. Шәһәр бюджетына әлеге өлкә 
керткән салым кертемнәре өлеше бездә шактый югары – 
30%ка якын һәм, әйтергә кирәк, бүгенге Чаллы эшкуарла-
ры заманча бизнесларны үстерәләр. Бүгенге көндә бездә ин-
дустриаль парклар яхшы эшлиләр, мәсәлән, «Мастер» Кама 
индустриаль паркында биш меңнән артык кеше хезмәт куя. 
«Үсеш», «Чаллы» һ.б.лар кебек яңа сәнәгать парклары да бар-
лыкка килде. Сәнәгать парклары – асылда, кече һәм урта 
бизнес өчен әзер инфраструктура ул. 
Муниципалитет алдында социаль өлкәне алга таба үстерү 
бурычы да тора. Кеше «өй – эш – өй» форматында гына 
яшәргә тиеш түгел. Шәһәр – тулы канлы һәм катлаулы 
төзелешкә ия организм ул, анда эшкә дә, ялга да урын бу-
лырга тиеш, кешеләрнең иҗади егәрен үстерү өчен барлык 
шартларны да тудыру мөһим. Бу юнәлештә без федераль, 
рес публика программалары, шулай ук җирле программа-
лар мөмкинлекләреннән файдаланып, ныклы эш алып бара-
чакбыз.

– Шәһәрдә инвестицион активлык күрсәткечләре 
нинди? Чаллының инвестицион җәлеп итүчән леген 
үстерү буенча эш перспективаларын сез ничек 
бәяләр идегез? Инвестицияләр икътисадның кай-
сы өлкәләренә күбрәк таләп ителә? 

– Безнең максат – икътисадның машина төзелеше тармагы-
на бәйлелеге азрак булган юнәлешләрне үстерү. Әлбәттә, 
шәһәрнең «КамАЗ»га бәйләнгән булуы аңлашыла, бу шулай 
булып калачак та. «КамАЗ» – ул Чаллы, Чаллы – ул «КамАЗ». 
Автогиганттагы бер эш урыны шәһәр предприятиеләренә 
өстәмә җиде эш урыны бирә. Ләкин параллель рәвештә 
башка сегментларны – азык-төлек һәм эшкәртү сәнәгатен, 
төзелешне дә үстерергә кирәк. Һичшиксез, моның өчен 

Әлегә, кызганычка, ТКХ базары 
җитәрлек дәрәҗәдә үсеш алма-
ган. «Акчасын түләгез, хезмәтен 
без сезгә, бәлки, кайчан да булса, 
ничек тә булса күрсәтербез» кебек 
килеп чыга. Әлеге өлкәнең эшен 
муниципалитетлар: һәр подъезд, һәр 
йорт дәрәҗәсендәге ысуллар белән 
көйләргә кирәк, дип уйлыйм. Бер 
яктан, без кешеләргә аларның нәрсә 
өчен түләгәннәрен күрсәтергә тиеш-
без, икенче яктан, халыкның үзен 
дә хуҗа булырга, җаваплылык һәм 
сакчыллыкка өйрәтергә кирәк.

КӨН ҮЗӘГЕНДӘ БЕРЕНЧЕ ЗАТТАН

мәйданчыклары төзүне дә, билгеле бер салым ташламалары 
бирүне дә, төбәкара, халыкара күргәзмәләр, форумнар оеш-
тыруны да күз уңында тотам. 
Соңгы вакытка караган мисал буларак, дөньякүләм бил-
геле «Haier» Кытай компаниясе белән хезмәттәшлекне 
генә китерәм. Безнең чит илдәге партнерларыбыз шәһәр 
территориясендә берничә җитештерү ачарга ниятлиләр. 
Беренче этаптагы инвестицияләр күләме 50 млн доллар-
ны тәшкил итәргә тиеш. Проект югары технологияле – 500, 
ә инде ярдәмче персоналны исәпкә алганда, 1200–1300гә 
якын өстәмә эш урыны булдыруны күз уңында тота. Муни-
ципалитет Кытай бизнесменнарына тулы ярдәм күрсәтергә 
әзер. Аларның инде бизнес-планнары әзер дияргә була. 
Безнең яктан исә булачак производствода эшли алырлык 
һөнәри кадрларны әзерләү сорала. Проект 2016 елда эшләп 
китәр, дип көтелә. 
«КамАЗ»ның, җитештерү егәрләренә техник модерниза-
ция үткәрү, йөк машиналарының яңа модельләрен булды-
ру өчен, Тышкы икътисадый банктан 35 млрд сум акча алуы 
турында әйтми китә алмыйм. Бу шулай ук республика һәм 
шәһәр икътисадына шактый саллы инвестиция кертемнәре. 
Үзебезнең яктан без автогигант өчен шартлар тудырабыз, ае-
рым алганда, салым ташламалары бирелә, мисал өчен җиргә 
салымны китерергә була. 
Гомумән алганда, шәһәр хакимияте үз икътисадына Россия-
дән, шулай ук чит илләрдән инвестицияләр җәлеп итү өчен 
булдыра алганның барысын да эшли. 

– Бүген ил күләмендә дә, республикабызда да им-
портны алыштыру темасы актив тикшерелә. Им-
порт продукцияне үзебезнекенә алыштыру өчен 
көндәшлеккә сәләтле үз производстволарыбыз-
ны булдырырга кирәклеге күренеп тора. Әлеге 
комплекслы проблеманы чишү буенча шәһәр 
хакимиятенең нинди фикерләре бар? 

– Импортны алыштыру мөмкин хәл, моның өчен вакыт таләп 
ителә. Әлеге максатка ирешү өчен өч төп ресурс сорала: юга-
ры һөнәрмәндлеккә ия кадрлар, заманча технологияләр һәм 
финанслар. Әлегә болар җитеп бетми.
Шул ук вакытта бүгенге чынбарлык икътисадта элек бул-
маган мөмкинлекләрне ача. Продукциянең бәясе арту 
сәбәпле көндәшлеккә сәләтлелекләрен югалткан чит ил 
конкурентларының эчке базардан китүләре белән, үзебез-
нең предприятиеләргә яңа сату базарлары ачыла. Әлеге 

КЫСКАЧА   

ü Шәһәрдә халык саны – 522 мең 
кеше, халыкның уртача яше – 37 яшь.

ü 2014 елда Яр Чаллы шәһәренең 
җыелма бюджеты 5143,7 млн сумны 
тәшкил иткән. Керем чыганаклары: 

– федераль бюджет – 989,1 млн сум; 
– республика бюджеты – 3178,9 млн сум; 
– муниципаль бюджет – 304,1 млн 

сум.
 2015 елда барлык дәрәҗәләрдәге 

бюджетлардан 4332,6 млн сум акча 
җәлеп итү планлаштырылган, шул 
исәптән:

– федераль бюджеттан – 518,4 млн 
сум; 

– республика бюджетыннан – 
3005,1 млн сум;

– шәхси керемнәр – 304,1 млн сум.

ü 2014 елда шәһәр икътисадына  
33,7 млрд сум күләмендәге акчалар  
инвес тицияләнгән. Төп капиталга 
 инвестицияләрнең төп чыганагы – 
предприятиеләрнең үз средствола-
ры – гомуми сумманың 61%ы. Төп ка-
питалга инвестицияләрнең гомуми 
күләменең 55,1%ы – җиһазлар һәм 
транспорт чаралары алуга, 19,2%ы  
биналар һәм корылмалар коруга 
юнәлдерелгән.

ü Шәһәр икътисадына акча-
лар җәлеп итү буенча система-
лы эш оештыру өчен, 2010–2015 
елларга Яр Чаллы шәһәре икъ-
тисадын күппрофильле шәһәр бу-
ларак модернизацияләүнең ком-
плекслы инвестицион планы фор-
малаштырылган. Планны гамәлгә 
ашыруның төп ысулы – инвестиция-

ле проектлар. Аларны тормышка 
ашыру шәһәр икътисадын 12,6%ка 
диверсификацияләргә һәм 3000нән 
артык өстәмә эш урыны (2015 елның 
1 гыйнварына 1900 эш урыны ачыл-
ган) булдырырга мөмкинлек бирә. 
2015 елда Яр Чаллы шәһәренең 
2030 елга кадәрге Социаль-икъти-
садый үсеше стратегиясен эшләү 
күздә тотыла. Анда шәһәр икътиса-
ды үсешенең өстенлекле тармаклары 
билгеләнәчәк.

ü 2014 елда торак фондын капи-
таль төзекләндерү программасы бу-
енча Яр Чаллыда 141 күпфатирлы йорт 
ремонтланган, 418 төрдәге эш баш-
карылган. Әлеге максатларга 1 млрд 
231 млн сум акча тотылган. Узган елны 
лифт җиһазларын ремонтлауга, алыш-
тыруга һәм модернизацияләүгә зур 

Импортны алыштыру мөмкин хәл, 
моның өчен вакыт таләп ителә. Әлеге 
максатка ирешү өчен өч төп ресурс 
сорала: югары һөнәрмәндлеккә ия 
кадрлар, заманча технологияләр һәм 
финанслар. Әлегә болар җитеп бетми. 
Шул ук вакытта бүгенге чынбарлык икъ-
тисадта элек булмаган мөмкинлекләрне 
ача. Продукциянең бәясе арту сәбәпле 
көндәшлеккә сәләтлелекләрен 
югалткан чит ил конкурентларының 
эчке базардан китүләре белән, 
үзебезнең предприятиеләргә 
яңа сату базарлары ачыла.

инвести цияләр таләп ителә. Безнең эре компанияләр инвес-
ти цияләрне җәлеп итү белән шөгыльләнәләр, ә без бу эштә 
аларга хәл кадәр ярдәм итәбез, министрлыклар һәм ведом-
стволар белән берлектә, бездән торган барлык шартлар-
ны тудырырга тырышабыз. Шартлар дигәндә, мин сәнәгать 

вазгыятьтә безгә эре заказчылар белән шәһәрнең кече 
предприятиеләре арасында нәтиҗәле хезмәттәшлекне 
тәэмин итәргә кирәк. Кече бизнес өчен аңлаешлы һәм 
үтә күренмәле уен кагыйдәләрен булдыру мөһим. Әлеге 
юнәлештә без җитди эш алып барабыз.
Федераль һәм төбәк дәрәҗәләрендә импортны алышты-
руга булышлык итүгә караган һәртөрле программалар-
да катнашу шулай ук әһәмиятле. Россия Президенты Вла-
димир Путин күрсәтмәсе буенча Россия Хөкүмәте тара-
фыннан импортны алыштыруда мәшгуль компанияләргә 
ярдәм итү турында карар кабул ителде. РФ Сәнәгать 
һәм сәүдә министрлыгының 43 программасы буенча эш 
бара, аларда предприятиеләргә ташламалы кредитлар, 
җиһазлар сатып алу өчен субсидияләр һәм башкалар ка-
ралган. Предприятиеләрнең тырышлыкларын туплау һәм 
документларны дөрес итеп әзерләү өчен, Яр Чаллы Сәүдә-
сәнәгать палатасында Сәнәгать департаменты ачылды. 
Бүген департаментка 43 предприятие мөрәҗәгать итте, 
аларның 4есе субсидия алу өчен гариза әзерли. Эшлекле 
җәмәгатьчелек һәм муниципаль хакимиятнең уртак ты-
рышлыгы белән шәһәр икътисадын тотрыклы үстерү өчен 
кирәкле шартларны тудыра алырбыз, дип уйлыйм. 

игътибар бирелгән. Соңгы җиде ел 
эчендә шәһәр 9 млрд сумнан артык 
акча үзләштергән. 90% түбә, 100% 
подъезд, 78% йорт фасады, 87% лифт, 
89% салкын һәм кайнар су челтәре, 
90% җылылык челтәре норматив 
халәткә китерелгән.

ü 2014 елда Яр Чаллы юл хуҗалы гы 
һәм транспорт өлкәсен төзү, ремонт-
лау һәм яңарту максатында республи-
ка бюджетыннан шәһәргә күче релгән: 
200 млн сум акча 200 мең кв. метрдан 
артык магистраль юл ремонт лауга; 
35 мең кв. метрдан артык бистә юлын 
төзекләндерүгә – 40 млн сум акча. 

ü «Чаллы-Лифт» ҖЧҖ шәһәрнең 
торак фондын компьютер диспет-
черлыгына күчерү буенча күпьеллык 
программаны төгәлләнгән. Ре-

аль вакыт режимында барлык 2978 
лифтның техник торышы һәм опера-
торлар тарафыннан башкарыла тор-
ган гамәлләр турында мәгълүмат 
күзәтелә. Система лифтлар эшендәге 
җитешсезлекләрне беренче стадия-
сендә үк ачыкларга мөмкинлек бирә. 

ü Шәһәрдә 29,4 мең кече эшкуар-
лык субъекты (13,4 мең – кече пред-
приятие, 16 мең – шәхси эшкуар) 
эшчәнлек алып бара. Ел башыннан 
2578 шәхси эшкуар теркәлгән, бу уз-
ган елның әлеге чорына караганда 
14,6%ка күбрәк. 

Шәһәрнең кече һәм урта 
предприятиеләрендә 57 меңнән ар-
тык кеше хезмәт куя, бу хезмәткәр-
ләрнең гомумшәһәр санының 
30,2%ын тәшкил итә.

Кече һәм урта эшкуарлык субъ-

ектларыннан шәһәр бюджеты-
на кергән салымнар өлеше – 27%. 
Шәһәрнең барлык предприятиеләре 
әйләнешендә кече һәм урта 
предприятиеләр өлеше – 27%. 
Кече һәм урта предприятиеләр 
әйләнешенең уртача еллык күрсәт-
кече 134,7 млрд сумны тәшкил итә, 
бу гамәлдәге бәяләрдә узган елгы 
күрсәткечтән 10,3%ка күбрәк. 

ü Шәһәрдә «Яр Чаллы – тотрык-
лы үсеш шәһәре» республика про-
екты гамәлгә ашырыла. 2014 елда 
проект программаларын тормышка 
ашыру максатына республика бюдже-
тыннан 12 млн сум акча бүленгән. Ур-
так финанслау кысаларында шәһәр 
предприятиеләре тарафыннан 1,6 
млн сум бүленгән. 2015 елда респу-
блика бюджетыннан 7 млн сум җәлеп 

ТИҮ белән битараф кеше җитәкчелек 
итә алмый, үз ихтыярыннан башка 
берәүне дә әлеге вазыйфада эшләтә 
алмыйсың, алай итү кирәк тә түгел. 
Идеалда ТИҮ җитәкчесе әлеге 
микрорайонда яшәргә һәм эшләргә, 
кешеләрне, җирле проблемаларны 
яхшы белергә тиеш. Ул шулай ук 
ТЭК, идарәче компанияләрнең баш-
лыкларын, әлеге районда урнаш-
кан предприятие һәм оешмаларның 
җитәкчеләрен дә танырга тиеш. 
ТИҮләр каршында киң эш кыры 
җәелгән. Хәзер без ТИҮләрне үстерү 
белән актив шөгыльләнәбез, һәм, 
минемчә, эшебез уңышлы гына бара. 
Шәһәребездә битараф булмаган-
нар күп икән, өстәвенә, бу абруйлы 
кешеләр, халык аларны белә.



10

М
ЕС

ТН
О

Е 
С

А
М

О
У

П
РА

В
Л

ЕН
И

Е 
В

 Т
А

ТА
Р

С
ТА

Н
Е 

 | #
01

 М
А

Р
Т 

 | 
20

15

КӨН ҮЗӘГЕНДӘ БЕРЕНЧЕ ЗАТТАН

 – Җирле әһәмияткә ия сорауларны хәл итүдә 
ТИҮләр ролен ничек бәялисез? Яшәү территория-
ләре белән идарә итүдә шәһәрлелә рнең активлы-
гына сез нинди бәя бирер идегез? 

– ТИҮләр – иң беренче чиратта җирле үзидарәнең әлегә 
кулланылмаган резервы ул, аларның эшчәнлеге бигрәк тә 
эре шәһәрләрдә актуаль. Әгәр авыл җирлегендә авыл сове-
ты рәисен бөтен кеше белә икән, шулай ук шәһәрдә дә һәр 
кеше ТИҮ җитәкчесен белергә тиеш. Асылда, алар шул ук 
авыл советы рәисләре, шәһәр форматына төзәтелгәннәре 
генә. ТИҮ белән битараф кеше җитәкчелек итә алмый, үз 
ихтыярыннан башка берәүне дә әлеге вазыйфада эшләтә 
алмыйсың, алай итү кирәк тә түгел. Идеалда ТИҮ җитәкчесе 
әлеге микрорайонда яшәргә һәм эшләргә, кешеләрне, 
җирле проблемаларны яхшы белергә тиеш. Ул шулай ук ТЭК, 
идарәче компанияләрнең башлыкларын, әлеге районда ур-
нашкан предприятие һәм оешмаларның җитәкчеләрен дә 
танырга тиеш.
Иҗтимагый үзидарәләр каршында киң эш кыры җәелгән. 
Хәзер без ТИҮләрне үстерү белән актив шөгыльләнәбез, һәм, 
минемчә, эшебез уңышлы гына бара. Шәһәребездә битараф 
булмаганнар күп икән, өстәвенә, бу абруйлы кешеләр, халык 
аларны белә. 
ТИҮләрне үстерүнең бик кирәкле һәм перспективалы эш 
булуында иманым камил. Татарстан Президенты Рөстәм 
Миңнехановның әлеге эшчәнлек юнәлешен хуплавы мине бик 
сөендерә. Территориаль иҗтимагый совет җитәкчеләренең 
хезмәт хакы алачакларын сез инде беләсез, әлеге максатларга 

республика бюджетыннан максатчан грантлар бүленгән. Алар 
арасында Яр Чаллыда оештырылган 50 ТИҮ җитәкчесе дә бар.

– Биш еллык тәнәфестән соң сез янә муници-
паль хакимияткә кайттыгыз. Муниципаль хакими-
ят форматының бүгенгесен һәм үткәндәгесен, сез 
Бөгелмәне җитәкләгәндәгесен, чагыштыра аласыз-
мы, әйтик, вәкаләтләр һәм аларны гамәлгә ашыру 
балансы ягыннан?

– Бөгелмәдә эшләгән чорны карасак, вәкаләтләр, карар-
лар кабул итүгә йогынты ясый алу мөмкинлекләре зур-

итү күздә тотыла. Проект 3 елга 
исәпләнгән. Проектны гамәлгә ашы-
ру кысаларында персоналны сакчыл 
җитештерүгә өйрәтүнең икенче эта-
бы уздырыла. 

ü Шәһәр мэры каршында ике элек 
төзелгән Эшкуарларның иҗтимагый 
советына 28 предприятие һәм оеш-
ма җитәкчесе керә. Советның төп бу-
рычы – хакимият һәм бизнес арасын-
да тотрыклы хезмәттәшлекне тәэмин 
итү. Советта эшкуарлар шәһәрнең 
бизнес-җәмәгатьчелеге сорауларын 
тикшерәләр, эшкуарлыкны алга таба 
үстерүнең юнәлешләрен билгелиләр, 
инновацияле идеяләрне тормыш-
ка ашыру мәсьәләләре буенча фикер 
алышалар. 

ü Шәһәр башкарма комитеты кар-

шындагы Инвестицияләрне җәлеп 
итү агентлыгы уңай нәтиҗәләр 
күрсәтә. Агентлыкның төп бурычы – 
шәһәрнең уңай имиджын формалаш-
тыру һәм инвесторлар өчен имин 
климат булдыру. Ул эшчәнлеген баш-
лаганнан бирле Яр Чаллыда «Кик-
керт» ҖЧҖ немец заводы эшли. 2014 
елда Агентлык 15 халыкара һәм фе-
дераль форумда һәм күргәзмәдә 
катнашкан, Бөекбритания, Бельгия, 
Германия, Казахстан, Көньяк Корея, 
Сингапур кебек чит илләргә бизнес-
миссияләр оештырган. Бизнес-
миссияләр кысаларында эшкуар-
лык җәмәгатьчелеге вәкилләре Ека-
теринбургта, Самарада, Мәскәүдә, 
Ульяновскида булып кайтканнар. 

ü «Бизнес-инкубатор» ДБУ эш баш-
лаучы эшкуарларга нәтиҗәле ярдәм 

күрсәтә. Анда 54 резидент эшли. 2014 
елда Бизнес-инкубатор 10 млн сум-
лык салым күчергән, төяп озатылган 
продукция күләме 200 млн сумнан 
артып киткән. 95 резидент урнашкан 
IT-парк уңышлы эшчәнлек алып бара, 
анда 1396 эш урыны булдырылган, уз-
ган елны паркның әйләнеше 3 млрд 
сумнан артып киткән. 

ü Яр Чаллы республикада тор-
мышка ашырыла торган грант про-
граммаларында актив катнаша. 2014 
елда «Лизинг-грант» программасы 
кысаларында шәһәрнең 30 эшкуары 
36,4 млн сумлык ярдәм алган. 

Сәнәгать парклары өчен җиһазлар 
сатып алу программасы буенча (50гә 
50 уртак финанслау кысаларында) 
22 эшкуар 39,5 млн сумлык ярдәм 
алган. (Сәнәгать мәйданчыклары 

рак иде, шул исәптән финанслар ягыннан да. Муниципаль 
хакимияткә кире кайтуга мин үзем өчен җирле үзидарәнең 
асылы үзгәрүен күрдем. Асылда, иң башта уйланылган 
һәм төзелгән җирле үзидарә юк. Элек безнең хокуклары-
быз да, бурычларыбыз да бар иде. Бүген бурычларыбыз 
күпкә күбрәк, ә хокукларыбыз, димәк, шуның кадәргә аз-
рак калган. Бүгенге көндә гамәлдә булган формадагы җирле 
үзидарә бик аз нәрсәгә генә сәләтле. Кызганычка, тенденция 
шулайрак: муниципалитетлар әкренләп үз территорияләре 
белән идарә итүдән читләштереләләр. Муниципалитетлар 
салым салу базасын арттыру белән кызыксынмыйлар, чөнки 

гамәлдәге салым салу системасы муниципалитет эшләп тап-
кан керемне автомат рәвештә «җыеп ала». 
Мин үзем табигатем буенча оптимист, әмма соңгы еллар-
да җирле үзидарәне үстерүдә уңай үзгәрешләрне күрмим. 
Өстәвенә, муниципаль дәрәҗәдә генә түгел, федерация 
субъектлары дәрәҗәсендә дә вәкаләтләр һәм финанслар ба-
засы, хокуклар һәм бурычлар арасында дисбаланс күзәтелә. 
Әле күптән түгел генә республиканың да проблемаларны 
мөстәкыйль хәл итү өчен мөмкинлекләре шактыйга күбрәк 
иде. Бүген Татарстанның илнең бишенче икътисады булуы 
факты күп нәрсәләрдә республиканың реаль вәкаләтләре 
булуына, Татарстан җитәкчелегенең соңрак дөреслеген 
тормыш үзе раслаган бик вакытлы карарлар кабул итүенә 
бәйләнгән. Биредә республика һәм федераль үзәк арасында 
эшләрне һәм вәкаләтләрне бүлешү турындагы Шартнамәне 
искә алу урынлы булыр, чөнки ул мөһим роль уйнады һәм 
Татарстанның динамик үсеше өчен нигез булып торды.
Мин вәкаләтләр барлык дәрәҗәләрдә дә дөрес бүленергә 
һәм дөрес тапшырылырга тиеш, дип уйлыйм. Әгәр Татар-
стан, зур вәкаләтләргә ия булып, республиканың тотрыклы 
үсешен, яхшы нәҗтиҗәләргә ирешә алуын, шуның белән 
бергә ил икътисадын ныгытуын күрсәткән икән, мөгаен, 
аның тәҗрибәсен киңрәк куллану, Россия Федерациясенең 
башка субъектларында да тарату дөрес булырдыр. 
Төбәкләргә һәм муниципалитетларга күбрәк ышаныч 
белдерергә кирәк, икътисадны үстерү, кеше потенциалын 
ачу мөмкинлекләре шуннан тора.

резидентларының төп средстволар-
ны (җиһазлар) һәм матди булмаган 
активларны (технологияләрне) алу-
га тотылган чыгымнарының 50%ын 
компенсацияләү» программасы бу-
енча ТР Икътисад министрлыгы кон-
курс нигезендә сәнәгать парклары, 
мәйданчыклары резидентлары – 
инвесторларга субсидияләр бүлеп 
бирә). 

ü Татарстан Республикасының ха-
лык социаль проектлары грантына 
3 Чаллы проекты ия булган (гомуми 
бәясе 1 млн 724 мең сум). Алар ара-
сында:

– шәһәрнең «Экстрим-парк»ы 1 
млн сум күләмендә грант алган, ак-
чалар балалар өчен «бау» шәһәренә 
җиһазлар алуга тотылган; 

– шәһәрнең Яшь эшкуарлары 

советының «Яшьләр бизнес-клу-
бы» проекты (343 мең сум). Акчалар 
эш башлаучы эшкуарларга ярдәмгә 
киткән. Вузларда 5 бизнес-клуб 
төзелгән.
ü Яр Чаллы Татарстан Республи-

касында сәнәгать мәйданчыклары 
саны буенча лидер санала. «Мастер» 
КИП (244 резидент, 5 мең эш урыны) 
уңышлы эшли. Узган елны индустри-
аль парк предприятиеләре 28,3 млрд 
сумлык продукция төяп озаткан. 2013 
елда «Мастер» КИП шәхси парклар-
га булышлык программасы буенча 
200 млн сумлык ярдәм алган. Бу 127 
мең кв. метрлы мәйданга ия автомат-
токарь корпусының 5нче чиратын 
яңартырга мөмкинлек бирә. 

 24 га мәйданга ия «Үсеш» сәнәгать 
паркының инфраструктурасын бул-
дыруга ТР бюджетыннан – 122 млн 

сум, РФ бюджетыннан 106 млн сум 
акча җәлеп ителгән. Паркта 12 рези-
дент теркәлгән (планда тагын 24 ре-
зидентны урнаштыру).

 100 га мәйданда «Чаллы» ин-
дустриаль паркы төзелеше бара. 
Биредә 100 резидентны урнашты-
ру планлаштырыла. Инвестицияләр 
күләме – 13 млрд сум. Бүгенге көндә 
200 млн сум шәхси инвестицияләр 
үзләштерелгән.

Гомумән алганда, 2013–2014 ел-
ларда эшкуарлыкны үстерүгә дәүләт 
субсидияләре сыйфатында 800 млн 
сумнан артык акча җәлеп ителгән.

Мин вәкаләтләр барлык дәрәҗә-
ләрдә дә дөрес бүленергә тиеш, 
дип уйлыйм. Әгәр Татарстан, зур 
вәкаләтләргә ия булып, респуб-
ликаның тотрыклы үсешен, яхшы 
нәтиҗәләргә ирешә алуын, шуның 
белән бергә ил икътисадын ныгы-
туын күрсәткән икән, мөгаен, 
аның тәҗрибәсен киңрәк кул-
лану, РФнең башка субъектла-
рында да тарату дөрес булырдыр.

ИНФОГРАФИКА

Республика САННАРДА
«ХАЛЫК КОНТРОЛЕ»  
ДӘҮЛӘТ МӘГЪЛҮМАТ 

СИСТЕМАСЫ

2014 елда гражданнардан  
алынган һәм бастырылган. 
Шулардан:

33,9  
мең  

шикаять

         Яр Чаллы

67,9  
%

Түбән Кама  
муниципаль районы67,4  

%

Зәй  
муниципаль районы86,8  

% Баулы  
муниципаль районы82,5  

%
Лениногорск  
муниципаль районы81,4  

%

   Казан

64,2  
%

Әлмәт  
муниципаль районы 63,4  

%

23,9  
мең

чара күрелгән

9,2  
мең

шикаять  – «Территорияләрне 
төзекләндерү»

6,4  
мең«Юл хәрәкәтен оештыру»

1,9  
мең

«Торак-коммуналь 
хезмәтләр»

5,1  
мең

эшләргә планлаштырылган

4,2  
мең

дәлилләп, баш тартылган

625

эш бара

2014 ЕЛ ЙОМГАКЛАРЫ БУЕНЧА ГРАЖДАННАРНЫҢ  
МӨРӘҖӘГАТЬЛӘРЕНЕҢ ИҢ ПОПУЛЯР КАТЕГОРИЯЛӘРЕ

ГРАЖДАННАРДАН  500ДӘН АРТЫК ШИКАЯТЬ 
АЛЫНГАН МУНИЦИПАЛЬ БЕРӘМЛЕКЛӘР 

АРАСЫНДА:

ГРАЖДАННАРДАН 50ДӘН 500ГӘ КАДӘР ШИКАЯТЬ 
АЛЫНГАН МУНИЦИПАЛЬ БЕРӘМЛЕКЛӘР 

АРАСЫНДА:

«ХӘЛ ИТЕЛГӘН» ШИКАЯТЬЛӘР ӨЛЕШЕ БУЕНЧА ЛИДЕР МУНИЦИПАЛЬ БЕРӘМЛЕКЛӘР  
(МӨРӘҖӘГАТЬЛӘРДӘ КҮТӘРЕЛГӘН ПРОБЛЕМАЛАР ЧИШЕЛГӘН)

ТАТАРСТАН РЕСПУБЛИКАСЫ 
БУЕНЧА УРТАЧА ХЕЗМӘТ ХАКЫ

2014 ел – 27,5 мең сум 

2013 ел – 25,2 мең сум

2012 ел – 22,3 мең сум

2014 ЕЛНЫҢ ДЕМОГРАФИК ТЕНДЕНЦИЯЛӘРЕ2014 ЕЛНЫҢ ДЕМОГРАФИК ТЕНДЕНЦИЯЛӘРЕ

аерылышулар саны  
(2013 ел белән чагыш-
тырганда, 3,8 процентка 
кимегән)

56690

46960

9730

кеше 
туган

кеше вафат 
булган

кеше – 
табигый 
артым

32547
никах теркәлгән  
(2013 ел белән чагыштырганда, 
3,1 процентка арткан)

15106

2015 ЕЛДА РЕМОНТЛАУ 
ПЛАНЛАШТЫРЫЛГАН:

999

126

күпфатирлы йорт, 
гомуми мәйданы 5,9 млн кв. м 

Программаны финанслау күләме – 

4,7 млрд сум

Программаны финанслау күләме – 

100,95 млн сум

Программаны финанслау күләме – 

225 млн сум

13

мәктәп, 
шул исәптән  7 коррекция мәктәбе, 
10 мәктәпкәчә балалар оешмасы

Программаны финанслау күләме – 

2,33 млрд сум 
балаларны савыктыру лагере   
(3 яңа лагерь төзеләчәк) 

Авылда урамнарны яктырту программасы кысаларында 
урнаштыру планлаштырыла:

11702
яктырткыч

МӘШГУЛЬЛЕК

182,3
мең

граждан 2014 елда төрле сораулар 
буенча республиканың мәшгульлек 
үзәкләренә мөрәҗәгать иткән

76,7
мең

кеше эш эзләүче буларак 
исәпкә куелган

47,5
мең

кеше эшле булган 
(исәпкә куелганнарның 61,9%ы)

ИНФОГРАФИКА

2015 ЕЛДА ТОРАК ТӨЗЕЛЕШЕ 

квадрат метр торак  2015 елда  
кулланышка кертеләчәк2,4 млн 

Шул исәптән:

Шул исәптән:

420,9
мең 
кв.м

897,8
мең 
кв.м

1,081
млн
кв.м

46,8
мең 
кв.м

со
ци

ал
ь 

ип
от

ек
а 

пр
ог

ра
м

м
ас

ы
  

бу
ен

ча

кү
пф

ат
ир

лы
  

ин
ве

ст
иц

ио
н  

то
ра

к

аз
ка

тл
ы

  
то

ра
к  

тө
зе

ле
ш

е

ар
ен

да
лы

  
то

ра
к

ПЕНСИОНЕРЛАР

37,78  
млрд сум

1 млн    
  90 мең 

кеше – Татарстандагы  
пенсионерлар саны   
(ел саен –  
15 мең кешегә арта)

11 мең сум – картлык буенча  

          уртача пенсия размеры

    10415 сум – республикада барлык  

             пенсияләрнең уртача размеры

ЮЛЛАР ҺӘМ ТРАНСПОРТ

2014 елда Татарстанда юл-транспорт комплексын финанслау күләме  
шулкадәр булды

ФИНАНСЛАУ КҮЛӘМЕ

4,46 млрд сум – транспорт тармагы  

33,37 млрд сум – юл тармагы 

УРТАЧА АЙЛЫК ХЕЗМӘТ ХАКЫ (2014 ЕЛ)

32624 сум –  
транспорт предприятиеләрендә  
(2013 елга карата үсеш – 9,8%)

29050 сум –  
юл төзелеше предприятиеләрендә   
    (2013 елга карата  
                         үсеш – 10,2%)

Татарстанның 50  
торак пункты 2015 
елда каты өслекле  
   юллар белән  
        тоташтырылачак 

25,31
млрд
сум

ре
сп

уб
ли

ка
  

бю
д

ж
ет

ы
нн

ан

11,61
млрд
сум

федераль  

бю
джеттан

850
млн
сум муниципаль юл  

фондлары акчалары

Шулардан:

1043  
ММЧ

ИНВЕСТИЦИЯЛӘР

500 млрд сум – 2014 елда бюджеттан тыш чыганаклардан төп капиталга 
кертелгән инвестицияләр күләме  

401 млн АКШ доллары – 2014 елның 9 аенда кертелгән   
турындан-туры инвестицияләр күләме  
(2013 елга карата үсеш – 137 %)

ТУРИЗМ

10 млрд сум –  
2014 елда туризм өлкәсендә   

туристлык хезмәтләре күрсәтү 
күләме (узган елгы күрсәткечтән 

20,6%ка күбрәк)
 

350 млн сум –  
туризм өлкәсеннән ТР бюджеты-

на кергән еллык керем күләме 
 

37 мең кеше – 
республиканың туристлык 

индустриясендә хезмәт куя

2,5 млн турист  
һәм экскурсантлар 2014 елда  
Татарстанда кунак булганнар   
(бер ел элек булганнан  
16,3%ка артыграк)

182 меңнән артык  кеше  
узган елны Свияжск  
утрау-шәһәрендә булган   
(2013 ел белән чагыштырганда, 
68%ка артыграк)
 
285 мең кеше  
борынгы Болгар шәһәрендә  
булган  (үсеш – 48%)

МАССАКҮЛӘМ МӘГЪЛҮМАТ ЧАРАЛАРЫ

МАТБУГАТ ЧАРАЛАРЫ БЕЛӘН 
ТӘЭМИН ИТЕЛГӘНЛЕК  
(1000 КЕШЕГӘ)

339 данә 

  Татарстанда
152 данә 
  Россиядә

Татарстанда 
теркәлгән

89радиоканаллар

73

телеканаллар

665

ба
см

а 
М

М
Ч

 

15

мәгълүмат  

агентлыклары  

137 электрон  
басмалар 

КӨН ҮЗӘГЕНДӘ ТӘҖРИБӘ

АЗНАКАЙ юллары буйлап...
АЗНАКАЙ РАЙОНЫ ИНДЕ БЕРНИЧӘ ЕЛ ДӘВАМЫНДА РЕСПУБЛИКА МУНИ-
ЦИПАЛЬ БЕРӘМЛЕКЛӘРЕ АРАСЫНДА СОЦИАЛЬ-ИКЪТИСАДЫЙ ҮСЕШ 
КҮРСӘТКЕЧЛӘРЕНЕҢ ШАКТЫЙЛАРЫ БУЕНЧА АЛДЫНГЫ УРЫННАРДА ТОРА. 
БИРЕДӘ АВЫЛ ХУҖАЛЫГЫ ҖИТЕШТЕРҮЕНЕҢ УҢАЙ ДИНАМИКАСЫ ҺӘМ 
ПРЕДПРИЯТИЕЛӘРНЕҢ ЮГАРЫ ИНВЕСТИЦИОН АКТИВЛЫГЫ КҮЗӘТЕЛӘ, 
ТӨЗЕЛЕШ, ШУЛ ИСӘПТӘН КУЛЛАНЫШКА ТАПШЫРЫЛГАН ТОРАК КҮЛӘМНӘРЕ 
АРТА, ХАЛЫКНЫҢ ХЕЗМӘТ ХАКЛАРЫ ҺӘМ КЕРЕМНӘРЕ ҮСӘ, РӘСМИ ЭШСЕЗ-
ЛЕК ДӘРӘҖӘСЕ КИМҮГӘ БАРА. АЗНАКАЙ РАЙОНЫ ЕЛДАН-ЕЛ КЕШЕЛӘР ЯШӘҮ 
ӨЧЕН ТӨЗЕГРӘК, УҢАЙЛЫРАК ҺӘМ КЫЗЫКТЫРГЫЧРАК БУЛА БАРА. 

Надил ГЫЙМАДЕТДИНОВ тексты.
Фотолар Андрей ТИТОВтан, «Азнакай муниципаль районы» МБ матбугат хезмәтеннән алынды.

ҮЗЕҢ ӨЧЕН ТӨЗҮ
Районның динамик үсешенә феде-
раль һәм республика программала-
ры зур этәргеч бирә, аларны үтәү ба-
рышында биредә яңа күпфатирлы 
һәм азкатлы йортлар, авыл клублары, 
фельдшер-акушерлык һәм ветерина-
рия пунктлары, төрле спорт объектла-
ры сафка баса, торак йортлар, мәктәп-
бакчалар, табиб амбулаторияләре капи-
таль төзекләндерелә, юллар, су белән 
тәэмин итү системалары яңартыла. Аз-
накай якларында төзелеш эшләренең 
шактый күләме «Татнефть» ААҖнең һәм 
район, шәһәр предприятиеләре катна-
шындагы башка шәхси инвесторларның 
иганәчелек ярдәме белән дә башкарыла.

2014 елда гына да районның төзелеш 
комплексы оешмалары гомумән ал-
ганда 4 миллион сумнан артык акча 
үзләштергән. Күләме 25 мең квадрат 

метрдан артык шәхси төзелеш куллану-
га тапшырылган, Күктәкә һәм Микулино 
торак пунктларында модульле яңа ФАП-
лар пәйда булган, Мәндәй авылында 
100 урынга исәпләнгән клуб та сыйган 
күпфункцияле үзәк сафка баскан, Кәкре 
Елга авылы халкы исә модульле ветери-
нария пунктына тиенгән. Республика та-
рафыннан алты спорт мәйданчыгына 
дип бирелгән 8,7 миллион сум акча да 
тулысынча әлеге максатларга тотыл-
ган. 120 миллион сумнан артык акча, шул 
исәптән төрле программалар хисабы-
на, районның юл челтәрен төзүгә һәм 
яңартуга салынган. Республика, җирле 
бюджет акчалары һәм нефтьчеләрнең 
финанс ярдәме белән узган елны район-
да 9 километр су челтәре төзелгән һәм 
булганнары төзекләндерелгән.

Соңгы җиде ел эчендә 204 
күпфатирлы торак йортка капиталь ре-

монт ясалган, ә 2012 елдан 2014 елга 
кадәр 11 урта мәктәп капиталь яңарыш 
кичергән. Узган елны биредә 4,5 милли-
он сум акча биш ФАП һәм ике амбулато-
рияне төзекләндерүгә тотылган.

2012 елда җирлек сыйфатында үзенең 
250 еллыгын һәм шәһәр статусында исә 
25 еллыгын билгеләп үткән Азнакайда 
да яңа инфраструктура актив үстерелә. 
Узган елны монда «Тәмле», «Агат», 
«Шифа» сәүдә челтәрләре төзелгән, за-
манча кинотеатры да булган эре «Вос-
ток» сәүдә-сәнәгать комплексы салын-
ган. 

Район үзәгенең көньяк-көнчыгышын 
алып торган яңа торак микрорайо-
ны да динамик үсештә. Бүген монда 7 
меңнән артык кеше яши, нигездә бу яшь 
гаиләләр. Быел микрорайонның соци-
аль ипотека буенча төзелә торган ике 
яңа йортында 186 гаилә өй туйлары 

үткәрәчәк. Күпмилләтле районның толе-
рантлылыгы символы – биредәге мәчет 
һәм аның янәшәсендә төзелеп килә тор-
ган православие чиркәве. 

 2013 елда микрорайонда «Тамчыкай» 
балалар бакчасы куллануга тапшырыл-
ган, ә инде 2014 елның 1 сентябрендә 
365 укучы заманча мәктәп бусагасын 
атлап кергән. Ачылу тантанасында Та-
тарстан Республикасы Президенты 
Рөстәм Миңнеханов һәм башка кунак-
лар катнашкан белем учагы 1936 елда 
ук ачылган 1нче мәктәпнең тәртип са-
нын гына түгел, аның коллективын да 
үзенә сыендырган. Яңа мәгариф ком-
плексында белем бирүнең инновацион 
технологияләрен куллану, техник иҗат, 
спорт һәм сәнгать белән шөгыльләнү 
өчен киң мөмкинлекләр тудырылган. 
Бер түбә астында озынайтылган көн 
группасы да эшләгән башлангыч мәктәп, 
44 урынлык 3 йокы бүлмәсе, педагог-
психолог, табиб, стоматолог кабинетла-
ры, 5–11 сыйныф укучылары өчен ла-
боратория бүлмәсе, кулинария, агач 
эшләре, слесарь һәм тегү остаханәләре, 
актлар һәм спорт заллары, уку бүлмәсе 
булган китапханә, бассейн һәм ашханә 
урын алган. Мәктәп территориясендә 
спорт мәйданчыгы җиһазландырылган. 
Замананың барлык таләпләренә җавап 
бирә торган әлеге бинаны төзү респу-
блика бюджетына 203 миллион сумга 
төшкән. Мебель, уку кабинетларын һәм 
остаханәләрне җиһазлау өчен 14 мил-
лион сумга якын акча тотылган, ашханә 
җиһазларына якынча тагын 3,7 миллион 
сум акча салынган. 

Төзелеш шаукымы агымдагы елда 
да дәвам иттереләчәк. Аерым алган-
да, Әсәй һәм Түбән Стәрле авылларын-
да модульле ике ФАП ачылачак, Тымы-
тыкта шундый ук ветеринария пункты 

мәңгеләштерү буенча гаять зур эш 
алып баралар. Районда инде 70тән ар-
тык һәйкәлгә капиталь ремонт һәм ре-
конструкция үткәрелгән. Әлеге мак-
сатка 1 миллион сумга якын акча 
бүленгән булган. 2012 елда Азнакайда 
«Тыл хезмәтчәннәренә» һәм «Сугыш ба-
лаларына» һәйкәлләре ачылу олы ва-
кыйгага әверелгән. Узган елны шун-
дый ук стелалар һәр авылда барлыкка 
килгән. Хәзерге вакытта «Мәңгелек ут» 
мемориаль комплексына реконструк-
ция төгәлләнеп килә, монумент янын-
да әлеге аяусыз сугышта катнашкан 13 
меңнән артык азнакайлының исемнәре 
уелган стелалар урнаштырылачак. Уку-
чылар, җәмәгать оешмалары көче белән 
тыл геройларының исемлекләрен тулы-
ландыру дәвам итә, сугыш чоры балала-
ры истәлекләренә нигезләнгән китап-
лар, альбомнар чыгарыла. 

 – Ветераннарның торак-көнкүреш 
шартларын яхшырту буенча эшнең тук-
талганы юк, – дип Азнакай муниципаль 
район башлыгы Марсель Шәйдуллин. 
– Без аларны истәлекле даталар, юби-
лейлар белән котларга онытмый-
быз, өйләрендә дә булабыз. Азнакай 
район үзәк хастаханәсенең барлык 
бүлекләрендә ветераннар өчен барлык 
уңайлылыклары булган махсус палата-
лар җиһазландырылган. Мохтаҗларга 
социаль хезмәт күрсәтү оештырылган, 
тернәкләндерү чаралары уздырыла.

Узган елдан башлап, ветераннар рай-

Социаль өлкәдә, икътисадта һәм хезмәт база-
рында барган уңай процесслар үз чиратында 
демографик вазгыятькә дә яхшы йогынты ясый-
лар – 2016 елда үзенең 85 еллыгын билгеләп 
үтәргә җыенган районда инде өченче ел 
рәттән халыкның табигый артымы күзәтелә.

ТР Президенты Рөстәм Миңнеханов сугыш ветераннары белән төзелеп килә торган Җиңү паркында очрашты (Азнакай ш., 2014 елның сентябре).

төзеләчәк. Җиде спорт мәйданчыгын 
төзү, биш ФАПны, Азнакайда балалар 
шифаханәсен, дүрт гомуми белем бирү 
мәктәбен һәм 29 күпфатирлы йортны, 
ике торак пунктта су белән тәэмин итү 
системасын капиталь төзекләндерү, һәм 
шулай ук Бирючевка авылында тотылган 
суны чыгару системасын капиталь ре-
монтлауны проектлау кебек эшләр ка-
ралган.

Район үзәгенең Яна Юл микрорайо-
ны 50 урынлы балалар бакчасына 
һәм яңа суүткәргечкә тиенәчәк. Бүген 
шәһәрдә тамашачылар өчен трибунала-
ры булган универсаль спорт залын төзү 
мәйданчыгында эш гөрли. Бәясе 190 
миллион сум булган объект республи-
ка бюджеты һәм «Татнефть» ААҖ акча-
лары хисабына сафка бастырыла. Мон-
нан тыш, быел Азнакайда кинотеатры 
да булган күпфункцияле мәдәният үзәге 
төзеләчәк, ачык һава астындагы музей 
һәм Черная елгасында буалар шарла-
выгы булган Җиңүнең 70 еллыгы паркы 
төзелеше дәвам иттереләчәк. Яз җитү 
белән, паркта чәчәкләр утырту һәм тер-
риторияне яшелләндерү эшләре баш-
ланачак, стела урнаштырылачак, хәрби 
техника куелачак, шулай ук балалар 
һәм спорт мәйданчыкларын төзү дә 
ниятләнелә. Объектны ачу тантанасы 
быелның 9 маена планлаштырылган. 

Әйтергә кирәк, азнакайлылар бүген 
Бөек Ватан сугышы кырларында һәлак 
булган батыр якташлары истәлеген 

КӨН ҮЗӘГЕНДӘ ТӘҖРИБӘ

он җитәкчелеге инициативасы белән 
«Азнакай» шифаханәсенең Тымытык 
авылында ачылган филиалында да үз 
сәламәтлекләрен ныгыта алалар. Җирле 
амбулаториянең икенче катында ур-
нашкан яңа дәвалау учреждениесен 
җиһазлауда матди ярдәмне нефтьчеләр 
күрсәткән. 

 ТРЕНДТА КАЛЫРГА 
Социаль өлкәдә, икътисадта һәм хезмәт 
базарында барган уңай процесслар 
үз чиратында демографик вазгыятькә 
дә яхшы йогынты ясыйлар – 2016 елда 
үзенең 85 еллыгын билгеләп үтәргә 
җыенган районда инде өченче ел рәттән 
халыкның табигый артымы күзәтелә.

Узып киткән ел да чыгарылма бул-
маган: ел дәвамында муниципаль 
берәмлекнең тулаем территориаль про-
дукты күләме, 2013 ел белән чагыштыр-
ганда, 7 процентка арткан һәм 47 мил-
лиард сумнан артыкны тәшкил иткән. 
Җирле сәнәгать предприятиеләре гому-
ми суммасы 14,6 миллиард сум булган 
эш һәм хезмәт күрсәтүләр башкарган-
нар, товар төяп озатканнар.

машиналар чыгарабыз. Безнең даими 
клиентларыбыз арасында – Россиянең 
нефть һәм сәнәгать компанияләре. 
2012–2013 елларда актив заказчылар 
өчлегендә Казахстан бар иде. Узган 
елны әлеге ил вәкилләре белән эшләү 
җитеп бетмәде. Алга таба эшләү тагын 
да авыррак булыр, дип куркам – базарда 
көндәшлек арта бара. 

Вахта бригадалары, махсус киемнәр-
не киптерү өчен вагон-өйләрнең, өй-
ашханәләрнең, өй-инструментлар 
остаханәләренең һ.б.ш.ның күп төрле 
модификацияләрен эшләү «Нефтемаш» 
эшчәнлегенең тагын бер юнәлеше бу-
лып тора. Азнакай «Нефтемаш» пред-
приятиесенең модульле биналарына 
да ихтыяҗ зурдан. Мисалга, соңгы өч ел 
эчендә биредә 226 ФАП, өч табиб амбу-
латориясе, ике төрдәге алты патолого-
анатомия бүлеге һәм 44 ветеринария 
участок пункты биналары эшләнгән һәм 
кулланышка тапшырылган. 

– Модульле төзелешнең өстенлеге – 
объектны сафка бастыруның тизлеген-
дә, – ди Марат Гайсин. – Шул ук вакытта 
без кулланган һәм эшләнмәләребезнең 

Бүген кече һәм урта биз-
нес районның тулай 
территориаль про-
дуктының 15 процент-
тан артыгын тәэмин 
итә, 2014 елда эшкуар-
лар бюджетның барлык 
дәрәҗәләренә 327 мил-
лион сумнан артык акча 
күчергән. Гамәлдәге 
предприятиеләрне 
үстерүгә һәм яңаларын 
ачарга күпләгән феде-
раль һәм республика про-
граммалары ярдәм итә, 
узган елны әлеге кыса-
ларда эшкуарларның биз-
нес-проектларын уртак 
финанслауга дәүләт 
ярдәме күрсәтү макса-
тына 50 миллион сумга 
якын акча җәлеп ителгән.

Азнакай – нефтьчеләр төбәге, һәм биредә күп нәрсә нефть сәнәгате предприятиеләре эшчәнлеге нәтиҗәләренә турыдан-туры бәйле.

Соңгы җиде ел эчендә 204 күпфатирлы торак йортка капиталь ремонт ясалды.

«Нефтемаш Азнакай заводы» ААҖнең 
уртак янчыкка керткән өлеше га дәт тә-
гечә шактый зур булган. Бүгенге көндә 
модульле фельдшер-акушерлык, вете-
ринария пунктларын һәм патологоана-
томия бүлекләрен төзү һәм урнашты-
ру буенча республика программаларын 
гамәлгә ашыруны тәэмин итә тор-
ган предприятие үзенең тарихын 1983 
елның августыннан алып бара. Беренче 
мәлләрдә ул УАЗ автомобильләре узел-
ларына һәм агрегатларына капиталь ре-
монт ясау белән шөгыльләнгән. 1991 ел-
дан эшчәнлекләре автомобиль шас-
силары өчен махсус техника чыгаруга 
юнәлдерелгән. Бүгенге көндә предприя-
тие үз җитештерү базасына һәм филиал-
лар челтәренә ия. 

– Бүген бездә 400гә якын кеше хезмәт 
итә, – дип сөйли «Нефтемаш» заво-
ды генераль директоры Марат Гай-
син. – Аларның төп өлеше Азнакайда-
гы үзәк җитештерү базасында эшли. 
Продукциянең якынча 60 процентын 
нефтьчеләр ихтыяҗлары өчен кирәкле 
махсус техника тәшкил итә. Елына без 
уртача 250гә якын төрле төрдәге махсус 

гомуми бәясенең 60 процентын тәшкил 
иткән материалларның кыйммәт булуы 
аркасында, мондый конструкцияләрнең 
үзкыйммәте, капиталь корылмалар 
белән чагыштырганда, күпкә югары-
рак. Бигрәк тә бүгенге көндә, металл, бу-
яулар һәм башка төзелеш материалла-
рына бәяләр күтәрелгәндә. Шуңа күрә 
безгә, республика каршындагы контракт 
йөкләмәләребезне өзмәс өчен, бик нык 
тырышырга туры киләчәк. 

Әлеге максатлардан компания, пер-
спективалы технологияләрне һәм тех-
ник карарларны актив кулланып, 
үз җитештерү егәрләре нигезендә 
җитештерелә торган төзелеш материал-
лары күләмнәрен арттырырга ният-
ли. Заводның шулай эшләми хәле юк: 
предприятиене Мәскәү янында ФАП -
лар төзү эшенә чакырганнар (2017 
елда анда губернатор программа-
сы кысаларында персонал өчен фа-
тиры да булган 133 модульле берен-
чел медицина ярдәме күрсәтү пункты 
төзергә уйлыйлар). Предприятиедә шу-
лай ук әлеге юнәлеш буенча Кырым 
территориясендә үз тәҗрибәләрен кул-
лану мөмкинлекләрен өйрәнәләр. 

БАЙ АВЫЛ – МУЛ ИЛ
 «Pierre ALBER» кондитер фабрикасы чы-
гарыла торган продукциянең ассорти-
ментын киңәйтә, сату базарларының 
яңаларын үзләштерә. Предприя-
тие узган елның җәендә эшкуар Аль-
берт Латыйпов тарафыннан Азнакайда 
нефтьчеләрнең элеккеге ашханәсе база-
сында ачылган. Бүген биредә ай саен 4–5 
тоннага якын тәм-том җитештерелә – 
13 төрле печенье, тортлар, пирог-
лар. Алар бары тик табигый һәм эко-
логик яктан чиста ингредиентлардан 
гына пешерелә. Шуңа күрә фирма кон-
дитер эшләнмәләре кулланучылар-
га бик ошый һәм, Азнакай, Әлмәт, Сар-
ман, Бөгелмә, Лениногорск, Яр Чал-
лы һәм Казанда гына түгел, күрше 
Башкортостанның сәүдә нокталарында 
да сатыла. 

Бүген кече һәм урта бизнес районның 

Азнакайда күпфатирлы яңа йортлар актив төзелә. Азнакай районы башлыгы Марсель Шәйдуллин.

Эшкуарлык үсешенең уңай динамикасын район 
территориясендә ачылган өч сәнәгать мәйданчыгы 
тәэмин итәргә тиеш. Хәзерге вакытта аларны 
аккредитацияләү буенча эш алып барыла, ул 
резидентларга дәүләт ярдәменә өметләнергә 
һәм ташламалы шартларда яңа җитештерүләр 
ачарга мөмкинлек бирә. Бүгенге көндә «Азнакай» 
сәнәгать мәйданчыгы, беренчеләрдән булып, ТР 
Икътисад министрлыгында аккредитация үткән.

ҖЫЕЛМА БЮДЖЕТ КЕРЕМНӘРЕ, МЛН СУМ
Барлыгы 1 482, 3 млн сум, шул исәптән үз керемнәре – 621,2млн сум

Салым керемнәре
Салым булмаган керемнәр
Кайтарылмый торган керемнәр

58%

861,1

42%

561,5

59,7

621,2

тулай территориаль продуктының 
15 проценттан артыгын тәэмин итә, 
2014 елда эшкуарлар бюджетның бар-
лык дәрәҗәләренә 327 миллион сум-
нан артык акча күчергән. Гамәлдәге 
предприятиеләрне үстерүгә һәм 
яңаларын ачарга күпләгән феде-
раль һәм республика программалары 
ярдәм итә, узган елны әлеге кысаларда 
эшкуарларның бизнес-проектларын ур-
так финанслауга дәүләт ярдәме күрсәтү 
максатына 50 миллион сумга якын акча 
җәлеп ителгән.

Эшкуарлык үсешенең уңай динами-
касын район территориясендә ачыл-
ган өч сәнәгать мәйданчыгы тәэмин 
итәргә тиеш. Хәзерге вакытта аларны 
аккредитацияләү буенча эш алып бары-
ла, ул резидентларга дәүләт ярдәменә 
өметләнергә һәм ташламалы шартлар-

да яңа җитештерүләр ачарга мөмкинлек 
бирә. Бүгенге көндә «Азнакай» сәнәгать 
мәйданчыгы, беренчеләрдән булып, ТР 
Икътисад министрлыгында аккредита-
ция үткән.

– Азнакай районы – нефтьчеләр 
төбәге, һәм күп нәрсә нефть сәнәгате 
предприятиеләре эшчәнлеге нәтиҗә-
ләренә турыдан-туры бәйле, – дип ба-
сым ясый Марсель Шәйдуллин. – Әмма 
безгә икътисадның җитештерү, эшкәртү 
юнәлешендәге башка тармакларын да 
үстерергә, агросәнәгать комплексында 
яңа технологияләрне гамәлгә кертергә, 
авыл хезмәтчәннәре өчен уңайлы тор-
мыш шартлары тудырырга кирәк. 

Районның авыл хуҗалыгы оешмала-
ры, эре һәм урта фермер хуҗалыклары 
әлеге бурычларны бүгенге көндә 
уңышлы үтәп киләләр. Авыр һава шарт-

КӨН ҮЗӘГЕНДӘ ТӘҖРИБӘ

ларына да карамастан, аграрийлар уз-
ган елны ике миллиард сумнан артыг-
рак тулай продукция җитештергәннәр. 
Алай гына да түгел, Азнакай игенчеләре, 
тагын бер мәртәбә үзләренең югары 
һөнәри дәрәҗәләрен, уңганлыкларын 
раслап, республикада беренчелеккә 
чыкканнар – инде икенче ел рәттән 
150әр мең тонна икмәк суктырган-
нар. Терлекчелек секторы интен-
сив үсеш кичерә – барлык ШЯХлар-
ны кертеп исәпләгәндә, мөгезле эре 
терлекнең баш саны 2012 елдан 5 меңгә 
арткан. Бүген муниципалитет сөт һәм 
ит җитештерү буенча Татарстанның 
иң яхшы районнары дистәсенә керә. 
Тиздән Актүбә бистәсендә ачылыр-
га тиешле 3800 башка исәпләнгән 
яңа мегаферма да авыл хуҗалыгы 
продукциясенең күләмен арттырырга 
һәм яңа эш урыннары булдырырга тиеш. 

Авыл территорияләре үсешенә 
гаилә фермалары һәм шәхси ярдәмчел 
хуҗалыклар да шактый өлешләрен 
кертәләр. Бу яктан шәхси хуҗалыкларны 
стимуллаштыру буенча районда гамәл-
гә кертелгән чаралар да зур роль уйный. 
Әйтик, район Советы карары белән инде 
берничә ел рәттән дүрт һәм аннан да 

«АВЫЛНЫҢ ЯШӘВЕН ТЕЛИМ…»
Районның ныклы хуҗалыкчыларына 
һәм булдыклы эшкуарларына старт ка-
питалы сыйфатында бөлгенлеккә чык-
кан хуҗалыкларның җитештерү-техник 
базалары тапшырыла. Әйтик, Әсәй авы-
лындагы шул ук исемдәге ҖЧҖ белән 
дә шулай килеп чыккан. 2013 елда 
аны күрше Тымытык авылыннан эш-
куар Илнур Кәлимуллин сатып алган. 
Аңа кадәр ул район үзәгендә төзелеш, 
биналарга һәм корылмаларга капи-
таль ремонт ясау белән шөгыльләнгән. 
Эшчәнлегендә мондый кискен борылыш 
ясауны егет геннар йогынтысы белән 
аңлата – әтисе гомере буе ветеринария 
табибы булып эшләгән. Сүз дә юк, 400гә 
якын мөгезле эре терлеге янына 7 мил-
лион бурычы да булган ярымҗимерек 
хуҗалыкны торгызырга алынырга кыю-

күбрәк сыер тоткан хуҗалыкларга сөт 
саву аппаратлары тапшырыла. Бүгенге 
көндә мондый ярдәмне 400дән ар-
тык гаилә алган. Районда яшь кадрлар-
ны авыл җирендә беркетеп калдыру 
юнәлеше дә зур игътибарсыз калмый. 
Мәсәлән, авылда торып калган һәр яшь 
гаиләгә бозау бирелә. 

Гаилә фермаларына килгәндә исә, 
алар районда 32 исәпләнә. 2014 елда 
гына да 10 фермер төрле чыганаклардан 
13,3 миллион сум күләмендәге финанс 
ярдәме алган. «Шанс» авыл хуҗалыгы 
кредит кооперативы уңышлы гына 
эшли: әлеге эшчәнлек чорында 42 фер-
мер кредит алган. Муниципалитет, бәясе 
50 миллион сумлык муниципалитет мил-
кен банкка залог итеп биреп, эшкуар-
ларга, КФХ һәм ШЯХ җитәкчеләренә 
ярдәм күрсәтә.

Предприятиене Мәскәү янында ФАПлар төзү 
эшенә чакырганнар, 2017 елда анда губерна-
тор программасы кысаларында персонал өчен 
фатиры да булган 133 модульле беренчел меди-
цина ярдәме күрсәтү пункты төзергә уйлый-
лар. Предприятиедә шулай ук әлеге юнәлеш 
буенча Кырым территориясендә үз тәҗрибәләрен 
куллану мөмкинлекләрен дә өйрәнәләр.

«Бүген бездә 400гә якын кеше хезмәт итә», – 
дип сөйли «Нефтемаш» заводы генераль ди-
ректоры Марат Гайсин.

«Нефтемаш» Азнакай заводы» ААҖ продукциясенең 60 процентка якынын нефтьчеләр ихтыяҗлары өчен кирәкле махсус техника тәшкил итә.

Азнакайдагы «Pierre ALBER» кондитер фабрикасы ай саен 4–5 тонна тәм-том җитештерә.

лык та, салкын исәп тә кирәк булган-
дыр. Район администрациясенең, авыл 
кешеләренең, гаилә, туганнары һәм 
якыннарының ярдәме дә артык булма-
ган героебызга. 

– 20 миллион сумлык кредит алып, 
бина, техника, терлекләрне сатып ал-
дым, предприятиенең бурычын капла-
дым һәм эшкә керештем, – дип сөйли 
бизнесмен. – Авылның яшәвен те-
лим. Шаулап үскән иген кырларын, эш 
гөрләгән фермаларны күреп күңел 
сөенә. Димәк, авылның киләчәге бар. 

Бүген Илнур Кәлимуллин 60ка якын 
кешене эш һәм тотрыклы эш хакы (ур-
тача – 12 мең сум) белән тәэмин итә. 600 
баш МЭТ бар, шуларның 200 башы – са-
вым көтүе. Ел ахырына кадәр аларга та-
гын 100 баш тана кушылачак. Якын перс-
пективада биредә сыерларның баш са-
нын – 400гә кадәр, гомумән мөгезле эре 
терлекнекен 1000гә кадәр арттырырга 
ниятлиләр. 

Хәзерге вакытта «Кәлимуллин И.А.» 
КФХнда тәүлегенә өч мең литр сөт са-
выла. Югары сыйфатлы чималның бер 
өлешен Азнакай сөт заводына тапшыра-
лар, ә икенче өлешен базарда халыкка 
саталар. Илнур Кәлимуллин сүзләренә 
караганда, 2014 елны район бюдже-
ты хисабына сатып алынган һәм сыер 
фермаларының берсенә танк-суыткычы 
булган линияле сөт үткәргеч урнаш-
тыру сатыла торган сөтнең сыйфаты-
на бик яхшы тәэсир иткән. Моңа кадәр 
ферма капиталь төзекләндерелгән. 

киләчәктә бу эшнең хуҗалыкка яхшы та-
быш китерүе бик мөмкин.

Көзен әсәйлеләр кырларда туңга 
сөрүне яхшы гына үткәргәннәр. Авыл 
хуҗалыгы техникасын ремонтлау да 
график буенча бара. ЯММ һәм ашлама-
лар сатып алу мәсьәләсе генә ачык кала 
бирә. 

– Элегрәк гыйнвар ахыры – февраль 
башында без ашламаларны сатып ала 
идек инде, – ди КФХ башлыгы. – Хәзер 
банкларда кредит бирү шартлары кы-
рысланды. Ставкалар 10–15 процентка 
үсте, кредитлау сроклары да кыскарды. 
Быел да республика безне ярдәмсез кал-
дырмас, дип бик өметләнәм. 

Әсәй авыл җирлеге башлыгы Ра-
шат Шәйхетдинов сүзләренә караган-
да, җирлектә бер генә бәйрәм дә Ил-
нур Кәлимуллин ярдәменнән башка 
узмый, фермер җир пайлары өчен ха-
лыкка вакытында түли, торак пунктлар-
ны төзекләндерүдә актив катнаша. Узган 
елны, мәсәлән, Әсәй һәм Митрәй авыл-
ларында Стәрле елгасы аша җәяүлеләр 
өчен басмаларны ремонтларга төзелеш 
материаллары һәм техника белән бу-
лышкан. 

Моннан дүрт ел элек элеккеге «Бүләк» 
колхозы харәбәләре урынында төзелгән 
«Корбанов И.В.» КФХнда да эшләр 
алга бара. Бүген әлеге авыл хуҗалыгы 
предприятиесендә 400гә якын МЭТ бар, 
шул исәптән 110 баш сыер. Быел биредә 
савым көтүен өлешчә яңартырга уйлый-
лар. КФХ ат үрчетү белән дә шөгыльләнә.

Хуҗалыкта сөт җитештерү тотрыклы 
рәвештә үсә. Узган елны фермаларның 
берсендә капиталь төзекләндерү 
үткәрелгән, район хисабына суыткычы 
булган сөт үткәргеч урнаштырылган. Һәр 
ферманың үзенең су үткәргече бар – 
скважиналар бинаның эчендә үк бу-
ралган. Ә иң көтелмәгән нәрсә – тирә-
якта музыка яңгырый. Бу, савымчылар 
сүзләренә караганда, сөт күләмнәренә 
бик яхшы йогынты ясый икән. Без 
сәфәр кылганда, әйтик, сөтбикәләрнең 
кәефләрен Тото Кутуньо хитлары күтәрә 
иде.

Чыгымнарның бер өлешен (2 милли-
он сумны) терлекчелек объектларын 
модернизацияләү буенча яңа төбәк 
программасы кысаларында респу-
блика үз өстенә алган. Агымдагы елда 
хуҗалыкта 200 сөтбикәгә исәпләнгән 
тагын бер ферманы төзекләндерергә 
ниятлиләр. 

Сыерларны яхшы шартларда карап 
тоту – зур савымнар алуның бер шар-
ты. Шулай да сыйфатлы терлек азы-
гы базасы булуның мөһимлеге аннан 
ким түгел. Узган елны әсәйлеләр фу-
раж орлыгының, сенаж, силос һәм 
күпьеллык үләннең ике еллык запа-
сын әзерләп куйганнар. Каты һәм су-
сыл азыктан башка, сөтбикәләрне кон-
центратлар белән дә сыйлыйлар. Ви-
таминлы өстәлмәләр сыйфатында 
– ылыс, углевод дефицитын каплар 
өчен чөгендер балы (патокасы) бирелә. 
Кышын сыерлар өчен көндезге мо-
цион куллануны гамәлгә керткәннәр. 
Терлекләрне дәвалаганда дару үлән-
нәре төнәтмәләреннән актив файдала-
налар. 

 КФХның үсемлекчелектәге казаныш-
ларына аерым тукталырга кирәктер. 
Фермер активында арендага алынган 
2500 гектар җир бар, шуның 1480 гекта-
ры бөртекле культураларга бирелгән. 
2014 елда эшкуар һәр гектардан урта-
ча 25 центнер иген үстереп алган, 4500 
центнер орлык әзерләгән. Элиталы ор-
лык җитештерү лицензиясен яңадан 
алуны да уңыш дип санарга кирәк, 

Хәзерге вакытта «Кәлимуллин И.А.» КФХнда тәүлегенә өч мең литр сөт савыла.

Фермер Илнур Кәлимуллин (уңда) һәм Әсәй авыл җирлеге башлыгы Рашат Шәйхетдинов.

Иң яхшы авыл хуҗалыгы хезмәткәре өчен Аз-
накай районы башлыгыннан акчалата премия 
алуга сертификат. 

ИКЪТИСАД ПРОГРАММАЛАР

ЗУР төзелеш
КАТЛАУЛЫ ИКЪТИСАДЫЙ ВАЗГЫЯТЬКӘ ДӘ КАРАМАСТАН, 2015 ЕЛДА ТАТАР-
СТАНДА ТӨЗЕЛЕШ БУЕНЧА БАРЛЫК ДӘҮЛӘТ ПРОГРАММАЛАРЫ ТУЛЫ 
КҮЛӘМДӘ ҮТӘЛӘЧӘК. МОННАН ТЫШ, РЕСПУБЛИКАДА БЫЕЛ КАЙБЕР ЯҢА 
ПРОГРАММАЛАР ЭШЛӘП КИТӘЧӘК, АЕРЫМ АЛГАНДА – ЯШҮСМЕРЛӘР КЛУБ-
ЛАРЫНА КАПИТАЛЬ ТӨЗЕКЛӘНДЕРҮ  ҮТКӘРҮ ПРОГРАММАСЫ БУЕНЧА 26 ОБЪ-
ЕКТКА ГОМУМИ СУММАСЫ 100 МИЛЛИОН СУМ БУЛГАН РЕМОНТ КӨТЕЛӘ.

Надил ГЫЙМАДЕТДИНОВ тексты.

Т
өзелеш тармагы теләсә кайсы 
территория өчен икътисадый 
локомотив булып тора. Аның 
үсеш халәте, лакмус кәгазедәй, 

гомумән социаль-икътисадый алгарыш 
темпларын билгели.  Билгеле булган-
ча, төзелештәге бер эш урыны чиктәш 
тармаклардагы (төзелеш һәм бизәү 
материаллары, металл продукциясе 
җитештерү, машина төзелеше һ.б.)  15–
20 кешенең мәшгульлеген тәэмин итә. 
Шуңа күрә икътисадый кризис шартла-
рында төзелеш тармагы үсешенең ал-
гарышлы темпларын саклап калу аеру-
ча мөһим. 

Бүгенге көндә Татарстанның төзелеш 
комплексы  15 мең төзелеш һәм 40ка 
якын  проект оешмасын берләштерә, 
аларда 117 мең кеше хезмәт куя, ул тула-
ем  ил буенча да иң динамик үсештәге 

тармакларның берсе.  Торак төзеп тап-
шыру күләмнәре буенча республика 
Идел буе федераль округында инде менә 
дистә елдан артык алдынгылыкны бир-
ми һәм Россия субъектларының беренче 
дистәсенә керә.  2007 елда төбәк торак 
төзелеше күләмнәре буенча 2 миллион 
квадрат метр чиген узып китте.

Казанда XXVII Бөтендөнья җәйге уни-
версиаданы һәм халыкара дәрәҗәдәге 
башка  эре спорт ярышларын үткәрү 
дә тармак үсешенә өстәмә импульс 
бирде. Республикада яңа спорт объ-
ектлары төзелде һәм төзелә, заманча 
технологияләр кертелә, шуңа ярашлы 
рәвештә чиктән тармаклар да  «тарты-
ла», чөнки  капиталь төзелеш объект-
ларында башкарыла торган подряд 
эшләре күләме дә тотрыклы рәвештә 
арта бара.

Бары тик 2014 елда гына да  респу-
бликада 8,5 меңнән артык төрле объ-
ект сафка баскан, төзелеш эшләренең го-
муми күләме якынча 300 миллиард сум-
ны тәшкил иткән. Алдагы ике елдагы 
кебек  эксплуатациягә 2,4 миллион ква-
драт метр торак кертелгән. 385 мең ква-
драт метрга якыны  социаль ипотека 
программасы өлешенә туры килә, 950 
мең квадрат метрга якыны – күпфатирлы 
инвестицион торакка, 1 миллион ква-
драт метрдан бераз күбрәге  – азкат-
лы төзелешкә. Аерым алганда, респу-
блика аварияле торактан гражданнар-
ны күчерү буенча 2014 ел  программасын 
үтәгән.  Шул исәптән Лаеш шәһәрендә 
дә: анда яңа ел алдыннан 24 фатирлы то-
рак  йортка ачкычлар тапшырылган. Го-
муми смета кыйммәте 28,6 миллион сум-
ны тәшкил иткән бина барлыгы ярты ел 

эчендә төзелә. Узган елны районда  про-
граммада катнашучыларны күчерү өчен 
шулай ук  мәйданы 731,4 квадрат  метр 
булган 16 фатирлы йорт сафка бастырыл-
ган. Моннан тыш, муниципаль бюджет 
хисабына  Рождествено авыл җирлеге 
территориясендә ике фатир булдырыл-
ган.  2013–2015 елларда Лаеш районын-
да  гражданнарны тузган һәм авария 
халәтендәге торактан күчерү програм-
масы кысаларында 20 йортта яшәүче ха-
лыкны күчерергә кирәк. Әлеге йортлар 
1959 елдан 1973 елга кадәр төзелгән бул-
ган. Хәзерге вакытта муниципалитет-
та 153 фатирлы өч йорт төзелә:  Столби-
ще, Габишево авылларында һәм Лаеш 
шәһәрендә. 

 – Авария халәтендәге торак фонд-
ны бетерү буенча комплекслы програм-
ма  2013–2017 елларга исәпләнә, – дип 
сөйләде февраль башында «Татар-ин-
форм» МА матбугат конференциясендә 
республика төзелеш, архитектура һәм 
торак-коммуналь хуҗалыгы министры 
Ирек Фәйзуллин. – Аның кысаларында  
420 мең квадрат метр мәйданда яшәүче 
кешеләрне күчереп утырту планлашты-
рыла. Әмма кайберәүләр үз тузган то-
ракларын үзләре яңартырга тотына-
лар, шуңа күрә, ихтимал, программа 
күләмнәрен кыскартырга туры килергә 
мөмкин.

Татарстанда арендалы торак төзе леше 

рак фондында хәбәр итүләренчә, әлеге 
йортка  «Алабуга»  МИЗ резидентлары 
хезмәткәрләре һәм шулай ук социаль то-
ракка мохтаҗ алабугалылар урнашты-
рылачак. Өстәвенә, кешеләрнең 5 ел-
дан соң әлеге фатирларны сатып алу 
мөмкинлекләре дә булачак. Фатирлар-
ны сатып алу социаль ипотека програм-
масы шартлары буенча башкарылачак. 
Аренда бәясенең күләменә килгәндә, ул 
базар бәясеннән 30 процентка түбәнрәк 
булырга тиеш, ягъни, әгәр Алабугада бер 
бүлмәле фатир өчен уртача алганда 10 
мең сум түлиләр икән, димәк, аренда-
лы торак өчен уртача 7 мең сум бирергә 
кирәк булачак. Хәер, биредә кешенең 
үзе өчен үзе түлиме яисә түләүнең бер 
өлешен эш бирүче компенсациялиме 
икәнлеген дә истә тотарга кирәк. Бүген 
арендалы торак программасында Алабу-
гадан тыш, Казан һәм Әлмәт шәһәрләре, 
шулай ук Югары Ослан районы катнаша. 

Бөек Ватан сугышы ветераннарының 
торак шартларын яхшырту програм-
масы буенча республикада 65 ветеран 
өчен 10 торак йорт төзү эше дәвам итә. 
Ирек Фәйзуллин сүзләренә караганда, 
быелның  9 маена кадәр алар яңа фатир-
ларга күчәчәк. 2015 елда барлыгы 530 су-
гыш ветераны яңа торак белән тәэмин 
ителергә тиеш.

Моннан тыш, агымдагы елда респуб-
ликаның 16 районында участковыйлар 
өчен 38 йорт сафка басачак. Аларның 
18е республика бюджеты хисабына 
төзеләчәк, ә калган административ-торак  
комплексларны салу чыгымнарын  муни-
ципаль берәмлекләр үзләре күтәрәчәк.

 – Яшь гаиләләр өчен фатирлар 
төзелеше бара, – дип мәгълүмат бир-
де республиканың төзелеш, архитекту-
ра һәм торак-коммуналь хуҗалыгы ми-
нистры. – Бүгенге көндә мондый торак-
ны 7493 яшь гаилә алды инде.  Биш һәм 
аннан да күбрәк бала тәрбияләнгән күп 
балалы гаиләләр дә игътибар үзәгендә  
кала. Агымдагы елда фатир алырга 
тиешлеләр исемлегендә 44 күп балалы 
гаилә теркәлгән. Моннан тыш, 331 ятим 
балага фатир ачкычлары тапшырылачак. 

«Россия гаиләсенә торак» дәүләт про-
граммасы кысаларында ел ахырына 
кадәр Лаеш, Питрәч, Чистай районна-
рында һәм Казанның төзелеп килә тор-
ган «Салават күпере»  торак комплексын-
да берничә торак йортны кулланышка 
тапшыру планлаштырыла. Әлеге йорт-
ларда бер квадрат метр торакның бәясе 
30 мең булачак.  

 2015 елда 73 яңа балалар бакча-
сы, 42 авыл клубы, 60 модульле ФАП 
һәм 42 ветеринария пункты, ике та-
биб  амбулаториясе, 163 универсаль 
спорт мәйданчыгы һәм башка соци-
аль объектлар килүчеләр каршында 
үз ишекләрен ачачаклар. Социаль объ-
ектларны мөмкинлекләре чикләнгән 
кешеләр өчен җайлаштыру, күпфатирлы 

Бүгенге көндә Татарстанның төзелеш ком-
плексы  15 мең төзелеш һәм 40ка якын  про-
ект оешмасын берләштерә, аларда 117 мең кеше 
хезмәт куя, ул тулаем  ил буенча да иң дина-
мик үсештәге тармакларның берсе.  Торак 
төзеп тапшыру күләмнәре буенча республика 
Идел буе федераль округында инде менә дистә 
елдан артык алдынгылыкны бирми һәм Россия 
субъектларының беренче дистәсенә керә.  2007 
елда төбәк торак төзелеше күләмнәре буенча 
2 миллион квадрат метр чиген узып китте.

үсә бара. Узган елны әлеге программа  
кысаларында 42 йорт кулланышка тап-
шырылган.  Шулай ук полициянең учас-
ток уполномоченныйлары өчен 40 ад-
министратив-торак комплекс, 56 ба-
лалар бакчасы, 7 гомумбелем бирү 
мәктәбе, 47 авыл клубы, 78 модуль-
ле фельдшер-акушерлык пункты (ФАП-
лар), 44 модульле ветеринария пункты, 
бер табиб амбулаториясе, 166 универ-
саль спорт мәйданчыгы һ.б.лар салын-
ган. Моннан тыш, 816 күпфатирлы йорт, 
159 мәктәп, 13 балаларны җәйге са-
выктыру лагере, гамәлдәге 252 ФАП, 
13 табиб амбулатория се, өчәр участок 
хастаханәсе һәм шәһәр дәваханәсе ка-
питаль төзекләндерелгән, 15 бина 
мәктәпкәчә белем бирү учреждениесе 
итеп яңартылган, 20 балалар бакчасында 
өстәмә төркемнәр ачылган. 

 2015 елда республикада торакны  
кулланышка кертү темплары элекке-
ге дәрәҗәдә калачак. Социаль ипоте-
ка программасы буенча гына да төбәктә 
7025 фатир хуҗасы яңа фатирга ач-
кыч алачак. Шулай ук  900 мең квадрат 
метрга якын мәйданга ия коммерция-
чел һәм 71,4 мең квадрат метрлы арен-
далы торак эксплуатациягә тапшыры-
лыр, дип көтелә. Бүгенге көндә Алабуга 
шәһәрендә гомуми мәйданы 7,6 мең ква-
драт метрлы арендалы бер торак йорт 
куллануга тапшырылган. ТР Дәүләт то-

ТР Президенты Рөстәм Миңнеханов Яшел Үзән шәһәрендә социаль ипотека программасы  
буенча төзелгән йортта фатир алучыларда кунакта.

ИКЪТИСАД ПРОГРАММАЛАР

йортларның җылылык системаларында 
энергияне саклау технологияләрен кул-
лану, иске җылылык үзәкләрен ремонт-
лау буенча эшләр дәвам иттереләчәк. 

Агымдагы елда 999 күпфатирлы йорт-
ка, 126 гомумбелем бирү мәктәбенә, 
17 балаларны савыктыру лагерена, 
231 ФАПка,  7шәр табиб амбулатория-
се  һәм шәһәр дәваханәсенә, 5 участок 
хастаханәсенә, 25 район авыл хуҗалыгы 
идарәсе бинасына һәм башкаларга ка-
питаль  төзекләндерү үткәрү көтелә. 100 
миллион сумга якын акча авыл мәдәният 
йортларын торгызуга юнәлдереләчәк. 1 
миллиард сумны  муниципаль берәмлек 
территорияләренә кергән парк һәм 
скверларны  реконструкцияләүгә тота-
чаклар,  бу исә авылларыбызга заманча 
төсмерләр өстәячәк. Параллель рәвештә 
авыл җирлекләрендә урамнарны яктыр-
ту системаларын төзекләндерү, һәм шу-
лай ук сыер фермаларын капиталь ре-
монтлау һәм силос базлары төзү дәвам 
иттереләчәк. 

һәм Алабуга – Ижевск – Яңа Менделеев 
заводы  автоюлында юлүткәргечне ачу 
тантанасы узган.  

Моннан тыш, узган елны Татарстан-
дагы  якынча алты дистә авылга каты 
өслекле автоюллар кертелгән. Шулай 
ук юлчылар республика торак пунктла-
рындагы 425 урамны норматив халәткә 
керткәннәр, Татарстан шәһәрләрендә 
һәм район үзәкләрендә 367 урамга ас-
фальт җәйгәннәр.

   2015 елда да республика юлчыла-
ры каршында шактый киң бурычлар-
ны хәл итү тора. Аерым алганда, 50гә 
якын авылны каты өслекле юллар белән 
тоташтыру каралган. Республика му-
ниципаль берәмлекләренең юл-урам 
челтәрен норматив халәткә китерү мак-
сатында өч программа эшләнгән.  Шулай 
ук торак пунктларда гамәлдә булган ас-
фальт-бетон өслекләрне ремонтлау өчен 
өстәмә рәвештә 1 миллиард сум акча 
бүленгән. Казанда спортның су төрләре 
буенча дөнья чемпионатына әзерлек 
кысаларында зур күләмле юл эшләрен 
башкару күздә тотыла. 

Моннан тыш, «Европа – Көнбатыш Кы-
тай» халыкара транспорт коридорын 
булдыру кысаларында республикада 
ике инвестицион проект өстендә барган 
эш дәвам иттереләчәк. Аның беренчесе 
Шәле («Волга» М-7) – Баулы («Урал» М-5) 
түләүле автомагистрален төзүгә кагы-
ла. Икенчесе исә Түбән Кама һәм Яр Чал-
лы шәһәрләрен урап узуны күздә тот-
кан яңа юлның бер өлеше буларак Мама-
дыш районының  Соколка авылы янында 
күпер салуга карый.

МУНИЦИПАЛЬ МӘШӘКАТЬЛӘР
Биектау районында юл челтәре елдан-
ел үсә бара. Аерым алганда, узган елны 
биредә гомуми бәясе 15 миллион сум-
ны тәшкил иткән Усад – Хохлово авто-
мобиль юлы төзелеше тәмамланган, 
Казан – Малмыж гомум кулланыш-

Бөек Ватан сугышы 
ветераннарының торак 
шартларын яхшырту 
программасы буенча 
республикада 65 вете-
ран өчен 10 торак 
йорт төзү эше дәвам 
итә. Ирек Фәйзуллин 
сүзләренә караганда, 
быелның 9 маена кадәр 
алар яңа фатирларга 
күчәчәк. 2015 елда бар-
лыгы 530 сугыш вете-
раны яңа торак белән 
тәэмин ителергә тиеш.

ТӨП ЮЛ
 2014 елда республикада юл эшләре 
өчен   37,7 миллиард сумнан артык акча 
тотылган, өстәвенә, әлеге акчаларның 
бик зур өлеше республика  бюджеты-
на туры килә. Моннан тыш, 11,6 милли-
он сумны төбәккә федераль үзәк бүлеп 
биргән,  муниципаль юл фондларының 
күләме  850 миллион сумны тәшкил 
иткән. Ел дәвамында республикада 235 
километрдан артык озынлыктагы төбәк 
юллары төзелгән, 182 километр юл 
өслеге төзекләндерелгән. «Чаллы – Сар-
ман» юлының җиде километрлы участо-
гы,   Нурлат районында «Нурлат шәһәрен 
урау»    һәм  Арча районында «Олы Әтнә 
– Ташкичү» автоюллары кулланышка тап-
шырылган. Шулай ук 2014 елда ике фе-
дераль  юлны тоташтыра торган «Волга» 
М-7 – Тугаш – Обухово трассасы ачылган. 

2014 елның  24 октябрендә  Татар-
станда берьюлы ике мөһим объект-
ны  – Мамадыш районында «Волга» М-7 
трассасының 32 километрлы участогын 

Тукай районы Әҗмәкәй авылында фельдшер-акушерлык пункты ачылышы.

Коркачык Мәдәният йорты ачылышы.

тагы төбәк  автоюлы яңартылган. 
Проектның кыйммәте  40 миллион сум-
ны тәшкил иткән. Бистә эчендәге юл-
лар төзекләндерелгән, яңалары салын-
ган, эшләрнең гомуми бәясе 58,8 милли-
он сумлык булган.  Шул ук вакытта, зур 
күләмле юл эшләре башкарылуга да ка-
рамастан, әлегә районның 30 торак пунк-
тына каты өслекле юллар кертелмәгән.  

Урам яктырту системаларын тор-
гызу программасы буенча Биектау 
районының 27 авылында  яктырткычлар 
куелган. 2015 елда әлеге программа 10 
торак пунктта гамәлгә ашырылачак. 

Сүз уңаеннан, быел үзенең 80 еллы-
гын билгеләп үтәргә тиешле Биектау 
районы республиканың төп төзелеш 
мәйданчыкларының берсе. Соңгы 5 ел 
эчендә биредә 220 мең квадрат метрдан  
артык торак  сафка баскан. Торак фондын 
карап тотуга һәм ремонтлауга зур игъти-
бар бирелә. Капиталь төзекләндерү про-
граммасы кысаларында бары тик  2014 
елда гына  да 8  күпфатирлы  йортка 20 
миллион сумлык ремонт үткәрелгән, 
2015 елда 9 йортка гомуми бәясе 23 мил-
лион сум булган ремонт уздыру күздә то-
тыла. 

Социаль  ипотека төзелеше програм-
масын гамәлгә ашыру колачлары киңәя. 
2015 елда Бөреле, Усад, Дөбъяз, Дачное 
торак пунктларында, Биектау авылында, 
Биектау һәм Коркачык  станцияләрендә 
йортлар төзү планлаштырыла. Кулла-
нышка 576 фатир тапшыру ниятләнелә.

 Район территориясендә коммерция-
чел торак төзү белән шөгыльләнә тор-
ган «ФинДом» компаниясе уңышлы гына 
үсеш кичерә. Әлеге оешманың ике еллык 
эшчәнлеге дәверендә Биектау авылында 
90 фатирлы җиде торак йорт, 20дән ар-
тык шәхси торак йорт  һәм мәйданы 300 
квадрат метрны тәшкил иткән админи-
стратив бина төзелгән. Хәзерге вакытта 
фирма 108 фатирлы өч өч катлы йортны  
үз эченә алган «Весенний» торак ком-
плексын сафка бастыру өстендә эшли.

 Участок  полициясе уполномоченный-

ларында  пәйда булганнар. Агымдагы  
елда  Берли авылында шундый ук объ-
ект төзелеше бара, якын киләчәктә Татар 
Әйшәсе һәм Чувашлы авыллары да шу-
лай ук модульле ФАПлар белән тәэмин 
ителәчәк.

Берүк вакытта районның амбулатор-
дәваханә системасы камилләштерелә. 
Узган елны  капиталь төзекләндерүдән 
соң үзәк район хастаханәсенең хирургия 
бүлеге ачылган. Агымдагы елда  Дөбъяз 
участок хастаханәсенә һәм Усад табиб 
амбулаториясенә дә капиталь ремонт 
үткәреләчәк. 

2014  елны Коркачык авылы халкы да 
озак оныта алмастыр: узган елны биредә  
300 урынга исәпләнгән Мәдәният йор-
ты сафка бастырылган. Агымдагы елда 
исә Айбаш авылында аннан бераз 
кечкенәрәк авыл клубы ачылачак.

Район ветеринария пунктлары 
төзелеше программасында катнашуын 
дәвам итә. Узган елны Дөбъяз авылын-
да модульле пунктны җыеп куйганнар. 
Быелның февралендә Чыпчык авылында 
да ветеринария пункты кулланышка тап-
шырылган.

2014 елда район  су белән тәэмин итү 
программасы буенча бүлеп бирелгән 10  
миллион сумны тулысынча үзләштергән. 
Әлеге акчаларга Кече Алат  авылында 
суүткәргеч челтәр салынган, су башня-
сы урнаштырылган, ике скважина бо-
рауланган. Агымдагы елда Олы Бита-
ман һәм Пановка торак пунктларында су 
үткәрү системасын төзү планлаштырыла. 
Әмма, кызганычка, муниципалитетның 
27 авылында су белән тәэмин итүнең 
үзәкләштерелгән системасы бүгенге 
көндә дә юк. Һәм бу проблема  Биектау 
районына гына түгел, республиканың 
башка  муниципаль берәмлекләренә дә 
хас күренеш.

Кешеләрнең 5 елдан соң әлеге фатирларны сатып 
алу мөмкинлекләре дә булачак. Фатирларны 
сатып алу социаль ипотека программасы шарт-
лары буенча башкарылачак. Аренда бәясенең 
күләменә килгәндә, ул базар бәясеннән 30 про-
центка түбәнрәк булырга тиеш, ягъни, әгәр Ала-
бугада бер бүлмәле фатир өчен уртача алганда 
10 мең сум түлиләр икән, димәк, арендалы 
торак өчен уртача 7 мең сум бирергә кирәк була-
чак. Хәер, биредә кешенең үзе өчен үзе түлиме 
яисә түләүнең бер өлешен эш бирүче компен-
сациялиме икәнлеген дә истә тотарга кирәк. 
Бүген арендалы торак программасында Ала-
бугадан тыш, Казан һәм Әлмәт шәһәрләре, 
шулай ук Югары Ослан районы катнаша.

лары өчен  административ-торак ком-
плексларын төзү буенча планлаштырыл-
ган эш дәвам иттерелә.  2014 елда  Ай-
баш һәм Березка торак пунктларында 
гомуми бәясе 5 миллион сумнан артып 
киткән ике комплекс куллануга тапшы-
рылган инде. Быел шундый ук йортлар 
Шәпше һәм Пановка авылларында пәйда 
булачак.  

Биектау ягында балаларны мәктәп-
кәчә белем бирү учреждение ләрен дә 
урыннар белән тәэмин итү проблема-
сы да әкренләп чишелә бара. Бары тик 
2014 елда гына да  әлеге  муниципаль 
берәмлектә берьюлы ике балалар бакча-
сы ачылган. Аның берсе – «Сандугач»  ба-
лалар бакчасы район үзәгендә урнаш-
кан һәм 260 балага исәпләнгән. Ә менә 
Ямаширмә авылындагы «Йолдыз» бала-
лар бакчасы үзендә 80 сабыйны кабул 
итәргә сәләтле.   

Модульле фельдшер-акушерлык 
пунктлары төзелеше программасы да 
уңышлы тормышка ашырыла. Узган елны 
алар  Кече  Битаман, Шигали торак пункт-

Менделеевск районының Камай авылында күпфункцияле үзәк ачылышы.

АГРАР перспектива 
ТАТАРСТАН 2015 ЕЛДА АВЫЛ ХУҖАЛЫГЫ ТАРМАГЫНА ЯРДӘМ ЙӨЗЕННӘН 3 
МИЛЛИАРД СУМ ЧАМАСЫ ФЕДЕРАЛЬ СУБСИДИЯ АЛАЧАК. ШУНЫҢ ИКЕ МИЛ-
ЛИАРДКА ЯКЫНЫ ҮСЕМЛЕКЧЕЛЕККӘ БИРЕЛӘ. СУММАНЫҢ КАЛГАН ӨЛЕШЕН 
ТЕРЛЕКЧЕЛЕК ТАРМАГЫ ҺӘМ АВЫЛ ХУҖАЛЫГЫНЫҢ КЕЧЕ ПРЕДПРИЯТИЕЛӘРЕ 
ҮЗАРА БҮЛЕШӘЧӘК. БЕЛГЕЧЛӘР ФИКЕРЕНЧӘ, КРЕДИТЛАР СУМ ТҮБӘН 
ТӘГӘРӘГӘННӘН СОҢ КЫЙММӘТЛӘНГӘН ПРОЦЕНТ СТАВКАЛАРЫНЫҢ 
БЕР ӨЛЕШЕН КАПЛАУГА ТОТЫЛАЧАК, ӘЙЛӘНЕШТӘГЕ ӘЛЕГЕ ФИНАНС 
МӨМКИНЛЕКЛӘРЕ РЕСПУБЛИКА АГРАРИЙЛАРЫНА, КИМ ДИГӘНДӘ, ЯРТЫ 
ЕЛГА ҖИТӘЧӘК. ТР АВЫЛ ХУҖАЛЫГЫ ҺӘМ АЗЫК-ТӨЛЕК МИНИСТРЛЫГЫНДА, 
АЛДА ТОРГАН ЯЗГЫ КЫР ЭШЛӘРЕНӘ АКЧА ҖИТМӘС ДИП БОРЧЫЛМАСКА 
МӨМКИН, ДИП САНЫЙЛАР. ШУНЫСЫН ДА ИСКӘРТЕП ҮТИК, ЕЛ БАШЫНДА, 
КРЕДИТ РЕСУРСЛАРЫНЫҢ НЫК КЫЙММӘТЛӘНҮЕ СӘБӘПЛЕ, УЗГАН ЕЛЛАРДАГЫ 
14–18 ПРОЦЕНТЛЫ КРЕДИТЛАР УРЫНЫНЫНА, БАНКЛАР 22–27 ПРОЦЕНТЛЫСЫН 
ТӘКЪДИМ ИТӘ БАШЛАГАЧ, РЕСПУБЛИКА ХӨКҮМӘТЕ, ТӨБӘКТӘГЕ ЧӘЧҮ КАМ-
ПАНИЯСЕ ӨЗЕЛЕРГӘ МӨМКИН ДИП, БОРЧЫЛГАН ИДЕ.

Надил ГЫЙМАДЕТДИНОВ тексты.

ЧӘЧҮГӘ ЕРАК КАЛМАДЫ 
Февраль ахырына чаклы, сезон-

лы авыл хуҗалыгы эшләрен башкару 
өчен, Татарстанда ике миллиард сум-
нан бераз гына күбрәк күләмдә займ-
нар җәлеп ителгән иде, ә ул исә алдагы 
елның шул чорындагы күрсәткечтән ике 
мәртәбәгә азрак. Шуның өстенә, 18 муни-

ципаль берәмлектә (болар арасында Ак-
таныш, Әлмәт, Баулы, Балтач, Минзәлә, 
Түбән Кама, Тәтеш, Теләче һ.б район-
нар) авыл хуҗалыгы берләшмәләре 
тарафыннан бер генә кредит та 
рәсмиләштерелмәгән. 

 – Агымдагы елның язгы чәчүе безнең 
өчен иң катлаулылардан булачак, чөнки 

табигать шартлары игенчеләр өчен 
уңайсыз килгән еллар авыл хуҗалыгы 
берләшмәләре икътисадында бик 
нык чагылыш тапты, – дип белдер-
де ведомствоның Татарстан Прези-
денты Рөстәм Миңнеханов катнашын-
да булып узган киңәйтелгән йомгаклау 
коллегиясендә ТР Премьер-министры 

урынбасары – ТР авыл хуҗалыгы һәм 
азык-төлек министры Марат Әхмәтов. – 
Гомумән алганда, бары тик ресурслар-
га бәяләр арту аркасында гына да, быел-
гы кыр эшләре чыгымнары җәмгысе 4 
миллиард сумга кыйммәтләнде. Ә гому-
ми ихтыяҗ – 15 миллиард сум. Шунлык-
тан кредитлар алмыйча булмый. Без үз 
ягыбыздан нәтиҗәле ставканың 6–7 про-
центтан артмавына ирешергә тырыша-
чакбыз. 

Вице-премьер әйтүенчә, республи-
ка чәчүлек орлык белән тәэмин ителгән, 
үзебездә булган авыл хуҗалыгы техника-
сы паркы, аны тиешенчә һәм үз вакытын-
да чәчүгә әзерләгәндә (авыл хуҗалыгы 
машиналарын төзекләндереп бетерүгә 
600 миллион сум чамасы акча кирәк. – 
Ред.), язгы кыр эшләрен иң уңайлы аг-
ротехник шартларда башкарып чыгу 
мөмкинлеген бирәчәк. 

Ягулык-майлау материалларына 
килсәк, бары тик чәчүгә һәм терлек азы-
гы әзерләүгә генә дә авыл кешеләренә 
70 мең тонна дизель ягулыгы кирәк бу-
лачак. Ул авыл хуҗалыгы оешмаларына 
быел да арзанрак бәядән җибәреләчәк. 

Аграрийлар алдына төгәл бурыч ку-
елган: чәчүлек мәйданнары 2014 елдагы 
күләмдә сакланып калырга – 2,9 милли-
он гектар тәшкил итәргә тиеш. Алай гына 
да түгел, республикада бәрәңге, яшелчә, 
җиләк-җимеш үстерү мәйданнарын арт-
тыручыларга гектарына 20дән алып 80 
мең сумга чаклы өстәмә ярдәм күрсәтү 

итәргә һәм соңгыларына Россия база-
рында үз урынын табарга булышырга 
җыеналар. 

Гомумән алганда, безнең игенчеләр 
алдында 1,8 миллион гектар мәйданда 
язгы чәчү үткәрү бурычы тора. Көзге 
культуралар 590 мең гектарны били 
һәм бүгенге көндә аларның торышы 
яхшы хәлдә. Көздән туфракта җитәрлек 
күләмдә уңдырышлы дым тупланып кал-
ган. 

ЧЫДАМЛЫЛЫК ЗАПАСЫ 
Авыл хуҗалыгы җитештерүендә бер-
кайчан да җиңел эш көннәре бул-
маган. Татарстанда бигрәк тә, чөнки 
аның биләмәләре игенчелек белән 
шөгыльләнү өчен хәвефле дип санал-
ган зонага керә. Җәйнең корылыклы бу-
луы безнең өчен гадәти хәлгә әверелеп 
бара инде. 2014 ел моның ачык мисалы: 
гадәттән тыш кызу һәм коры язгы һава 
торышы аркасында, үсемлекчелекнең 
аерым бер төрләренең продукциясе 
күләме көтелгән дәрәҗәдән 1,5 мәртәбә 
кимрәк булып чыкты. 

Шуңа да карамастан, барлык 
категорияләрдәге хуҗалыкларда авыл 
хуҗалыгы продукциясен җитештерүнең 
гомуми күләме чагыштырма бәяләрдә 
2,3 процентка үсте һәм 190 милли-
ард сумга җитә язды. Шуның аркасын-
да Татарстан янәдән үзенең абруй-
лы исемен аклады. Россиядәге чәчүлек 
җирләрнең 2,3 процентына ия бул-
ган килеш, республика бүгенге көндә 
илебездә җитештерелгән гомуми авыл 
хуҗалыгы продукциясенең 4,7 процен-
тын эшләп чыгара һәм әлеге күрсәткеч 
буенча тот рыклы рәвештә РФ төбәкләре 
арасында әйдәп баручыларның беренче 
дүртлегенә керә. 

Шунысы игътибарга лаек: был-

Аграрийлар алдына төгәл бурыч куелган: чәчүлек 
мәйданнары 2014 елдагы күләмдә сакланып 
калырга – 2,9 миллион гектар тәшкил итәргә 
тиеш. Алай гына да түгел, республикада бәрәңге, 
яшелчә, җиләк-җимеш үстерү мәйданнарын арт-
тыручыларга гектарына 20дән алып 80 мең 
сумга чаклы өстәмә ярдәм күрсәтү каралган. 
Шулай ук яшелчә саклау складларын яңадан тех-
ник җиһазландыруга һәм реконструкцияләүгә 
аерым булышлык итү күздә тотыла. 

2014 ЕЛДА АВЫЛ ХУҖАЛЫГЫ ПРОДУКЦИЯСЕНЕҢ  
ТӨП ТӨРЛӘРЕН ҖИТЕШТЕРҮ

ХАЛЫКНЫҢ АВЫЛ ХУҖАЛЫГЫ ПРОДУКЦИЯСЕНЕҢ  
ТӨП ТӨРЛӘРЕ БЕЛӘН ТӘЭМИН ИТЕЛЕШЕ

Шикәр чөгендере 
Бәрәңге 

Бөртеклеләр
3366,0
мең т

1728,8
мең т

1408,4
мең т 1315,8

мең т
357,0
мең т

465,9
мең т

261%

157%

111%
119%

111%

113%85%

1627,1
мең т а.б.

1104,8
млн данә

Сөт

Бәрәңге

Шикәр

Йомырка

 Сөт 

Ит  
(чалу авырлыгында)

Онга салып 
исәпләгәндә икмәк 
продукциясе

Яшелчәләр

Яшелчәләр 
Хуҗалыкларның 
үзләрендә 
әзерләнгән каты 
һәм сусыл тер-
лек азыгы 

Башка  
терлекчелек

Башка 
үсемлекчелек

Йомырка

Терлек ите һәм кош ите 

каралган. Шулай ук яшелчә саклау склад-
ларын яңадан техник җиһазландыруга 
һәм реконструкцияләүгә аерым булыш-
лык итү күздә тотыла. Шул рәвешчә ТР 
Авыл хуҗалыгы һәм азык-төлек ми-
нистрлыгында әлеге культураларны 
җитештерүнең тулаем күләмен сизе-
лерлек арттырырга, республикадагы 
эшкәртү предприятиеләренең техноло-
гик яктан артталыгы проблемасын хәл 

ИКЪТИСАД ӨСТЕНЛЕКЛӘР

тыр республиканың һәр өченче авыл 
районы тулаем продукция күләмен 
хәтта игенчеләр өчен уңай килгән 
2008 елдагысыннан да артыграк итеп 
җитештергән. Әйтик, бары тик Тукай рай-
онында гына да бу күрсәткеч 161 про-
цент тәшкил иткән. Яшел Үзән – 115 про-
цент, Питрәч – 114 процент, Әтнә – 111 
процент, Саба – 107 процент, Буа һәм Ак-
таныш районнары 101әр процент плюс 
белән чыккан. Шул ук вакытта Кама Тама-
гы, Бөгелмә, Менделеевск, Апас, Әлмәт, 

нан тотрыксыз булып кала бирә. Сүз дә 
юк, бюджет ярдәменә таянып, авыл ел 
дәвамында табышка эшләде, рента-
бельлелек – 14 процент, керем алучы 
хуҗалыкларның чагыштырмача авыр-
лыгы 95 процент. Әмма субсидияләрдән 
тыш табышлылык юк диярлек, үткән 
елларның барысында да ул гомумән 
минуслы булды. Алардан башка 
(субсидияләрдән. – Ред.) авыл хуҗалыгы 
берләшмәләренең яртысы диярлек 
елны зыянга тәмамлар иде. 

Аларга хәтта гади булмаган шартлар-
да да актив рәвештә үсеш кичерүче, 
нәтиҗәлелекнең соклангыч мисалла-
рын күрсәтүче һәм үз хезмәтчәннәренә 
тиешле күләмдә эш хакы түләүче 
коллегаларыннан өйрәнергә иде. 
Әлеге уңганнар арасында Мама-
дыш районының «Азык-төлек про-
граммасы» АСК» ҖЧҖ, бүгенге көндә 
аларда савылган чак лы сөт (бу авыл 
хуҗалыгы предприя тиесе муниципаль 
берәмлектә савылган тәүлеклек сөт 
күләменең 87 процентын җитештерә. 
– Ред.) республиканың кайбер рай-
оннарын бергә кушып исәпләгәндә 
дә җитештерелә алмый әле. Был-
тыр керем, бер хезмәткәргә күчереп 
исәпләгәндә, 3,85 миллион сум тәшкил 
иткән, җитештерүнең рентабельлелеге 
69 процент. Кукмара районының Вахи-
тов исемендәге АХҖК эшчәнлеге башка-
лар өчен үрнәк булырлык, биредә про-
блемалардан качмыйлар, киресенчә, 
аларны хәл итү юлларын бөтен кол-
лектив белән бергәләп эзлиләр. Шуны-
сы да бар, исән калуның һәм үсешнең 
өстәмә мөмкинлекләрен хуҗалыкта 

Авыл кешеләренең 
чыдамлылык запасының 
да чиге бар, күрәсең. 
Авыл икътисады, аның 
табышлылыгы түбән 
булганга күрә, хәтта 
алдынгы районнарда да 
финанс ягыннан тотрык-
сыз булып кала бирә. 
Сүз дә юк, бюджет 
ярдәменә таянып, авыл 
ел дәвамында табышка 
эшләде, рентабельле-
лек – 14 процент, керем 
алучы хуҗалыкларның 
чагыштырмача авыр-
лыгы 95 процент. Әмма 
субсидияләрдән тыш 
табышлылык юк дияр-
лек, үткән елларның 
барысында да ул гомумән 
минуслы булды. Алардан 
башка (субсидияләрдән. 
– Ред.) авыл хуҗалыгы 
берләшмәләренең 
яртысы диярлек елны 
зыянга тәмамлар иде.

Чүпрәле, Аксубай районнары авыл 
хуҗалыгы продукциясен җитештерүнең 
гомуми күләмен икеләтә диярлек 
киметкән. 

 – Cоңгы елларда республика авыл 
хуҗалыгы продукциясен җитеш-
терүнең гомуми күләмнәре буенча 
үз-үзен тәэмин итәрлек хәлдә, әмма 
көндәшлеккә ия булу ягыннан без 
көчлерәк була алмадык, – дип сөйли 
Марат Әхмәтов. – Җитештерүнең 
күләмнәрен саклап калсак та, эчтән 
көчсезләндек. Авыл кешеләренең чы-
дамлылык запасының да чиге бар, 
күрәсең. Авыл икътисады, аның табыш-
лылыгы түбән булганга күрә, хәтта ал-
дынгы районнарда да финанс ягын-

АВЫЛ ХУҖАЛЫГЫ ОЕШМАЛАРЫНЫҢ НӘТИҖӘЛЕЛЕГЕ

2014 ЕЛДА ХУҖАЛЫК ИТҮНЕҢ БАРЛЫК КАТЕГОРИЯЛӘРЕНДӘ 
ҮСЕМЛЕКЧЕЛЕК ПРОДУКЦИЯСЕ ҖИТЕШТЕРҮ ДИНАМИКАСЫ

ТАБЫШЛЫ А/Х ОЕШМАЛАРЫНЫҢ  
ЧАГЫШТЫРМАЧА АВЫРЛЫГЫ, %

Рентабельлелек [%]
Салым салынганчы табыш (млрд сум)

Бөртеклеләр Бәрәңге

Шикәр чөгендереЯшелчәләр

эшләп бетергәннән  
соңгы авырлыкта

МЛН Т МЛН Т

МЛН ТМЕҢ Т

нәкъ менә терлекчелектән тапканнар. 
Әйтик, соңгы биш елда биредә мөгезле 
эре терлекнең баш саны – 16 процент-
ка, ә сөт җитештерү күләме 40 процентка 
арткан. Нәтиҗәдә үз активында нибары 
5100 гектар чәчүлек җирләренә ия бул-
ган предприятие 2014 елда 330 миллион 
сум акча эшләгән. 

Узган сезонны Тәтеш районының «Са-
фиуллов» КФХ һәм «Колос» агрофирма-
сы, Арчаның «Кырлай» һәм «Игенче» аг-
рофирмалары, Чүпрәледән «Чынлы» 
ҖЧҖ, Әлкидән «Хузангай» ҖЧҖ, Ле-
ниногорскидан «Ялтау» ҖЧҖ, Буадан 
«Авангард» ҖЧҖ, Сабадан «Татмит Агро» 
ҖЧҖ, Яшел Үзән районының «Урман 
арты» агрофирмасы шулай ук нәтиҗәле 
тәмамлады, товарлыклы продукция 
эшләп чыгару күләме, бер хезмәткәргә 
күчереп исәпләгәндә, ике һәм аннан 
күбрәк миллион сум тәшкил итте. 

 
 ИКМӘКЛЕ УРЫН
2014 елда Татарстанда бөртекле 
ашлыкның тулаем күләме, өстәмә 
эшләүдән соң, 3,4 миллион тонна тәшкил 
итте, ә климат шартлары уртача булган 
елларда игенчеләребез 4,5–5 милли-
он тонна ашлык белән сөендергән иде. 

уртача уңышы һәр гектардан 21,6 цент-
нер тәшкил итте. Уртак казанга Бал-
тач, Зәй, Актаныш, Саба, Әтнә, Буа, Арча, 
Нурлат районнары игенчеләренең сал-
ган өлеше саллы булды. Бер үк вакытта 
Кама Тамагы, Яшел Үзән, Югары Ослан, 
Бөгелмә һәм башка берничә муниципаль 
берәмлектә җыеп алынган уңыш күләме 
республика буенча уртача күрсәткечтән 
түбәнрәк иде. 

 – Монда һава торышына гына сыл-
тау дөрес хәл булмас иде, – дип саный 
республиканың авыл хуҗалыгы мини-
стры. – Эш системалы итеп оештырыл-
ган урыннарда, нәтиҗәләр шактый юга-
рырак булды. 

Әлеге җәһәттән Арча районының 
Шәйдулла Сәлахов җитәкләгән «Ак Барс» 
Агрокомплекс» ҖЧҖ моңа ачык миса-
лы. Галимнәр белән бергәләп эшләп, ул 
игенчелекнең нәтиҗәле системасын бул-
дырды, биредә биологияләштерүнең 
бөтен элементлары үзләштерелгән, 
чәчүлек җирләренең 28 процентын 
биләүче кузаклы күпьеллык үләннәрнең 
мәйданнары тулысынча яңартылган. 

Нәтиҗәдә, хуҗалык узган елда чәчү-
лек җирләрнең һәр гектарыннан 40,8 
центнер – ашлык, 360 центнер бәрәңге 
уңышы җыеп алды. Бер гектарга күчереп 
исәпләгәндә, акча кереме – 28,6 мең сум, 
үсемлекчелекнең рентабельлелеге – 43 
процент.

Буа районының «Кыят» ҖЧҖ шу-
лай ук тотрыклы рәвештә югары уңыш 
ала, аларның икътисады нигезен 
бөртеклеләрнең орлыкчылык тармагы 
тәшкил итә. Биредә маркетинг уңышлы 
корылган. Боларның барысы бергә 
хуҗалыкка менә җиде ел инде кредит-
ларсыз яшәү мөмкинлеге тудыра. Анда-
гы басуларда бөртекле культураларның 
14 сортын игәләр, 2014 елда аларның ур-
тача уңышы гектарыннан 40 центнер 
чыкты. Товарлыклы ашлыкның тулаем 
җыемының яртысына якыны сатылган. 
Предприятие елны 27,8 миллион сум та-
быш белән төгәлләде.

Былтыр республиканың һәр өченче авыл районы 
тулаем продукция күләмен хәтта игенчеләр өчен 
уңай килгән 2008 елдагысыннан да артыграк итеп 
җитештергән. Әйтик, бары тик Тукай районында 
гына да бу күрсәткеч 161 процент тәшкил иткән. 
Яшел Үзән – 115 процент, Питрәч – 114 процент, 
Әтнә – 111 процент, Саба – 107 процент, Буа һәм 
Актаныш районнары  101әр процент плюс белән 
чыккан. Шул ук вакытта Кама Тамагы, Бөгелмә, 
Менделеевск, Апас, Әлмәт, Чүпрәле, Аксубай район-
нары авыл хуҗалыгы продукциясен җитештерүнең 
гомуми күләмен икеләтә диярлек киметкән.

Әмма ул күләм дә республиканың эчке 
ихтыяҗларын канәгатьләндерүгә җитте. 
Өстәвенә, саллы уңыш җыеп алып, аны 
саклауга куйган хуҗалыклар бүгенге 
көндә һичшиксез отышта. 3 класслы 
азык-төлек бодаеның бер тоннасының 
бәясе базарда 12 мең сумнан артып кит-
те инде. 

Республикада бөртекле ашлыкның 

2014 ЕЛДА ТЕРЛЕКЧЕЛЕК БУЕНЧА ТӨП КҮРСӘТКЕЧЛӘР

2015 ЕЛДА ТӨБӘК БЮДЖЕТЫННАН ӨСТӘМӘ БҮЛЕНГӘН (МЕҢ СУМ/ГА)

Үстерелгән терлек һәм кош-корт  
(тере авырлыкта, мең т) Сөт җитештерү (мең т)

Йомырка җитештерү (млн данә)

молоко

Барлыгы АХО + КФХ ШЯХ Барлыгы АХО + КФХ ШЯХ

Барлыгы

Мәйданнарны узган 
ел дәрәҗәсендә  
саклап калган өчен

2014 елга карата 
мәйданнарны  
арттырган өчен 

Яшелчәләр  
буенча

Бәрәңге  
буенча

Кәбестә  
буенча

5,0 10,0 50,0

80,020,020,0

ИКЪТИСАД ӨСТЕНЛЕКЛӘР

2014 елда безнең төбәктә татлы тамы-
разык җитештерү күләмнәре, алдагы ел-
дагысына караганда, бик нык түбән төшсә 
дә (2014 елда – 1,4 млн тонна, 2013 елда – 
2,5 млн тонна шикәр чөгендере), респу-
блика бүгенге көндә үз шикәре белән ту-
лысынча тәэмин ителгән. Кырлардан 
бәрәңге дә үзебезгә кирәк хәтле үстереп 
алынды, аның тулаем күләме элеккечә 
калды, шулай ук яшелчәләр дә җитәрлек 
хәтле җитештерелде, аларны үстерү 
күләме 8,4 процентка артты һәм 357 мең 
тонна тәшкил итте.

КЕРЕМ МАДДӘСЕ 
Узган авыл хуҗалыгы елы терлекче-
лек тармагы өчен уңышлырак булды. 
Республикада терлекләрнең һәм кош-

субсидияләр һәм арзанлы кредитлар 
алалар. Бары тик узган елда гына да 22 
меңнән артык гаилә 6,6 миллиард сумнан 
артыграк күләмдәге займнардан файда-
ланды. 

Республиканың аграр ведомствосын-
да, җир пайларыннан файдаланган өчен 
аренда түләүләре икеләтә арттырылып, 
гектарына 1000 сумга җиткерелсә, шәхси 
ярдәмче хуҗалыкларга җитди ярдәм бу-
лыр иде, дип саныйлар.

 – Әлеге проблеманы хәл итү өчен, 
безгә муниципаль хакимиятнең ак-
тивлыгы җитеп бетми, – ди Марат 
Әхмәтов. – Агымдагы елда, шәхси сек-
тор авыл хуҗалыгы берләшмәләренең 
казанышларының «бәясен төшермәсен» 
өчен, ШЯХларда малларның баш саны кы-
скаруны булдырмаска кирәк. 

Моңа базарда терлекчелек продукция-
сенә бәяләр конъюнктурасының уңайлы 
торышы ярдәм итәргә тиеш. Бары тик уз-
ган елда гына, сөтне кыйммәтрәк бәягә 
сату аркасында, аграрийларыбыз 4,6 мил-
лиард сум өстәмә керем алды, ә барлы-
гы 18,6 миллиард сумлык табыш алынды. 
Савым күләмен шактый арттырган Бал-
тач, Арча, Кукмара, Актаныш, Әлки, Мама-
дыш, Саба, Әтнә һәм башка муниципаль 
берәмлекләр килеп туган вазгыятьтән 
хуҗаларча файдаланды. Бер үк вакытта 
Спас, Менделеевск, Мөслим һәм башка 
кайбер районнарның фермаларында сөт 
саву күләме кимеде. 

Республика савым сыерлары көтүенең 
54 проценты агрохолдингларда асра-
ла, ә алар исә үзләренә бирелгән бюд-
жет ярдәме белән чагыштыргысыз 
нәтиҗәләр күрсәтүне дәвам итә. Бик зур 
агрокомплексларда һәм мегаферма-
ларда җитештерү белән идарә итү «ак-
сый», тиешле дәрәҗәдә контрольлек 
итү юк, хезмәткәрләрне кызыксынды-
ру җитми, алар бүгенге көндә республи-
ка авыл хуҗалыгы берләшмәләрендә 
җитештерелгән сөт күләменең ярты-
сыннан бераз күбрәге белән тәэмин итә. 
Шуның өстенә, араларында ачыктан-ачык 
күренеп торган әйдәманнар да, артта 
сөйрәлүчеләр дә бар. Мәсәлән, «Ак Барс» 
Холдинг компаниясе» ААҖ, «Сөт иле» 
ҖЧҖ, «Кызыл Шәрык» ААҖ, «Азык-төлек 
программасы» АХҖК» ҖЧҖ, «Агроин-

 «...Республика, гомумән алганда, төп азык-төлек продукт-
лары белән тәэмин ителгән. Кризиска каршы чаралар кыса-
ларында, бәяләр тотрыклылыгын тәэмин итү, азык-төлек 
базарында ассортиментны киметүгә юл куймау безнең 
төп бурыч булып тора. Авыл кешеләренә көзге һәм кышкы 
ярминкәләрдә катнашулары өчен рәхмәт әйтәсем килә, алар 
кайбер төрдәге азык-төлек бәясен 20дән алып 30 процентка 
чаклы арзанайту мөмкинлеген тудыра. Бүгенге көндә Казан 
Идел буе федераль округына кергән, миллион кеше яши тор-
ган калалар арасында, халыкны 13 төрле ашамлык продукт-
лары белән һәркем алырлык арзан бәядән тәэмин итә алуы 
ягыннан тотрыклы рәвештә әйдәп баручы урынны тота. 

Язгы кыр эшләрен оешкан төстә башкарып чыгарга, 

2014 елда Татарстанда бөртекле ашлыкның 
тулаем күләме, өстәмә эшләүдән соң, 3,4 мил-
лион тонна тәшкил итте, ә климат шартлары 
уртача булган елларда игенчеләребез 4,5–5 мил-
лион тонна ашлык белән сөендергән иде. Әмма 
шул күләм дә республиканың эчке ихтыяҗларын 
канәгатьләндерүгә җитте. Өстәвенә, саллы уңыш 
җыеп алып, аны саклауга куйган хуҗалыклар 
бүгенге көндә һичшиксез отышта. 3 класслы 
азык-төлек бодаеның бер тоннасының бәясе 
базарда 12 мең сумнан артып китте инде. 

кортларның баш саны үзгәрешсез кал-
ды, бер үк вакытта сөт саву күләме – 
1%ка, йомырка җитештерү 3 %ка артты. 
Ит җитештерү күләме, бик аз гына артып, 
барлыгы 481,1 мең тонна тәшкил итте. 

Шул ук вакытта, республиканың 
авыл хуҗалыгы продукциясенең ярты-
сын эшләп чыгаручы шәхси ярдәмче 
хуҗалыклар җитештерү күләме буен-
ча да, малларның баш саны җәһәтеннән 
дә үз позицияләреннән артка чигенде. ТР 
Авыл хуҗалыгы һәм азык-төлек минис-
трлыгы белгечләре даими рәвештә рай-
он һәм авыл җирлеге башлыклары белән 
зоналарда очрашулар үткәрә, урыннар-
да халыкның эшлекле активлыгын арт-
тыру мәсьәләләре буенча фикер алыша-
лар, шәхси ярдәмче хуҗалыклар төрле 

чәчүлек мәйданнарын саклап калырга һәм барлык тиеш-
ле агротехник чараларны төгәл үтәргә кирәк. 2015 елда 
терлекчелеккә игътибарны киметмәү, малларның баш са-
нын кыскартмау, әлеге тармакның нәтиҗәлелеген арт-
тыру зарури. Сүз дә юк, хуҗалыкларның кредитка чумуына 
бәйле җитди авырлыкларыбыз бар, ә аларның төп фондла-
ры яңартуны һәм тулыландыруны таләп итә. Соңгы биш 
елдагы корылык авыл хуҗалыгы берләшмәләребезнең го-
муми икътисадый хәленә бик көчле тәэсир итте. Шуның 
өстенә, тармакка инвестицияләр күләме дә кимеде, әмма 
20–22 миллиард сум аз акча түгел ул. Аларны бик нәтиҗәле 
итеп, санап кына тотарга кирәк. Әмма монысы бөтен 
җирдә дә тиешенчә килеп чыкмый. 

вест» ИК» ҖЧҖ, «Лениногорск» һәм «Ку-
лон» агрофирмалары, 2013 елгысы белән 
чагыштырганда, былтыр сөт җитештерү 
күләмен 7дән алып 74 процентка чаклы 
арттыра алды. Ә «Агрокөч төркемнәре» 
ЯАҖ, «Агроүсеш» ҖЧҖ, «Газчы» ҖЧҖ, 
«Нурлат сөте» ҖЧҖ, «Чаллы икмәге» ЯАҖ, 
«Простор» АК» ҖЧҖ һәм «Болгар-Арыш» 
агрохолдингы, киресенчә, үзләрендә сөт 
саву күрсәткечләрен 4тән 34 процентка 
чаклы киметкән. 

Ит терлекчелеге һәм кошчылыгы 
мәсьәләсенә килгәндә, агымдагы елда 
республика терлекчеләре алдында итне 
ярты миллион тоннадан ким булмаган 
күләмдә җитештерү бурычы тора. Ан-
нан да күбрәк кирәк булыр иде, әмма кре-
дит ресурсларына бәяләр күтәрелгәнче, 
«Кама Беконы» ҖЧҖ, «Чаллы Брой-
леры» ҖЧҖ һәм «Ак Барс» холдингы 
предприятиеләре үзләренең югары тех-
нологияле сәнәгать комплексларының 
икенче чиратын эшләтеп җибәрергә 
өлгерми калды. Ә бу исә төбәккә ит 

генә сатарга. Белгечләрнең исәпләп чы-
гаруларыннан күренгәнчә, әлеге ча-
ралар өстәмә рәвештә 30–35 мең тон-
на ит җитештерү мөмкинлеге бирәчәк, 
ә малларның баш санын саклап калуны 
сизелерлек рәвештә арттырган очрак-
та, әлеге күрсәткеч хәтта 50 мең тоннага 
җитәргә мөмкин.

Агымдагы елда республика терлекчеләре 
алдын да итне ярты миллион тоннадан ким булма-
ган күләм дә җитештерү бурычы тора. Аннан да 
күбрәк кирәк булыр иде, әмма кредит ресурсла-
рына бәяләр күтәрелгәнче, «Кама Беконы» ҖЧҖ, 
«Чаллы Бройлеры» ҖЧҖ һәм «Ак Барс» хол-
дингы предприятиеләре үзләренең югары тех-
нологияле сәнәгый комплексларының икенче 
чиратын эшләтеп җибәрергә өлгерми калды. Ә бу исә 
төбәккә ит җитештерү күләмен тагын 200 мең тон-
нага арттыру мөмкинлеген тудырган булыр иде. 

 «Без эре авыл хуҗалыгы берләшмәләре хакында гына сүз 
алып бармаска, ә шәхси ярдәмче хуҗалыклар турында да 
онытмаска тиеш, чөнки анда бик күп кеше эшли. Бүгенге 
көндә республикада 1093 гаилә фермасы гамәлдә, тагын 138е 
төзелеш халәтендә. Авылда хуҗалык итүнең кече форма-
ларын үстерү эше дәвам итәчәк…» 

(Татарстан Президенты  
Рөстәм МИҢНЕХАНОВның 2015 елның 

февралендә ТР Авыл хуҗалыгы һәм азык-
төлек министрлыгының киңәйтелгән йомгак-

лау коллегиясендә ясаган чыгышыннан).

2014 ЕЛДА АВЫЛ ХУҖАЛЫГЫ ОЕШМАЛАРЫ БУЕНЧА ТЕРЛЕКЧЕЛЕК  
ПРОДУКЦИЯСЕН САТУДАН КЕРГӘН АКЧАЛАТА КЕРЕМ

җитештерү күләмен тагын 200 мең тонна-
га арттыру мөмкинлеген тудырган булыр 
иде. Әлегә ит җитештерү күләмен эчке 
мөмкинлекләрне кулланып күбәйтергә 
тәкъдим ителде: авырлыгы аз булган тер-
лекне сатмаска, бракка чыгарылган мал-
ларны аерым ашатып симертергә һәм 
бары тик рес публика биләмәләрендә 

Терлекчелектән а.к., барлыгы

51,2 млрд сум (2013 елга карата 120%)
Гомуми а.к. дә чагыш. авырлык – 72%

Сөт сатудан 18,6 млрд сум  

(134%)

Терлек һәм кош  

ите сатудан  

29,4 млрд сум (114%)

Йомырка сатудан  

2,85 млрд сум (113%)

ИКЪТИСАД ЯШӘҮ МОХИТЕ

ГРАНТ – авылны 
торгызуның гаранты
АВЫЛ ШӘҺӘРНЕҢ ИР ТУГАНЫ КЕБЕК, АНЫҢ ЯРДӘМЕННӘН БАШКА ЯШӘҮ 
МӨМКИН ТҮГЕЛ, ТИК СОҢГЫ ЕЛЛАРДА АВЫЛЛАР КАРТАЯ ҺӘМ ӘКРЕНЛӘП 
ҖИР ЙӨЗЕННӘН ЮККА ЧЫГА, УРБАНИЗАЦИЯ ТЕМПЛАРЫ ЕЛДАН-ЕЛ КӨЧӘЯ 
БАРА. ТИК ШУНЫСЫ СӨЕНДЕРӘ, ДӘҮЛӘТ АВЫЛ ЯЗМЫШЫНА БИТАРАФ ТҮГЕЛ, 
ҺӘМ СОҢГЫ ЕЛЛАРДА АВЫЛ ҖИРЛЕКЛӘРЕН ҮСТЕРҮГӘ ЮНӘЛДЕРЕЛГӘН ПРО-
ЕКТЛАР ЭШЛӘНДЕ. АВЫЛНЫ ҮСТЕРҮ ӨЧЕН АНЫҢ КИЛӘЧӘГЕН КАЙГЫРТУ 
КИРӘКЛЕГЕ ҺӘРКЕМГӘ АҢЛАШЫЛА, Ә КИЛӘЧӘК, ӘЛБӘТТӘ, – ЯШЬ БУЫН 
КУЛЫНДА. ӘММА ПЕРСПЕКТИВАЛЫ ЯШЬЛӘР, БЕЛЕМ АЛГАЧ, ТУГАН АВЫЛЫНА 
ӘЙЛӘНЕП КАЙТЫРГА ТЕЛӘСЕН ӨЧЕН НӘРСӘ ЭШЛӘРГӘ СОҢ? 

Вероника КӘЛИМУЛЛИНА тексты.
  Фото авторныкы.

ЫШАНЫЧ КРЕДИТЫ
 – Кызыксындыру кирәк, – дип саный Чи-
стай районы Иске Роман авыл җирлеге 
башлыгы Люция Садыйкова. – Тотрыклы 
яхшы хезмәт хакы, яшәү һәм ял итү өчен 
уңайлы шартлар, алга киткән социаль-
көнкүреш секторы: юллар, су белән 
тәэмин итү һәм башкалар. 

Озак еллар әлеге теләкләр иң гади 
авыл җирлеге өчен бары тик хыял гына 
булып калды. Авылда сәнәгать базасы, 
зур хуҗалыклар, инвесторлар булмагач, 
нинди хезмәт хакы, нинди юллар булсын 
ди инде? Тик соңгы елларда республи-
ка авылны саклап калу һәм үстерү өчен 
яңа мөмкинлекләр бирә торган проект-
ларны тормышка ашыра башлады. Бер 
яктан – авыл хуҗалыгын үстерү буенча 
мөһим чаралар күрелде: КФХ, ШЯХ һәм 
гаилә фермаларына ярдәм итү програм-
малары һәм грантлар, икенче яктан – 

социаль-көнкүреш өлкәсе үсеш алды: 
күпфатирлы йортларга ремонт ясала, 
спорт мәйданчыклары, авыл клублары, 
заманча ФАПлар, участковыйлар өчен 
өйләр төзелә. 

 – Минем карашка, барысы да ва-
кытында эшләнә, чөнки авылда яшәү 
шартлары шәһәрнекеннән калышма-
са, шәһәргә күчеп китәргә теләүчеләр 
саны азрак булыр иде, – дип сүзен 
дәвам итә Люция Илдус кызы. – Авылны 
төзекләндерү – ул киләчәккә өмет. 

Люция Садыйкова Иске Роман муни-
ципаль берәмлегендә 2013 елның ав-
густыннан бирле җитәкчелек итә, аңа 
кадәр җирле «Сарсаз» агрофирмасында 
баш хисапчы булып эшләгән. Тәҗрибәсе 
булмаса да, яңа эштә ул югалып калмаган 
һәм шунда ук үз эш юлын тапкан. Элек-
кеге эш урынында мәшәкатьләре аз-
рак булуын, җаваплылык та кимрәк бу-

луын таный ул. Әлеге үҗәт һәм көчле 
ихтыярлы ханымны проблемалар кур-
кытмый. Авылга ярдәм итү һәм үстерүгә 
юнәлдерелгән бәйгеләрдә катнашу – ул 
үзенә шунда ук өстенлекле бурычларны 
билгели. 

– 2013 елда безнең районның Татар 
Талкышы һәм Булдыр авыл җирлекләре 
һәрберсе миллион сумлык грант отты-
лар, – дип сөйли муниципалитет башлы-
гы. – Аларның үрнәгеннән дәртләнеп, 
без мөмкинлекне ычкындырмаска уйла-
дык. Грантны нәрсәгә тотарга икәнлеген 
дә килештек – урамнарга вак таш җәяргә.

Иске Роман авылында бүген 193 
хуҗалык бар, монда даими рәвештә 550 
кеше яши. Авыл кешеләренең күбесе 
җирле бюджет учреждениеләрендә һәм 
«Сөт Иле – Чистай» агрофирмасы фили-
алында эшли. Филиалның сөт комплек-
сында 2400 баш мөгезле эре терлек, шул 

исәптән 800 савым сыеры бар. Хуҗалык 
авыл кешеләре өчен ышанычлы таяныч 
булып тора, кыш көне урамнарны кар-
дан чистартуда, җәен чүп-чарны чыгару-
да булыша. Тормышын алып бару өчен 
илледән артык кеше Иске Роман авыл 
җирлегеннән читтә акча эшли. 

Шәхси хуҗалык халык өчен яхшы 
өстәмә табыш чыганагы булып тора, 
аларда, гомумән алганда, 415 баш 
мөгезле эре терлек асрала, шуларның 
128е – сыер, 276 баш сарык һәм кәҗә, 
шулай ук 3000ләп төрле кош-корт. 
Җитештерелгән авыл хуҗалыгы 
продуктларының үзләреннән артып кал-
ганын кешеләр Чистай базарларында са-
талар, шулай ук шәхси сөт җыючыга тап-
шыралар. 

Бер савым сыерына 2000 сум 
исәбеннән азык сатып алу өчен бирелә 
торган дәүләт субсидиясе җирле шәхси 
хуҗалыклар өчен зур ярдәм булып тора. 
Хуҗалыгында бүгенге көндә 13 сыер 
«язылган» Наил Садыйков өчен бу ярдәм 
бигрәк тә вакытлы булган. Район да бу-
рычлы булып калмаган: терлекчегә 
бушлай саву аппараты кайтарган. Иске 
Романның тагын ике кешесе шундый ук 
бүләкне быел алачак. Авыл кешеләренең 
шәхси кулланышында шактый гына тех-
ника да бар: 92 җиңел автомобиль, 7 йөк 
машинасы һәм шулкадәр үк трактор. 
Авыл җирлегенең автопаркы да яңарган 
– муниципаль берәмлекләр арасындагы 
республика смотр-бәйгесендә җиңгәне 

өчен муниципалитет башлыгы Татар-
стан Республикасы Президенты Рөстәм 
Миннеханов кулыннан эш өчен Сhevrolet 
Niva машинасы ачкычын кабул итеп ал-
ган. 

Иске Роман кешеләре кайдандыр 
читтән ярдәм килгәнен көтеп ятмый, ак-
тив рәвештә үз көчләре белән тормыш 
шартларын яхшыртырга да тырыша. Ае-
рым алганда, мәктәп территориясендә 
хоккей тартмачыгы төзегәннәр, кыш саен 
шугалак салына. Укучылар – физкультура 
дәресләрендә, яшьләр кичен монда ти-
мераякта шуа, хоккей уйный ала. 

2014 елда авыл җирлеген «Чиста су» 
федераль программасына кертү Иске 
Романда яшәүчеләр өчен чын бүләк бул-
ган. Әлеге эш инде башланып киткән: 
Үзәк урамда 2520 метр озынлыкта яңа су 
үткәрү линиясе салынган, скважина бо-
рауланган һәм су кудыру башнясы ку-
елган. Насос станциясен урнаштырасы 
һәм электр челтәренә тоташтырасы гына 
калган. 

Җирлек өчен тагын бер бик мөһим 
булган юл проблемасы да акрынлап 
чишелә башлаган. Үткән елда, мәсәлән, 
торак пунктның ике урамында юлның 
бер өлеше төзелеш чүп-чары белән 
күмеп тигезләнгән. Авылларга грант 
бирү буенча республика бәйгесендә 
җиңеп алынган 1 миллион сум акча Үзәк 
урам буенча сузылган 840 метрлы юл 
катламына вак таш җәюгә сарыф ителгән. 
Халыкның үзара салымы  нәтиҗәсендә 

җыелган чараларның бер өлеше дә шул 
ук максатка тотылган. 

Үзара салымны кертү буенча авыл хал-
кы 2014 елның июнендә узган гомумха-
лык референдумында тавыш биргән. 
Шул ук вакытта кешеләр әлеге проек-
тка зур ышаныч белән карап, чараны 
100% күләмендә җыюны тәэмин иткән, 
моннан тыш, кайберәүләр 18 яше тул-
ган һәр кеше башыннан 300 сум дип 
сөйләшкәннән күбрәк күләмдә акча тап-
шырган. Авыл халкының мондый бердәм 
рухлы булуы хакимият башлыгының ты-
рыш хезмәтенә һәм кешеләр арасында 
урнашкан ышанычлы мөнәсәбәтләргә 
бәйле. 

– Бар нәрсә туган авылыбызга ярдәм 
итү, аны үстерү өчен кирәк бит. Шуның 
өстенә, без түләгән һәр сум өчен респу-
блика тагын дүртне өсти, – дип саный 
зоо техник Фидаил Гайфуллин. – Шуңа 
күрә без күбрәк салсак, отышлырак бу-
лачак.

Нәтиҗәдә халык тарафыннан 141 600 
сум акча җыелган. Республика чарала-
рын исәпкә алсак, соңгы сан 708 мең сум 
тәшкил итәчәк. 

Люция Илдус кызы сүзләренә кара-
ганда, үзара салым чараларын башта 
авылның төп юлларына вак таш түшәүгә 
тоту планлаштырылган булган. Ләкин 
нәтиҗәдә муниципалитет башлыгы 
авылдашларының теләгенә колак сала 
һәм, җыелган акчага карап, һәр урамга 
вак таш җәю турында карар кабул ителә. 
Башлаган эшне биредә бу яз көнендә 
тәмамларга җыеналар. Моннан тыш, 
үзара салым ысулын тагын бер мәртәбә 
кулланып, чишмәне төзекләндерү өчен 
акча җыярга уйлыйлар. 

Авылда хәл ителәсе мәсьәләләр, 
әлбәттә, күп әле. Шулар арасында иң 
авыр, күпләрне борчый торган мәсьәлә – 
авыл эчендәге юлларның начар хәлдә бу-
луы. Шулай ук авыл халкы иске мәдәният 
йортына ремонт уздырырга да өмет 
итә. Моннан тыш, Иске Роман халкы 
2016 елда авыл клублары төзү һәм то-
ракны капиталь ремонтлау буенча ре-
спублика программаларына керергә 
планлаштыра. Люция Садыйкова авыл 
ихтыяҗын һәм дәүләт мөмкинлекләрен 

Авыл кешеләренең күбесе җирле бюджет учреждениеләрендә һәм «Сөт Иле – Чистай» агро-
фирмасы филиалында эшли. Сулдан беренче – Люция Садыйкова.

Дмитрий ИВАНОВ,  
Чистай муниципаль районы башкарма комитеты җитәкчесе:
– Грант аша ярдәм итү һәм үзара салым җыю – авылны үстерү 
өчен чын мөмкинлек. Кечкенә шәһәр һәм авыллар соңгы дистә 
ел эчендә үзләре өчен зыянлы булган гадәтне үз иттеләр: респу-
блика ягыннан килә торган дотациягә генә ышанып яшиләр. Бу 
исә, үз чиратында, шәхси үсешкә комачаулый. Килешәсездер, кай-
дандыр ярдәм киләсен белгән чакта үзеңнең эшлисең дә килми 
бит, шулаймы?! Эшләгәннәр һәм тырышканнар исә нәтиҗәдә 
нәрсә теләгән булсалар, шуңа ирешәләр. Моннан тыш, үзара са-
лым җыю халыкны берләштерүнең бик шәп ысулы булып тора. 
Шунысы да бар: үз акчаларына салынган яки сатып алынган һәр 
нәрсәгә кешеләр сакчыл мөнәсәбәт күрсәтә.

ИКЪТИСАД ЯШӘҮ МОХИТЕ

анык бәяли, һәм дәүләт программала-
рын тормышка ашыру өчен һәр кеше 
шәхсән катнашырга тиеш, дигән фи-
керне авылдашларының һәрберсенә 
ирештерүне үзенең бурычы дип саный. 

КЕМНЕҢ МИЛЛИОНЕР  
БУЛАСЫ КИЛӘ?
Чыннан да, кемнең инде миллионер 
буласы килмәсен?! Әмма уңыш елма-
еп, әлеге миллионны кеше берүзе оту, 
аны үзе теләгәнчә тоту – бер хәл булса, 
үҗәтлек һәм тырышлыклары аркасында 
әлеге уңыш тулы бер авылга елмайса – 
бөтенләй икенче хәл. 

2014 елда кадерле миллионны откан 
Чистай районының икенче авылы – Га-
делша авылы җирлеге. Аның башлыгы 
Илшат Нуретдинов без килгәндә башка-
ла кунакларын озатып йөри иде. Биредә 
яхшы хәбәр бар икән – Гаделша авы-
лы «Чиста су» федераль программасы-
на кергән. Әлеге программада катна-
шу өчен гариза әле былтыр май аенда ук 
бирелгән булган. 

Татар Гаделшасында үзәкләштерелгән 
су белән тәэмин итү системасы юк, 
җирле халык эчәргә яраклы суны кое-
дан ала. Бигрәк тә җәй айларында авыр, 
бакчага сибәр өчен дә шактый су тоты-
ла бит. Шуны да истә тотарга кирәк, су 
белән тәэмин ителеш янгынга каршы 
куркынычсызлык буенча да мөһим шарт 
булып тора. Гаделша авылы халкының 
якын киләчәккә планнарында һәр урам-
да үз су колонкасын һәм янгынга кар-
шы гидрант булырлык итеп яңа су баш-
нясын төзү тора. Бүгенге көндә кирәкле 
документлар пакеты әзерләнә, проек-
тны тормышка ашыру 2015–2016 елларга 
билгеләнгән. 

Гаделша авылы җирлегенә өч авыл: 
Дүртөйле, Татар Гаделшасы һәм Чирүле 
Шонталы керә. Биредә тулаем алганда 
885 кеше яши. 

Авылларда яшәү өчен уңайлы шарт-
лар тудырыла: урта мәктәп һәм балалар 
бакчасы, өч ФАП, мәдәният йорты, почта 
бүлекчәсе, китапханә эшли.

Җирле халык үз хуҗалыкларыда 
терлекчелек һәм яшелчәчелек белән 

шөгыльләнә. Әйтик, авыл җирлегендә 
900 баштан артык мөгезле эре терлек 
бар дип исәпләнә, шуларның 437се – са-
вым сыеры, 464 башы – яшь терлек. Шу-
лай ук сарыклар һәм кәҗәләр, атлар ас-
рала. 

Көн саен авыллар 2,5 тонна сөт тапшы-
ра. Сатып алу бәясенең шактый түбән 
булуы гына – бер литр өчен нибары 18 
сум – авыл халкын шатландырмый. Шу-
лай да алар зарланмый, федераль һәм 
республика күләмендә генә түгел, ә му-
ниципаль дәрәҗәдә дә кабул ителә тор-
ган гаилә фермаларына, крестьян-фер-
мер хуҗалыкларына һәм шәхси ярдәмче 
хуҗалыкларга ярдәм итү программа-
ларына ышаныч белдерә. Мисал өчен, 
һәберсендә биш баштан артык сыер тота 
торган 22 җирле хуҗалык якын арада 
район хисабыннан бушлай саву аппарат-
лары алачак. 

Биредә Сәүбән Сафин җитәкли торган 
крестьян-фермер хуҗалыгы да бар. Кре-
стьян-фермер хуҗалыгына ул әле 1990 
нчы елларда ук нигез салган һәм бүгенге 
көнгә кадәр биредә яшелчә үстерү 
белән шөгыльләнә. Айрат Рәхмәтуллин 
гаиләсе 2001 елдан гаилә фермасы тота. 
Аның хуҗалыгында – 91 баш мөгезле эре 
терлек, шуларның 30ы – савым көтүе. 
Фермерның еллык табышы 2,5 миллион 
сумга җитә.

– Авыл хуҗалыгын үстерү бүгенге 

Үзара салым чараларын 
башта авылның төп юлла-
рына вак таш түшәүгә 
тоту планлаштырылган 
булган. Ләкин нәтиҗәдә 
муниципалитет баш-
лыгы авылдашларының 
теләгенә колак сала 
һәм, җыелган акчага 
карап, һәр урамга вак 
таш җәю турында карар 
кабул ителә. Башла-
ган эшне биредә бу яз 
көнендә тәмамларга 
җыеналар. Моннан 
тыш, үзара салым ысу-
лын тагын бер мәртәбә 
кулланып, чишмәне 
төзекләндерү өчен акча 
җыярга уйлыйлар.

көндә бөтенләй яңа дәрәҗәдә башка-
рыла, һәм авыл җирлеге башлыкла-
ры үз эшләрен планлаштырган вакытта 
өстенлекле бурычларга ирешүгә йөз то-
тарга тиеш. Алар арасында социаль сек-
торны, шәхси ярдәмче хуҗалыкларны, 
КФХ һәм гаилә фермаларын үстерү ка-
рала, – ди авыл җирлеге башлыгы. – 
Сәүбән Сафин һәм Айрат Рәхмәтуллин 
мисалында мин авылдашларны эшкә 
җәлеп итәргә тырышам. Уйлап эш итүче 
җитәкче булырга, вакыттан артта калмас-
ка һәм аграр секторның заманча үсеш 
тенденцияләренә иярергә кирәк. 

Авылларга ярдәм итү грантлары – 
нәкъ менә соңгы ун елда авылны үстерү 
өчен җитмәгән нәрсә ул, дип саный 
әңгәмәдәшем. Әлеге грант Гаделша хал-
кы өчен дә бик кирәкле, вакытлы булган. 
Узган елның июлендә откан чаралар хи-
сабына алар МТЗ-82 тракторы һәм аңа 
кирәкле асылмалы җиһазлар: кар чи-
старту җайланмасы, чүп бушату өчен 
КУН-10 төягече һәм роторлы үләнчапкыч 

«Трактор – авылда иң кирәкле техника, чүп ташырга да, юлларны кардан чистартырга да 
кирәк», – ди тәҗрибәле машина йөртүче Әсхәт Галимов.

Узган елны Иске Роман авылы халкы ике урам юлының бер өлешен вакланган кирпеч белән 
күмеп тигезләгән.

сатып алганнар. Акчаны нәрсә өчен то-
туны бөтен халык белән хәл иткәннәр – 
башкарма комитет утырышы җыйганнар, 
карарны җирле депутатлар белән белән 
килештергәннәр. 

– Трактор – авылда иң кирәкле техни-
ка, чүп ташырга да, юлларны кардан чи-
стартырга да кирәкле, – ди күпьеллык 
эш стажына ия, яңа техниканың 
мөмкинлекләрен бәяләргә өлгергән 
машина йөртүче Әсхәт Галимов. – Иң 
мөһиме – машина яңа һәм үзебезнеке, 
хәзер беркемнән дә сорап йөрергә 
кирәкми. Үзеңнеке икәнен, үз көчең 
белән эшләп алынганын белгәч, маши-
нага карата мөнәсәбәт тә башка. Бәйгедә 
җиңү – бер яктан, авылның уңышы бул-
са, икенче яктан, авылдагы һәр кешенең 
кертелгән шәхси өлеше. 

ИЛ ТӨКЕРСӘ, КҮЛ БУЛА...
Узган җәйдә Гаделша авылы җирлегендә 
үзара салым җыю буенча референ-
дум узган. Авыл халкы мондый нияткә 
аң, ышаныч белән караган. Һәр кеше 
акчаның туган авылны төзекләндерү 
өчен тотылачагын аңлап эш иткән. Кеше 
башыннан 100әр сум җыярга карар 
кылганнар, нәтиҗәдә 72 мең сум акча 
җыелган. Республика шуның өстенә та-
гын 288 мең сум өстәгәнне истә тотсак, 
миллионның өчтән бере килеп чыга да 
инде. 

Ләкин Гаделша авылы җирлегендә 
өч авыл бар, һәм аларның һәрберсе үз 
проблемалары белән яши. Шулай итеп, 
һәр авыл өчен сарыф ителәсе акча-
ларны нинди максатта тоту кирәклеге 
билгеләнгән. 

Татар Гаделшасында юлларны төзек-
ләндерергә булганнар, көздән ком кай-
тартылган, язга чыккач, эшләр яңадан 
башланачак. Авыл юлларына вак таш 
түшәү республика программасына керү 
сәбәпле, Дүртөйле авылында үзара са-
лым җыю чараларын су башнясын ре-
монтлауга юнәлтергә булганнар. Санитар 
зонаны әйләндереп алганнар инде, фун-

дамент салынган һәм башняның нигезен 
урнаштырылган. Калган эшне шулай ук яз 
көне дәвам итәчәкләр.

Чирүле Шонталыда яшәүче халыкка исә 
авылны икегә бүлеп ага торган Шентал-
ка елгасы аша җәяүлеләр күпере кирәк. 
Автомобильләр өчен күпер бар, ә менә 
кешеләр өчен туры юл юк. 

– Үзара салым – безнең өчен яңа 
күренеш түгел, – дип сөйли Ил-
шат Әнвәр улы. – Көн кадагында тор-
ган мәсьәләләрне чишү өчен халык 
элек тә, кем әйтмешли, «авыл буйлап» 
акча җыя иде, ә хәзер республика да 
ярдәм итә һәм җыелган акчаларны дүрт 
мәртәбә арттыра. Әлеге программа бул-
маса, без су башнясын ремонтлый ал-
ган булыр идек микән? Юктыр. Әлбәттә, 
безнең алга куелган бурыч-максатлар-
ны һәм киләчәккә планнарны тормыш-
ка ашыруда аңлау тапкан һәм ярдәм 
күрсәткәннәре өчен республика Пре-
зиденты Рөстәм Миңнехановка, ТР Му-
ниципаль берәмлекләре советына һәм 
район хакимиятенә зур рәхмәтебезне 
җиткерәбез. Апрель аенда яңа референ-
дум үткәрергә планлаштырабыз, көн ка-
дагындагы мәсьәлә – зиратларны һәм 
чишмәләрне төзекләндерү. 

Үзенең чагыштырмача кыска эш стажы-
на карамастан, Илшат Әнвәр улы авылның 
һәр вак-төяген, чишелергә тиешле һәр 
мәсьәләсе турында белә. Һәр проблема-
ны ул истә калдыра һәм акрынлап аны 
чишү буенча эш алып бара башлый. Га-

Узган җәйдә Гаделша авылы җирлегендә үзара 
салым җыю буенча референдум узган. Авыл 
халкы мондый нияткә аң, ышаныч белән кара-
ган. Һәр кеше акчаның туган авылны төзекләндерү 
өчен тотылачагын аңлап эш иткән. Кеше башын-
нан 100әр сум җыярга карар кылганнар, нәтиҗәдә 
72 мең сум акча җыелган. Республика шуның 
өстенә тагын 288 мең сум өстәгәнне истә тот-
сак, миллионның өчтән бере килеп чыга да инде.

делша авылы җирлеге халкы киеренке 
хәл белән очрашкан: соңгы өч ел эчендә 
биредә 8 янгын чыккан, килгән зыянның 
гомуми күләме 4 миллион сумнан артып 
киткән. Җирлек башлыгының тырышлы-
гы һәм үҗәтлеге аркасында, республи-
ка җитәкчелеге Гаделша халкына янгын 
сүндерү машинасы һәм ике кешедән тора 
торган эш штаты бүлеп биргән. Ә «Чиста 
су» программасын тормышка ашыру һәм 
янгынга каршы гидрантлар кую белән, 
Гаделша авылы җирлегенә бәла башка 
ишек шакымас, дип ышанасы килә. 

Авылның яшәеше һәм уңышлы үсеше – 
ул авыл халкы һәм авыл җирлекләре 
башлыкларының үзара уңышлы эшләү 
нәтиҗәсе. Үзара аңлашып, хакимият һәм 
халык арасында ышанычлы мөнәсәбәт 
урнаштырып кына, икътисадый кризис 
чорын югалтуларсыз узып булачак. Рес-
публика исә, үз чиратында, моның өчен 
кирәк булган барлык шартларны да туды-
рырга тырыша.

Гаделша авылы җирлеге башлыгы  
Илшат Нуретдинов.

Татар Гаделшасы авылында үзара салым  
акчаларына су башнясы төзелә.

Авылда сәнәгать базасы, 
зур хуҗалыклар, инве-
сторлар булмагач, нинди 
хезмәт хакы, нинди 
юллар булсын ди инде? 
Тик соңгы елларда респу-
блика авылны саклап 
калу һәм үстерү өчен 
яңа мөмкинлекләр бирә 
торган проектларны 
тормышка ашыра баш-
лады. Бер яктан – авыл 
хуҗалыгын үстерү буенча 
мөһим чаралар күрелде: 
КФХ, ШЯХ һәм гаилә 
фермаларына ярдәм 
итү программалары һәм 
грантлар, икенче яктан – 
социаль-көнкүреш өлкәсе 
үсеш алды: күпфатирлы 
йортларга ремонт ясала, 
спорт мәйданчыклары, 
авыл клублары, заманча 
ФАПлар, участковый-
лар өчен өйләр төзелә.

АВЫЛНЫ кризистан 
коткару юлы 
АВЫЛ ГОМЕР-ГОМЕРГӘ ҮЗ ХЕЗМӘТЕНӘ ТАЯНЫП ҺӘМ ЯХШЫ КИЛӘЧӘККӘ 
ӨМЕТЛӘНЕП ЯШИ, Ә АНЫҢ ТӨП ТАЯНЫЧЫ, ТУЕНДЫРУЧЫСЫ ҺӘМ 
ӨМЕТЕ БУЛЫП АВЫЛ ХУҖАЛЫГЫ ПРЕДПРИЯТИЕЛӘРЕ САНАЛА, ҺӘМ БУ 
МИЛЕК ФОРМАЛАРЫНЫҢ НИНДИ БУЛУЫНА КАРАМАСТАН – ФЕРМЕР-
ЛАРМЫ УЛ, ӘЛЛӘ ЮГАРЫ ТЕХНОЛОГИЯЛЕ ЗУР АГРОФИРМАЛАРМЫ. БҮГЕН 
ГАМӘЛДӘГЕ АВЫЛ ХУҖАЛЫГЫ ОЕШМАЛАРЫН САКЛАП КАЛУ, НЫК ФЕР-
МЕР ХУҖАЛЫКЛАРЫНЫҢ, ГАИЛӘ ФЕРМАЛАРЫНЫҢ САНЫН АРТТЫРУ, ШӘХСИ 
УТАРЛАРНЫ НЫГЫТУ, АЛАР ЭШЕ АША АВЫЛ ХАЛКЫНЫҢ МӘШГУЛЬЛЕГЕН 
ТӘЭМИН ИТҮ МӘСЬӘЛӘЛӘРЕ РЕСПУБЛИКАДАГЫ ҺӘР МУНИЦИПАЛЬ 
БЕРӘМЛЕКНЕҢ ИҢ ӘҺӘМИЯТЛЕ БУРЫЧЛАРЫ БУЛЫП ТОРА.

Надил ГЫЙМАДЕТДИНОВ тексты.
Автор фотолары.

Х
әзерге вакытта Татарстандагы кече формадагы 
хуҗалыклар (ә бу 400 меңнән артык шәхси ярдәмче 
һәм 5 мең тирәсе фермер хуҗалыгы, шул исәптән 1 
меңнән артык гамәлдәге гаилә фермасы) Татарстан-

дагы тулаем авыл хуҗалыгы продукциясенең яртысын ди-
ярлек җитештерә. 2014 елда гына да республикада 65 яңа 
фермер хуҗалыгы оешкан. Аларның эшчәнлек даирәсе 
төрле: сөт, ит, бал, кымыз җитештерү, сарык һәм башка авыл 
хуҗалыгы хайваннарын үрчетү. Аерым алганда, Азнакай 
районында – 5, Мамадыш районында – 4, Алексеевск һәм 
Әтнә муниципаль берәмлекләрендә икешәр яңа хуҗалык 
теркәлгән. Балык Бистәсе, Саба, Сарман һәм тагын кайбер 
районнарда да фермерлар исемлеге ишәйгән.

ХУҖА БУЛУ ХИСЕ
Татарстанның аграр тармагы үсешенә Арча районы фермер-
лары да шактый зур өлеш кертә. Муниципаль берәмлек баш-
карма комитетының икътисад һәм финанслар бүлеге баш- 2011 елның маенда Айдар Сабиров 100 башка исәпләнгән сыер абзары  

нигезен сала.

лыгы Зөлфәт Шәрәфетдинов әйтүенчә, бүгенге көнгә рай-
онда 61 крестьян-фермер хуҗалыгы теркәлгән, аларның 
29ы – гамәлдә. Нигездә алар сөт һәм ит терлекчелеге белән 
шөгыльләнә. Алар активында 2 мең башка якын мөгезле 
эре терлек исәпләнә, шулардан 752се – савым сыеры. Был-

тыр Арча фермерлары 41341 центнер сөт һәм 2053 центнер 
ит җитештергән. 2013 ел белән чагыштырганда, үсеш 135 һәм 
136 процент тәшкил иткән.

Райондагы крестьян-фермер хуҗалыклары 10670 гектар 
авыл хуҗалыгы җирен эшкәртә. 2014 елда әлеге мәйданнан 
82053 центнер ашлык суктырып алынган. Бер гектардан ур-
тача 20,2 центнер уңыш җыелган. Шул ук вакытта кайбер 
хуҗалыкларда, мәсәлән, фермерлар Илнур Хөсәенов, Дана-
ил Сабиров һәм Фәнис Әхмәтхановлар кырларыннан ашлык 
шактыйга күбрәк суктырылган.

 – Гражданнарның тормыш дәрәҗәсен күтәрү, районның 
тотрыклы икътисадый үсешен тәэмин итү эшмәкәрлекнең 
актив үсешеннән, урта сыйныфтан башка мөмкин түгел, – ди 
Зөлфәт Зөфәр улы. – Гаилә фермаларына килсәк, аларның 
саны бездә 29га җитә. Шулардан 12се – югары технология-
ле. Шул ук вакытта дәүләт бүлгән старт капиталы хисабына 
авыл хуҗалыгы тармагында үз кече бизнесын оештырырга 
теләүчеләр саны көннән-көн арта бара.

Район үзе эш башлаучы фермерларга документлар ту-
тырганда ярдәм итә, аларга бушлай төзелеш материалла-
ры бирә. Биредәге 3 һәм аннан артыграк сыер асраган шәхси 
хуҗалыкларның күбесе райондагы 50гә 50 программасы бу-
енча саву аппаратлары алган. 2014 елда мондый ярдәм 114 
гаиләгә күрсәтелгән.

...Түбән Мәтәскә авылы янында Айдар Сабировның юга-
ры технологияле гаилә фермасы урнашкан. Иркен, уңайлы 
һәм чиста сыер абзарында, бинада бер генә тәрәзә дә бул-
маса да, бик якты. Моның бөтен сере – берьюлы ике вазый-
фа башкара торган махсус проектланган түбәдә: ул бина-
дагы һаваны да чыгара, көн яктылыгы белән дә тәэмин итә, 
бу исә электр энергиясенә чыгымнарны киметә. Ферманың 
бозаулату бүлегендә дә якты, җылы, идеаль тәртип сакла-
на, мондый биналар республикадагы гаилә фермаларының 
күбесенең төшенә дә керми әле. Буаз тана һәм сыерлар 
бирегә бозауларга ике-өч көн кала кертелә. Бозаулату мах-
сус боксларда үтә. Яңа туган бозауларны 60 көнгә кадәр про-
филакторийда тоталар, бу хайваннарны яхшылап тәрбияләү 
һәм сәламәт үрчем алу мөмкинлеген бирә.

 – Сыер абзарын мин үзем проектлаштырдым, билгеле инде, 
терлекчелек белән шөгыльләнгәннәрдән дә киңәш сорарга 
онытмадым, – дип горурланып сөйли Айдар Сабиров. – Ми-

нем өчен төп шарт  аз чыгымнар белән корылмада оптималь 
микроклимат булдыру иде. Түбәне шулай проектлау әлеге бу-
рычны җиңел хәл итте: үзегез күрәсез, абзарда табигый якты-
лык күп һәм һава да саф, бу исә сыерлар сәламәтлегенә һәм 
аларның генетик потенциалына уңай йогынты ясый.

Ул нәрсә сөйләгәнен белеп сөйли: Айдарның әти-әнисе 
гомерләре буена фермада эшләгән – әтисе мөдир булган, 
әнисе исә алдынгы сыер савучылардан саналган. Безнең 
героебызның үзен дә, ат иярендә үскән, дияргә була: 4 
сыйныфтан башлап, колхоз көтүен көткән, әнисенә сы-
ерларны карарга булышкан. Әмма Казан дәүләт аграр 
университетының агрономия факультетын тәмамлагач, 
егет үзен төзелештә сынап карарга була һәм берникадәр 
вакыт хәтта йортларны капиталь ремонтлау белән дә 
шөгыльләнеп ала. Тик җиргә тартылуы көчлерәк булып 
чыга, һәм 2010 елның маенда ул крестьян-фермер хуҗалыгы 
төзи. Эшчәнлегенең беренче елында фермер Сабиров 
әти-әнисе, туганнары һәм күршеләренең 100 гектар пай 
җирен эшкәртә. Үз агробизнесыңны үсемлекчелеккә генә 
нигезләнеп алып баруның бер аякта йөгерүгә тиң икәнен 
аңлагач, 2011 елның маенда Айдар авыл кырыендагы элек-
ке карьер урынында 100 башка исәпләнгән сыер абзары ни-
гезен сала. Һәм инде 8 айлап вакыт үткәннән соң ук, яңа фер-
мада терлекләр асрый башлый. Корылманы төзү, җиһазлар 
һәм нәселле таналар сатып алуга фермер үз акчасын, банк-
тан 6 миллион сумлап кредит, шулай ук республика бюдже-
ты субсидиясен һәм район ярдәмен файдалана.

Бүген Айдарның 80 савым сыеры бар, бер тәүлеккә 
һәркайсыннан уртача 16 литр сөт савыла. Бозауларга 
эчергәннән соң калган сөтнең бер өлешен фермер Арча сөт 
комбинатына илтә, бер өлешен Арча һәм Казан базарларын-
да сата. Якын арада егет сөт комбинаты белән хезмәттәшлек 
итүдән туктарга һәм җитештерелгән продукцияне сату буен-
ча үз челтәрен җайларга планлаштыра.

 – Сөт комбинаты безнең сөтнең 1 литрына 20–21 сум 
түли, – дип хуҗаларча исәп-хисап ясый фермер. – Без үзебез 
исә Казанда сөтне литрын 34 сумнан сатабыз. Менә бит ул 
югалган файда кайда! Сөт бүген минем өчен төп керем чы-
ганагы булып тора. Шул акчага мин даими эшли торган 13 
хезмәткәремә эш хакын да, бурычларымны да вакытында 

Хәзерге вакытта Татарстандагы кече формалы хуҗалыклар (ә бу 400 меңнән 
артык шәхси ярдәмче һәм 5 мең тирәсе фермер хуҗалыгы, шул исәптән 1 
меңнән артык гамәлдәге гаилә фермасы) Татарстандагы тулаем авыл хуҗалыгы 
продукциясенең яртысын диярлек җитештерә. 2014 елда гына да республикада 
65 яңа фермер хуҗалыгы оешкан. Аларның эшчәнлек даирәсе төрле: сөт, ит, бал, 
кымыз җитештерү, сарык һәм башка авыл хуҗалыгы хайваннарын үрчетү. Аерым 
алганда, Азнакай районында – 5, Мамадыш районында – 4, Алексеевск һәм Әтнә 
муниципаль берәмлекләрендә икешәр яңа хуҗалык теркәлгән. Балык Бистәсе, 
Саба, Сарман һәм тагын кайбер районнарда да фермерлар исемлеге ишәйгән.

Иркен, уңайлы һәм чиста сыер абзарында, бинада бер генә тәрәзә дә 
булмаса да, бик якты.

Арча районы эшмәкәрләре авылларны төзекләндерүдә актив  
катнашалар. Югары Мәтәскә авылындагы «Мәхмүзә» чишмәсе.

түләп барам. Кредит һәм лизинг түләүләре өчен ай саен 330 
мең сум күчереп барырга кирәк.

Айдар Сабиров үз агробизнесын ныклап, крестьян исәбе 
белән төзи. Хәзерге вакытта аның шактый куәтле машина-
трактор паркы, терлекләр өчен ике еллык азык запасы бар. 
Җитмәсә әле киләчәктә хуҗалыкның азык базасы артачак 
кына: бер-ике елда Айдар 850 гектар җиренең барысын да 
күпьеллык үләннәр үстерүгә күчерергә һәм бөртеклеләр 
игүдән баш тартырга җыена. Сәбәбе – кече мәйданнарда 
игенчелекнең рентабельсезлеге.

Егет ирешелгәннәрдән канәгать калучылардан гына 
түгел. Әле 2011 елда ук ул Казанбаш авылындагы элек-
кеге «Известия» колхозының элеккеге хуҗасыннан төп 
сәнәгать фондларын сатып алган. Хәзер анда һәркайсы 
200әр баш сыер сыйдырышлы ике иске ферма яңартыла. 
Сыер абзарларының берсенә буаз башмак таналар быел 
ук күчереләчәк инде. Якын киләчәктә крестьян-фермер 
хуҗалыгында үз сөтләрен үзләре эшкәртүне җайга салу да 
планлаштырыла.

Үзәге Түбән Мәтәскә булган Иске Кырлай авыл җирлегендә 
Айдар Сабиров гаиләсендәгедәй тырыш кешеләр җитәрлек. 
Бу – Хәлим Гарипов, Равил Гайнетдинов, Рөстәм Мәрданов, 
Радик Хәбибуллин гаиләләре, аларның фермалары югары 
технологияле заманча җиһазлар белән җиһазландырылган, 
шунлыктан хезмәт җитештерүчәнлеген шактый күтәреп 
була. Шунысын да әйтергә кирәк, сигез торак пунктны 
берләштергән муниципалитетта кече эшмәкәрлекне 
үстерүгә зур игътибар бирелә. Җирле халык металл 
һәм агач эшкәртеп, автомашиналар ремонтлап, таштан 
эшләнмәләр ясап көн күрә. Уңышлы эшчәнлек алып бару 
өчен хуҗалыкларда бөтен кирәкле техника бар.

Кайчандыр киң танылган Мөндеш авыл хуҗалыгы техни-
касы базасында 2004 елдан бирле шәхси эшмәкәр Динар 
Төхфәтуллин хезмәт куя. Аның 100ләп кеше эшләгән пред-
приятиесе республиканың барлык районнарындагы тер-
лекчелек объектларын җиһазландыру белән шөгыльләнә, 
Россиядә һәм чит илләрдә эшләнгән техника һәм җиһазлар 
өчен запас частьләр ясый һәм ремонтлый, теләсә кайсы кат-
лаулылыктагы фрезер һәм токарь эшләрен башкара, башын-
нан ахырына кадәр терлекчелек фермалары биналарын 
төзеп бирә.

Иске Кырлай авыл җирлегендәге тормыш дәрәҗәсен ма-
тур, нык йортлар, шәхси хуҗалыклардагы терлекләр саны 
буенча бәяләп була – 674 йортта 1 мең башка якын мөгезле 
эре терлек (шулардан 800ләбе – савым сыерлары) бар. 

 – Хезмәт сөйгән, яхшы яшәргә теләгән кешенең теләсә 
нинди эшкә кулы ята, – дип сөйли авыл җирлеге башлы-
гы Фәргать Сираҗетдинов. – Ә фермерлар белән без бик 
яхшы мөнәсәбәттә. Алар бик бердәм, ярдәмчел, җәмәгать 
эшләреннән берсе дә читтә калмый. Туган авылларын их-
ластан кайгырталар, ул матур һәм уңайлы булсын, анда тор-
мыш дәвам итсен өчен янып йөриләр. Мин аларга чиксез 
рәхмәтле.

Фәргать Гарәфетдин улы әйтүенчә, җирле авыллар бик ва-
кытлы җир бирелгән фермерлар аркасында гына сакланып 
калган, алар җирле халыкны эш белән дә, ризык белән дә 
тәэмин итә. Алар иганәсендә бүген шактый чара үткәрелә, ә 
кышын юлларны нәкъ менә фермерлар чистарта.

ЭШ БИРҮЧЕ ҺӘМ МЕЦЕНАТ
Арча районында гына түгел, бәлки республикада да иң 
алдынгы крестьян-фермер хуҗалыгы башлыгы Дамир 
Шакирҗанов та үзенең кече ватаны – Көтүк авылының нык-
лы терәге булып тора. Элек «КамАЗ» йөрткән бу кеше фер-
мерлык эшенә 2007 елда алына. Аны моңа чарасызлык 
мәҗбүр итә: «Известия» колхозы банкротлыкка чыкканнан 
соң, эшләргә урын калмый, ә авыл халкының уртак милкен – 
92 гектар пай җирләрен кемгәдер эшкәртергә кирәк була. 
Дамирның әтисе Зәкиҗан ага күп еллар эшләгән хуҗалыкны 
бөтенләй юкка чыгарасы да килми.

 – Башта кредит юлладык, иске техника сатып алып, яңадан 
җыйдык, – дип искә ала фермер. – Авыл халкының җир пай-
ларын арендага алдым. Шул мәшәкатьләр белән ел үтте. Аз 
гына ашлык запасы пәйда булгач, гаиләдә киңәшләштек тә, 
терлекчелек белән дә шөгыльләнергә карар кылдык.

Үзенчәлекле башлангыч капитал сыйфатында банкротлык-
ка чыккан хуҗалыкның 10 арык танасы, гаиләдәге бар тер-
лек, шулай ук фермерның әнисенең сыеры тәкъдим ителә. 
Таркалган авыл хуҗалыгы предприятиесенең сарык абза-
рын ремонтлап, аларны шунда урнаштыралар.

Еллар үткән саен, Әфганстанда хезмәт иткән элеккеге 
чик сакчысының хуҗалыгы үсә бара, һәм хәзер Көтүк авы-
лы янында чын фермер утары гөрләп эшли. Комбайннар, 
тракторлар, авыл хуҗалыгы машиналары – барысы да түбә 
астында. Үз вакытында типовой проект буенча төзелгән 
элеккеге бәрәңге базы менә дигән җылытыла торган гараж-
га әйләндерелгән.

Җирле гаилә фермасында алма төшәрлек тә урын юк, анда 
100 баш мөгезле эре терлек исәпләнә. Шулардан 55е – 
сыерлар. Савымнары һәрвакыт югары. Крестьян-фермер 
хуҗалыгының 350 гектар җире дә бай уңыш белән сөендерә.

Кышын Шакирҗановлар торак пункт урамнарын кардан 

– Сөт комбинаты безнең сөтнең 
1 литрына 20–21 сум түли, – дип 
хуҗаларча исәп-хисап ясый фер-
мер. – Без үзебез исә Казанда сөтне 
литрын 34 сумнан сатабыз. Менә бит 
ул югалган файда кайда! Сөт бүген 
минем өчен төп керем чыганагы булып 
тора. Шул акчага мин даими эшли 
торган 13 хезмәткәремә эш хакын 
да вакытында түләп барам, бурычла-
рымны да вакытында түлим. Кредит 
һәм лизинг түләүләре өчен ай саен 
330 мең сум күчереп барырга кирәк.

Иске Кырлай авыл җирлеге башлыгы Фәргать Сираҗетдинов.

Фермер Хәлим Гарипов.



39

ТА
ТА

Р
С

ТА
Н

Д
А

 Җ
И

РЛ
Е 

Ү
ЗИ

Д
А

Р
Ә

 | #
01

 М
А

Р
Т 

 | 
20

15

чистарттыра, янгын сүндерү машинасын карап тота. Был-
тыр май аенда ул авылны янып бетүдән саклап кала: ут өч 
йортны, шул исәптән фермерның үз йортын гына юк итеп 
өлгерә. Шуның аркасында планлаштырылган 100–150 урын-
лык сыер абзары төзелешен киләсе елга калдырырга туры 
килә. Ә хәзер аннан башка булмый – Дамирның иске ферма-
сына гына гаилә мал-туары инде сыешмый.

Әмма хуҗалык киңәйгәннән соң, эшче куллар кытлы-
гы үзен тагын да ныграк сиздерәчәк. Әлегә крестьян-фер-
мер хуҗалыгына терлекчеләр, тракторчылар җитми, гәрчә 
авыл үлчәмнәре буенча Шакирҗановлар хезмәткәрләренә 
шактый шәп эш хакы түли. Мәсәлән, биредә сыер савучылар 
аена 16–18 мең сум алып эшли.

Шунлыктан бүген Дамирның төп булышчылары – хатыны 
Нурзилә һәм Үрнәк агросәнәгать колледжын тәмамлаганнан 
соң әти-әнисе янында калган уллары Надир. Үзенең 
киләчәген бары тик авыл белән генә бәйләргә теләүче егет 
хәзерге вакытта Казан дәүләт аграр университетының аг-
рономия факультетында читтән торып 1 курста укый. Ә уку-
дан бушаган вакытта гаилә эшенә чума. Ул шәп тракторчы 
да, яхшы сыер савучы да, әтисе берәр җиргә киткәндә исә 
хуҗалык өчен җаваплы кеше дә.

АРЧА КЫЯРЛАРЫ
Арча фермерлары сөт һәм ит кенә җитештереп калмый. Бөек 
шагыйрь Габдулла Тукай ватанында аграр бизнесның әлегә 
Татарстанда бик үк популяр булмаган төре – җылытыла тор-
ган теплицаларда ябык грунтта яшелчә үстерү дә баш кал-
кыта. Бу эш белән биредә уннан артык фермер шөгыльләнә, 
аларның теплицалары 17 гектар мәйдан били. Әйтик, Арча 
районының Айван авылында гына да җылытыла торган дүрт 
теплица эшли. Аларның гомуми мәйданы 4,5 гектар тәшкил 
итә.

2014 елда Арча яшелчәчеләре барлыгы 2050 тонна-
дан артык кыяр җитештергән. Әлеге күләмнең яртысы 
Түбән Аты авылы фермеры Дамир Хәлиуллинга туры килә. 
Теплицаларының һәр квадрат метрында ул 25әр килограмм 
кыяр үстергән, ә гомуми тулай җыем 1217 тонна тәшкил 
иткән.

Һөнәре буенча инженер булган Дамир Хәлиуллин кыяр 
үстерү кәсәбәсе белән алтынчы ел шөгыльләнә, һәм шул ва-
кыт эчендә ул үз эшен камиллеккә җиткергән. Яшелчәчелек 
эшчәнлеген башлаган чагында ук Казаннан чакырып 
китерелгән белгечләрнең киңәшләре дә ярап куйган. Бары-
сы да исә авыл кырыендагы ташландык җиргә салып куелган 
50 сутыйлы теплицадан башланган. Беренче елда аны утын 
белән җылытканнар, аннары газ керткәннәр. Тиздән шундый 
ук теплица юлның икенче ягында да пәйда булган. Хәзерге 
вакытта Хәлиуллиннарның теплица хуҗалыгы 5 гектар 
мәйдан били, биредә ясалма яктылык һәм тамчылап сугару 
кулланыла. Гаилә бюджетын үстерүгә 20 миллион сум тирәсе 

субсидияләнгән кредит алынган. Дамир белән Фәридә алар-
ны быел ук тулысынча түләп бетерергә җыеналар.

Алар кул астында 70ләп кеше хезмәт куя, шулардан 12се – 
Арча районыннан. Эшчеләр үзләре өчен махсус төзелгән ту-
лай торакта яши. Теплицадагы эшләр белән фермерның ха-
тыны идарә итә. Аның үзенә исә күбрәк юлда булырга туры 
килә.

Базар ихтыяҗларын исәпкә алып (ә гаиләнең 
җитештерелгән продукцияне сатуга бәйле проблемала-
ры юк), бүген Хәлиуллиннар «Атлет», «Бегунок», «Карам-
боль» сортлы кыярлар игә. Алар ончыл чык авыруына 
бирешмәүчәнлеге һәм уңдырышлылыгы белән аерылып 
тора – бер квадрат метрдан 27–33әр килограмм кыяр җыела. 
Биредә инде яңа уңышны 25 февральдән соң ук сата башлар-
га планлаштыралар.

Хуҗалыкның финанс тотрыклылыгын арттыру мак-
сатларында Хәлиуллиннар әкренләп үз бизнесларын 
төрләндерергә җыена. Һәм әлеге юнәлештә беренче адым-
нар ясалган инде. 2014 елда, Яшел Үзән районының «Ягодная 
долина» КФХ белгечләре киңәшләрен истә тотып, 7 гектарда 
җир җиләге һәм кура җиләге утыртылган. Хәзерге вакытта 
авылдашларыннан гомуми мәйданы 15 гектар булган өч пай 
җирен сатып алу турында килешү төзелә.

Моннан тыш, 2015 елдан башлап Хәлиуллиннар ике се-
зон арасында кыярларны ачык грунтта да үстерергә ниятли. 
Сигез гектардан алынган уңышны Чувашия фермеры Васи-
лий Семенов ысулы белән – үләннәр, яфраклар һәм тоз кул-
ланып кына мичкәләрдә тозларга планлаштыралар. Моның 
өчен Дамир Хәлиуллинның бик шәп саклау урыны – базы 
бар инде. 

Әлегә Татарстанда бик үк популяр бул-
маган төре – җылытыла торган тепли-
цаларда ябык грунтта яшелчә үстерү 
дә баш калкыта. Бу эш белән биредә 
уннан артык фермер шөгыльләнә, 
аларның теплицалары 17 гектар 
мәйдан били. Әйтик, Арча районының 
Айван авылында гына да җылытыла 
торган дүрт теплица эшли. Аларның 
гомуми мәйданы 4,5 гектар тәшкил 
итә. 2014 елда Арча яшелчәчеләре 
барлыгы 2050 тоннадан артык 
кыяр җитештергән. Әлеге күләмнең 
яртысы Түбән Аты авылы фермеры 
Дамир Хәлиуллинга туры килә.

Арча районында гына түгел, бөтен республикада алдынгы саналган 
крестьян-фермер хуҗалыгы җитәкчесе Дамир Шакирҗанов.

Надир Шакирҗанов үзенең киләчәген бары тик авыл белән генә 
бәйли.

АВЫЛ ИНФРАСТРУКТУРАСЫИКЪТИСАД

МИЛЛИОНЛЫК клуб
ЕЛ САЕН РЕСПУБЛИКА КОНКУРСЫ ЙОМГАКЛАРЫ БУЕНЧА БИЛГЕЛӘНӘ ТОР-
ГАН РЕСПУБЛИКАНЫҢ ИҢ ЯХШЫ АВЫЛ ҖИРЛЕКЛӘРЕ ҮСЕШЕ ТУРЫНДА БЕЗ 
ЖУРНАЛЫБЫЗ БИТЛӘРЕНДӘ БЕР ГЕНӘ МӘРТӘБӘ ЯЗМАДЫК. ӘЛЕГЕ КОНКУРС 
2013 ЕЛДА ТР МУНИЦИПАЛЬ БЕРӘМЛЕКЛӘРЕ СОВЕТЫ ИНИЦИАТИВАСЫ БЕЛӘН 
ГАМӘЛГӘ КУЕЛЫП, ТР ПРЕЗИДЕНТЫ ҺӘМ ТР ХӨКҮМӘТЕ ТАРАФЫННАН ЯКЛАУ 
ТАПКАН ИДЕ. КОНКУРС МУНИЦИПАЛИТЕТЛАРНЫҢ СОЦИАЛЬ-ИКЪТИСАДЫЙ 
ҮСЕШЕНӘ, ХАЛЫКНЫҢ ТОРМЫШ СЫЙФАТЫН КҮТӘРҮГӘ, ҺӘМ ШУЛАЙ УК 
ҖИРЛЕ ӘҺӘМИЯТТӘГЕ БУРЫЧЛАРНЫ ХӘЛ ИТҮГӘ ӨСТӘМӘ ФИНАНС РЕСУРСЛА-
РЫН ҖӘЛЕП ИТҮ МЕХАНИЗМНАРЫН КАМИЛЛӘШТЕРҮГӘ БУЛЫШУНЫ МАКСАТ 
ИТЕП КУЯ. 

Владимир БЕЛОСКОВ тексты.
Андрей ТИТОВ фотолары.

К
онкурс барган ике ел вакыт 
эчендә анда 43 муниципаль рай-
оннан 443 авыл җирлеге катнаш-
ты. 208 авыл җирлеге җиңүче 

дип табылды, аларның һәркайсы 1әр 
миллион сум акча алды. Әлеге максат-
чан акчалар бистә эчендәге юллар-
ны ремонтлау га, су белән тәэмин итүгә, 
төзекләндерү эшләренә, төрле техника 
сатып алуга һәм башка социаль мөһим 
мәсьәләләрне хәл итүгә тотылды.

МИЛЛИОННЫ НИЧЕК 
КУЛЛАНЫРГА?
Буа районында конкурс башланганнан 
бирле Әлшәй, Яшевка, Кайбыч, Аксөн, 
Мөкерле һәм авыл җирлекләре «мил-
лионерлар» булдылар. Күптән түгел 
генә без аларның кайберләрендә бу-
лып, әлеге республика грантларының ни 
рәвешле тотылуын ачыкладык.

Буа районының үсеше башка күп 
кенә муниципаль берәмлекләргә 

(бигрәк тә шәһәр янындагыларга) хас 
проблемаларның булуы белән сыйфат-
лана: яшьләрнең шәһәрләргә китүе, 
авылларның картаюы, үлүчеләрнең туу-
чылар саныннан зуррак булуы. Без Буа 
муниципаль районы башлыгы урынба-
сары Валерий Егоров белән Яшевка авы-

лына юл тотабыз – бүген бу шулай ук 
проблемалы торак пункт. 

– Әле күптән түгел генә биредә инвес-
тор эшли иде, ул ничектер авылны тотып 
тора иде, ләкин эшен түгәрәкләп китеп 
барды, хәзер җир, фермалар хуҗасыз 
калдылар дияргә була, – дип сөйли Ва-

Буа муниципаль районы башлыгы урынбасары Валерий Егоров һәм Яшевка авылы җирлеге 
башлыгы Ольга Семенычева.

лерий Николаевич. – Ә бу нәрсә дигән 
сүз? Эшсезлек! Читтән эш эзләү. Әлеге 
мәсьәлә буенча без башлык янында бер 
генә тапкыр җыелып сөйләшмәдек, юл-
лар табарга тырыштык. Һәм таптык ке-
бек. Буш яткан җирләрне Буа ветерина-
рия техникумына тапшырдык һәм хәзер 
республика ярдәме белән Яшевкада ре-
сурс үзәге төзергә ниятлибез, әлеге база-
да техникум студентлары производство 
практикасын узачаклар... 

Әмма болар гына да авылны саклап 
калу максатында Яшевкада кулланыла 
торган чараларның бөтенесе түгел.

– Карагыз, безнең нинди яхшы клубы-
быз бар, – дип, безне җирле мәдәният 
учагы белән танышырга әйди Яшевка 
авыл җирлеге башлыгы Ольга Семены-
чева. 

Клуб чыннан да – менә дигән. Күренеп 
тора, ремонт та яңа гына үткәрелгән. Уз-

сүзен дәвам итә Ольга Семенычева. – 
Безгә аларны да югалтасы түгел иде, ха-
лыкка эш бирергә кирәк. Төзелеп килә 
торган ресурс үзәгендә әлегә безнең өч 
механизаторыбыз эшле булды. Башкалар 
кайсы кая йөреп эшли. 

Җирлек территориясендә барлыгы 
220 кеше гомер сөрә. 2014 елда биредә 
бер генә бала да тумаган, өч кеше вафат 
булган. Халык саны ел саен кими бара. 

Шәхси хуҗалыкларда 83 баш МЭТ, шул 
исәптән 38 сыер исәпләнә. Дуңгызлар, 
сарыклар, кәҗәләр, атлар, кош-корт ас-
рала, умарта тотыла, әмма терлекләрнең 
һәм кош-кортларның баш саны шулай ук 
кыскара, сыерларның баш саны буенча 
гына вазгыять теге яки бу дәрәҗәдә тот-
рыклы, сөтбикәләрнең саны хәтта бераз-
га арткан да. 

БИК ВАКЫТЛЫ ГРАНТ
Мөкреле авыл җирлегендә  грант ак-
чаларына шулай ук клубны капиталь 
төзекләндергәннәр: фасадны тәртипкә 
китергәннәр һәм буяганнар, ишекләрне 
алыштырганнар, яктылык системасын 
яңартканнар, җылылык сис темасын 
өлешчә ремонтлаганнар, җылылык 
үзәгенең түбәсен алыштырганнар. 

Мөкрелелеләр өчен клубны яңарту 
чын-чынлап бәйрәмгә әйләнгән. Клуб-
та сәнгать җитәкчесе Марина Ермола-
ева җитәкчелегендә өч бию төркеме, 
фольклор, вокаль  ансамбльләре 
шөгыльләнә. Сүз уңаеннан, өлкәннәр 
вокаль ансамблендә җирлек башлы-
гы Валерий Носов үзе актив катнаша: ул 
җырга да оста, һәртөрле музыка инстру-
ментларында – гитарада, синтезаторда, 

Капиталь ремонт авыл җирлекләренә грант 
ярдәме программасы кысаларында җиңүчеләргә 
республика бюджетыннан бирелә торган 1 мил-
лион сум хисабына ясалган. «Ремонтка безнең 
мондый акчаларыбыз булмады һәм юк та, – дип 
сөйли Ольга Семенычева. – Мин белгәннән бирле, 
тишек-тошыкны ямау белән шөгыльләндек. Респу-
блика һәм район җитәкчелегенә рәхмәт».

ган ел түбәсен алыштырганнар – ул агып 
интектергән, хәзер түбә төсле профнас-
тил белән капланган – ялт-йолт итеп 
тора. Пластик тәрәзәләр, тимер ишекләр 
урнаштырылган, идән һәм эчке як-
тан түбә төзекләндерелгән, эчке бизәү 
эшләре дә башкарылган.

Капиталь ремонт авыл җирлекләренә 
грант ярдәме программасы кысаларын-
да җиңүчеләргә республика бюджетын-
нан бирелә торган 1 миллион сум хиса-
бына ясалган. «Ремонтка безнең мон-
дый акчаларыбыз булмады һәм юк та, 
– дип сөйли Ольга Семенычева. – Мин 
белгәннән бирле, тишек-тошыкны ямау 
белән шөгыльләндек. Республика һәм 
район җитәкчелегенә рәхмәт». 

Хәзер клуб мөдире Надежда Павлуш-
коның да кәефе күтәренке, ул, клуб 
эшенә «икенче сулыш» өрү өчен, дәрт-
ләнеп эшли. Ул, Ольга Александровна 
белән берлектә, клубта уздырыла торган 
күп кенә чараларны оештыручы булып 
тора. Яңа елны каршы алу, 23 февраль, 
8 Март, Җиңү бәйрәме, Өлкәннәр көне, 
юбилей даталары,  яшьләрне армия саф-
ларына озату – клуб тормышы гөрли. 
Шимбә көннәрендә – яшьләр өчен дис-
котека. Җирле хакимиятне инде менә 
22 ел җитәкләгән авыл җирлеге башлы-
гы үзе дә башкаларга үрнәк күрсәтә – 
җирле «Земляночка» фольклор ансам-
бле репетицияләрендә һәм концертла-
рында актив катнаша.

– Авылларыбыз бушый барып, Мед-
ведевкада бер кеше, Красное Поле авы-
лында җәен кайтучылар гына яшәсә дә, 
Яшевкада, Козловкада, Шигалидә эшкә 
сәләтле 136 кеше гомер итә әле, – дип 

– Авылларыбыз бушый 
барып, Медведевкада 
бер кеше, Красное Поле 
авылында җәен кайту-
чылар гына яшәсә дә, 
Яшевкада, Козловкада, 
Шигалидә эшкә сәләтле 
136 кеше гомер итә әле, 
– дип сөйли Ольга Семе-
нычева. – Безгә аларны 
да югалтасы түгел иде, 
халыкка эш бирергә 
кирәк. Төзелеп килә тор-
ган ресурс үзәгендә 
әлегә безнең өч меха-
низаторыбыз эшле 
булды. Башкалар кайсы 
кая йөреп эшли…

АВЫЛ ИНФРАСТРУКТУРАСЫИКЪТИСАД

барабаннарда уйнарга да маһир, шул ук 
вакытта балаларны да уйнарга өйрәтә. 

– Бездә мәдәни чаралар бик күп оеш-
тырыла, – дип сөйли Мәдәният йорты 
директоры Валентина Романова. – Бал-
лар үткәрәбез, спектакльләр куябыз, 
концертлар оештырабыз. Әйтик, даими 
рәвештә «Чуваш гүзәле», «Чуваш санду-
гачы» конкурслары оештырабыз, рай-
онда уздырыла торган чараларда катна-
шабыз. Тирә-якта безнең агитбригаданы 
яхшы беләләр. 

Әйтергә кирәк, Буа егетләре үз кызла-
рын күздән ычкындырмый. Алар баш-
каларга караганда үзләрен иркенрәк 
тоталар диимме... Мөгаен, бу аларның 
гүзәлләр бәйгеләрендә катнашырга оя-
лып тормауларыннан да киләдер. Уз-
ган ел, мәсәлән, мондый бәйгедә 11 сый-
ныф укучысы Юлия Андреева җиңгән. 
Алинә Суркова, Марина Краснова, Екате-
рина Тюплиналарның да җиңү яулаган-
нары, төрле призлы урыннар алганна-
ры бар икән. Гүзәлләр бәйгесендә югары 
урыннарга ирешү нәрсәне аңлата соң? 
Бу бит әле каш-күз, йөз-битләрнең ма-
тур булуы гына түгел. Син үзеңнең уңган-
булганлыгыңны исбатларга, сораулар-
га дөрес иттереп җавап бирә белергә 
тиешсең. Гомумән, кешедә гармония бу-
лырга тиеш дигән сүз.

Мәдәни чараларны оештырырга 
сәләтле, талантлы кешеләр җирлектә 

җирле хакимият органнары җитәк-
челәре шәхси үрнәк аша сәламәт яшәү 
рәвешен пропагандалап, авылдашла-
рын да мавыктырырга сәләтле, алар үз 
мөмкинлекләрен һәм талантларын рас-
лау өчен башкаларга шартлар тудыра-
лар, нәтиҗәдә авылда яшәү кызыклы 
була бара. Үсеп килүче буын да бар вакы-
тын компьютер артында гына үткәрми, 
үзешчән сәнгатьтә катнаша, хоккей уй-
ный, туп тибә, спортның башка төрләре 
белән рәхәтләнеп шөгыльләнә. Әйтик, 
спорт залында авыл яшьләре үз кул-
лары белән ясаган тренажерлар тора. 
Алай гына да түгел, Валерий Носов 
сөйләгәнчә, алар тиешле сертификат-
лаштыру үткәннәр. 

Озын сүзнең кыскасы, клубны капи-
таль төзекләндерү Мөкреле халкы тор-
мышына чын-чынлап матур бизәкләр 
өстәгән.

Әмма буш вакытны дөрес итеп оеш-
тыру авыл хезмәтчәннәре тормышында 
бик мөһим булса да, төп нәрсә түгел. Иң 
әһәмиятлесе – эш, шул исәптән  шәхси 
хуҗалыгыңда. Бу яктан Мөкреле авы-
лыннан Геннадий Киргизовны үрнәккә 
куярлык: ул үз хуҗалыгында 7 савым сы-
еры, 4 тана һәм 2 бозау асрый. Шул ук 
авылдан Сергей Сурков хуҗалыгында 
6 сыер, 4 бозау һәм 1 тана исәпләнә. От-
рада авылы (ул елга аръягында гына) ке-
шесе Валерий Суркин 4 сыер һәм 1 бо-
зау тота. Җирлеккә караган авылларда 4 
гаиләнең 3әр сыеры, 26 гаиләнең 2шәр 
сыеры, 81 енең 1әр сыеры бар. 6 шәхси 
умарталыкта бал кортлары үрчетәләр. 

…Кайбыч авылы халкы да Мәдәният 
йортының кояшта ялтыраган түбәсенә 
карап соклана. Түбәне яңадан алышты-
руга миллион сумнан артык акча киткән: 
республика бюджетыннан 1 миллион 
сум бирелгән, 600 меңен җирле бюджет-
тан өстәгәннәр икән. 

– Ничәмә-ничә еллар Мәдәният 
йортының түбәсен ямап җәфа чиктек, – 
дип сөйли Кайбыч авыл җирлеге баш-
лыгы Нияз Абдрахманов. – Һәм менә, 
ниһаять, республика грант программасы 
аркасында хыялыбыз тормышка ашты. 

Кайбыч Мәдәният йорты – чын мәдәни 
учак. Монда атнасына ике тапкыр дис-
котека үткәрелә. Планда төрле бәйрәм 
чаралары каралган: Яңа ел бәйрәме, 23 
февраль, 8 Март, Җиңү көне һ.б. – бо-
лары «закон». Ә менә августта – якташ-
лар бәйрәме, апрельдә Көлке көне оеш-

җитәрлек. Шуңа да бәлки клуб хезмәт-
кәрләренә, дискотекалар үткәреп, әзрәк 
акча эшләп алу мөмкинлеге дә туып 
тора. 

Җирле халык Дмитриев и Покров кич 
утыруларын да җылы кабул итә. Шундый 
чараларда иң актив катнашучыларның 
берсе – Бөек Ватан сугышы ветераны 85 
яшьлек Алексей Федорович Атютин. 

– Өлкәннәр көнендә шундый иттереп 
басты, калган пенсионерларыбыз да аңа 
кушылып биергә мәҗбүр булды, – дип, 
елмаеп искә төшерә Валентина Леони-
довна. 

Сүз уңаеннан, Мөкреле – район-
да өстәл теннисын үстерүнең тагын 
бер үзәге. Мондагы спорт залында 4 
өстәл куелган, ә инде Владимир Атютин 
җитәкчелегендә күнегүләр үткәрү ва-
кытында бер өстәл дә буш калмый, фой-
еда тагын бер өстәл куярга туры килә. 
Нәтиҗәсе дә бар – республика һәм рай-
он күләмендә уздырылган ярышлар-
да җиңгән һәм призлы урыннар өчен 
бирелгән күпләгән мактау кәгазьләре 
шул турыда сөйли. 

– Менә безнең Татьяна Николаев-
на да өстәл теннисы үсешенә үз өлешен 
кертә, – ди Валерий Носов, авыл җирлеге 
башкарма комитеты секретаре Татья-
на Орловага ишарәләп. – Ул даими 
шөгыльләнә, ярышларга бара. Өстәвенә, 
җырлый, концертларда катнаша. Кызы 
Карина да аңардан үрнәк ала – спортта 
актив, теннис уйный, матур бии дә. 

Китапханә мөдире Венера Бараба-
нова үзенең турыдан-туры вазыйфа-
ларын үтәү өстенә, әдәби түгәрәк һәм 
«Хуҗабикә» түгәрәген алып бара, анда 
балалар бәйләргә, пешерергә, уенчык-
лар ясарга өйрәнәләр.

Тәҗрибә шуны күрсәтә, хуҗалык яисә 

Мөкреле – районда өстәл теннисын үстерүнең тагын 
бер үзәге. Спорт залында 4 өстәл куелган, ә инде 
Владимир Атютин җитәкчелегендә күнегүләр үткәрү 
вакытында бер өстәл дә буш калмый, фойеда тагын 
бер өстәл куярга туры килә. Нәтиҗәсе дә бар – 
республика һәм район күләмендә уздырылган ярыш-
ларда җиңгән һәм призлы урыннар өчен бирелгән 
күпләгән мактау кәгазьләре шул турыда сөйли.

Мөкреле авылы җирлеге башлыгы  
Валерий Носов.

Уйнаганчы, шугалакны кардан чистартырга кирәк. Балалар бу эштә зурлар кушканны  
көтеп тормыйлар.

тырыла. Район фестивальләре лау-
реаты «Ният» театр коллективы эшли. 
Мәдәният йорты директоры Сиринә Ус-
манова, китапханәче Рузинә Закирова 
һәм мәктәпнең укытучылар коллективы 
бергәләшеп, төрледән төрле бәйрәмнәр 
оештыралар. Бүгенге көндә, җиң сызга-
нып, Бөек Җиңүнең 70 еллыгын каршы-
ларга әзерләнәләр: сценарий төзелгән, 
репетицияләр бара. Сәнгать җитәкчесе 
Илгиз Усманов – һәр яктан булган кеше, 
ул музыка коралларында уйнап һәм 
репетицияләргә җитәкчелек итеп кенә 
калмый, алкалы хоккей буенча тренер-
лык эшен дә башкара. Мин кар яуган-
нан соң хоккей тартмасын чистарткан 
малайларны үз күзләрем белән күрдем. 
Алай гына да түгел, алар мәктәп укучы-
лары арасында район күләмендә узды-
рылган ярышларның җиңүчеләре дә 
әле. Мәдәният йортында эленгән мактау 
кәгазьләрен алар яулаганнар.

Спортчылар, күргәнемчә, артистлар-
дан уңайлылыклар буенча өстенрәк 
тә икән әле. Кайбычта хоккей кортына 
чыгу ишекләре турыдан-туры Мәдәният 
йортының тамаша залыннан ук, 
төгәлрәге, аның сәхнәсе янында урнаш-
кан. Хоккейчыларга рәхәт, биючеләргә 
дә зарланырлык түгел – аларның зал-
лары аерым. Ә менә җырчыларга һәм 
театр сөючеләргә, үзләре артыннан 
суык ияртеп, бала-чага килеп кергәндә 
уңайсызрак була торгандыр. Зал да сал-
кынаеп китә – ре пе  тицияләрне итек-тун-
нар киеп үткәрмиләр бит.

Хәер, арттырамдыр, мондагы халык 
өчен бу иҗат кайнарлыгын суыта торган 
проблема түгел, ахрысы. Башыңа тамып 
тормаса да – зур шатлык. 

  – Без инвестордан уңдык, – дип сөйли 
җирлек башлыгы. – «Авангард» ҖЧҖ ди-
ректоры Николай Григорьевич Курчат-
кин безнең үтенечләребезне кире как-
мый. Кышын юлларны чис тартырга, 
бәйрәм чаралары үткәрергә, техника 

Хуҗалык яисә җирле хакимият органнары 
җитәкчеләре шәхси үрнәк аша сәламәт яшәү 
рәвешен пропагандалап, авылдашларын да мавык-
тырырга сәләтле, алар үз мөмкинлекләрен һәм 
талантларын раслау өчен башкаларга шарт-
лар тудыралар, нәтиҗәдә авылда яшәү кызыклы 
була бара. Үсеп килүче буын да вакытын компью-
тер артында гына үткәрми, үзешчән сәнгатьтә кат-
наша, хоккей уйный, туп тибә, спортның башка 
төрләре белән рәхәтләнеп шөгыльләнә.

Кайбыч Мәдәният йорты директоры  
Сиринә Усманова.

Кайбыч авылы Мәдәният йорты.

һәм төзелеш материаллары белән бу-
лыша. 

АЗАТ АЙЗӘТУЛЛОВ, БУА 
МУНИЦИПАЛЬ РАЙОНЫ БАШЛЫГЫ:
– Авыл җирлекләренә грант ярдәме 
программасы районыбыз өчен соци-
аль проблемаларны хәл иткәндә бик 
зур ярдәм булды. Бүлеп бирелгән акча-
лар мәдәният йортларын һәм клублар-
ны ремонтлауга тотылу белән бергә, 
әйтик, Аксу авылы эчендә ике күпер са-
луга, Әлшәй һәм Боерган авылларында 
су белән тәэмин итү системасы төзелеше 
өчен проект-смета документларын 
эшләтүгә китте. 
Районыбыз авыл хуҗалыгы районы. 
Аграр районда төп байлык – ул җир 
дип, санарга күнеккәнбез. Җир бездә 
чыннан да яхшы – кара туфраклы. Шу-
лай да иң зур байлык – ул кешеләр, дип 
уйлыйм. Бездә менә дигән халык яши: 
уңган игенчеләр һәм терлекчеләр, та-
лантлы укытучылар, табиблар һәм 
мәдәният хезмәткәрләре. Бездә инициа-
тивалы эшкуарлар да бар. Әмма шунысы 
мөһим, районда, авылларда эш һәм ял 
өчен шундый шартлар тудырырга кирәк, 
кешеләрнең туган нигезләрен ташлап 
китәселәре килмәсен.

Кызганычка, әлегә без моны тулы-
сынча булдыра алмыйбыз. Яшьләр китә, 
авыллар картая. Әмма без әлеге процесс-
ны туктату өчен зур тырышлык куябыз. 
Әлеге бурычны хәл итү максатына 30лап 
федераль һәм республика программасы 
эшли, шул исәптән торак йортлар, юллар, 
социаль-мәдәни, су белән тәэмин итү 
объектларын салу, гаилә фермаларын 
һ.б.ш.ны төзү буенча.

 Халыкның үзара салым буенча  ини-

циа тивасын субсидияләү кебек респу-
блика программасы да финанслауның 
бик әһәмиятле өстәмә чыганагына 
әверелде. Җирлекләребезнең күбесендә 
узган елны референдумнар үткәрелде, 
гражданнар тарафыннан 2 миллион сум-
га якын акча җыелды. Әлеге суммага 4кә 
1 исәбеннән республика бюджетыннан 
да акчалар бүленде. Быел безне әлеге 
тупланган акчалар хисабына бик зур 
күләмле эш көтә: юлларны төзекләндерү, 
коелар казу, зиратларны коймалар белән 
әйләндереп алу, Бөек Ватан сугышын-
да катнашучылар истәлегенә һәйкәлләр 
кую һ.б.лар. 

Әйе, кемдер китә. Әмма үз авылын 
дөньяда иң ямьле урын дип санаучылар 
да аз түгел, алар намус белән хезмәт итә, 
картлар турында кайгырта, балалар та-
бып, аларны тәрбияли. Мондый кешеләр 
белән горурланырга кирәк. Алар булган-
да, аларның якты киләчәккә өметләре 
һәм ышанычлары сүнмәгәндә, авыл әле 
яшәячәк. 

ТИҮ МӘКТӘБЕҖӘМГЫЯТЬ

ҮЗЕГЕЗ уйлагыз,  
   үзегез хәл итегез
ТЕРРИТОРИАЛЬ ҮЗИДАРӘ ИДЕЯСЕ ЯҢА ТҮГЕЛ. АНЫҢ ТАРИХЫ ТАМЫРЛАРЫ 
БЕЛӘН СОВЕТ ХАКИМИЯТЕ ЧОРЫНА БАРЫП ТОТАША, ГӘРЧӘ УЛ ВАКЫТТА АЗ 
ГЫНА БАШКАРАК ФОРМАГА КЕРТЕЛГӘН БУЛСА ДА. СССРДА ИҖТИМАГЫЙ 
ҮЗИДАРӘ ФУНКЦИЯЛӘРЕН 1991 ЕЛНЫҢ ДЕКАБРЕНӘ КАДӘР АВЫЛДА 
ЯШӘҮЧЕЛӘРНЕҢ ГОМУМИ ҖЫЕЛЫШЫ, АВЫЛ КОМИТЕТЛАРЫ, БЕР ТОРАК 
ЭКСПЛУАТАЦИЯЛӘҮ КОНТОРАСЫ (ЖЭК) ТАРАФЫННАН ХЕЗМӘТ КҮРСӘТЕЛӘ ТОР-
ГАН ЙОРТТА ЯШӘҮЧЕЛӘРНЕҢ ГОМУМИ ҖЫЕЛЫШЫ, ЙОРТ КОМИТЕТЛАРЫ ҺӘМ 
БАШКА ГРАЖДАННАР БЕРЛӘШМӘЛӘРЕ БАШКАРГАН.

Эльвира МИЯССАРОВА тексты.
Фотолар «Әлмәт муниципаль районы» муниципаль берәмлеге матбугат хезмәтеннән алынды.

1995 
елның 28 авгус-
тында Террито-
риаль иҗтимагый 

үзидарәләр (ТИҮ) төзү турында яңа 
закон үз көченә кергән. Алар инде 
ЖЭК составына керми һәм совет за-
манындагы кебек бөтен нәрсәне 
үз эченә алмый, массакүләм ха-
рактерда булмый. Һәр торак пункт 
мөстәкыйль рәвештә территориаль 
советлар төзүнең кирәклеге турында 
карар кабул итеп, үзе үк хәзерге за-

ман шартларында аларның эшчәнлек 
тирәлеген билгеләргә тиеш була. 

Әлмәт Татарстан шәһәрләре арасын-
да беренчеләрдән булып, совет тәҗри-
бәсенә таянып, ТИҮ төзүне сайлаган. 

– 2000 елда Әлмәттә аерым 
территорияләрдә дәүләт хакимия-
те, нефтьчеләр, шәһәр оешмаларының 
нәтиҗәле идарәне оештыру буенча 
тырышлыкларын берләштерә алыр-
лык оешмага карата ихтыяҗ барлык-
ка килгән, – дип искә төшерә ул вакыт-

та администрация башлыгының социаль 
мәсьәләләр буенча урынбасары вазый-
фасын башкарган һәм Әлмәттәге ТИҮ 
хәрәкәтенә нигез салучыларның бер-
се булган Василий Самойлов. – Җирле 
үзидарә төзүнең төп оештыручылары 
һәм әлеге эшне башлап җибәрүчеләр бу-
лып  Әлмәт районы хакимияте башлы-
гы (2000–2001 елларда эшләгән) Фоат Ко-
маров һәм «Татнефть» ААҖ генераль ди-
ректоры (1999–2013 еллар) Шәфәгать 
Тәхәветдинов булган.

Үзидарәнең Әлмәт өчен генә түгел, ә 
бөтен Татарстан өчен яңа формасын төзү 
өчен база булып узган гасырның 80нче 
елларында Әлмәттә оештырылган соци-
аль-педагогик комплекслар (СПК) торган. 
Монда да нефтьчеләр шәһәре алдынгы-
лар һәм башлап йөрүчеләр рәтендә бул-
ган. СПК эш тәҗрибәсе белән танышыр 
өчен провинциаль шәһәргә илебезнең 
барлык почмакларыннан килгәннәр. 

Ләкин күп очракта ниндидер яңалык 
каршылыкка дучар була. Әлмәттә дә тер-
риториаль советлар оештыру фикеренә 
карата шикләнеп һәм сагаеп караучылар 
табылган. Үзгәртүләргә, нигездә, кече эш-
куарлык каршы чыккан. Аның вәкилләре 
ТИҮ ягыннан алар эшчәнлегенә кара-
та тикшерү көчәюгә хәвефләнгән. Һәм, 
чыннан да, юкка түгел: чөнки ТИҮнең 
төп максатларының берсе булып хоку-
кый тәртипне һәм территорияләрне 
төзекләндерү кагыйдәләрен үтәү 
мәсьәләләре торырга тиеш иде. 

Әмма җирле хакимият һәм шәһәрне 
тәшкил иткән төп предприятиеләр рай-
он хакимияте һәм нефтьчеләрнең уртак 
инициативасын күтәреп алган. Һәм әлеге 
вакыттан территориаль иҗтимагый 
советларның нәтиҗәле моделен төзүгә 
юнәлдерелгән территорияләрне, функ-
ция һәм вәкаләтләрне бүлү буенча 
җентекле һәм интенсив эш башланган.

– Эш бик авыр булды, – дип дәвам итә 
нәкъ менә шул модельне төзү процес-
сында актив катнашучыларның бер-
се булган Василий Самойлов. – Бик кыс-
ка вакыт эчендә бик күп факторлар-
ны: географик яктан үзенчәлекләрне, 
аерым бер территориядә халык ты-
гызлыгын истә тоткан хәлдә шәһәрне 
территорияләргә бүлүне башкарыр-
га кирәк булды. Эш 2000 елның март 
һәм апрель айларында аврал режимда 
дәвам итте, әлеге хезмәт нәтиҗәсе булып 
2000 елның 26 маенда Әлмәтнең Халык 
депутатларының берләштерелгән со-
веты кабул иткән территориаль Җирле 
үзидарә советлары төзү турында кара-
ры булды. 

Баштан ук 35 җирле үзидарә төзелгән. 
2010 елда тагын 1 ТИҮ барлыкка килгән. 
Һәр Иҗтимагый совет территориясендә 

нче күчмә утырышында ТР Дәүләт Сове-
ты Рәисе Фәрит Мөхәммәтшин, террито-
риаль Иҗтимагый советлар халык белән 
муниципаль хакимиятне якынайту өчен 
төзелде, дип белдерде. Эштә мондый 
якынаю үзен аклыймы? Әлмәттә моның 
өчен нәрсә башкарылган?

Шуннан башлыйк, һәр ТИҮдә иҗтима-
гый кабул итү бүлмәләре бар – биредә 
шәһәр депутатлары үзләренең терри-
тория ләренә караган сайлаучылар 
белән эшли. Мисал өчен, район башлыгы 
Мәҗит Салихов Интернациональ округ 
буенча депутат булып тора, бирегә өч 
ТИҮ керә: 7А, 10, 20. Ай саен, айның соңгы 
чәршәмбесендә ул һәм аның вәкилләре 
идарә итүче компанияләр, полициянең 
участок буенча вәкаләтле  вәкиле һәм 
Совет мөдире белән берлектә, Иҗти-
магый советлар биналарында сайлаучы-
ларны кабул итә. Шулай итеп, район баш-
лыгы «үз» территориясендә яшәүчеләр 
белән  шәхсән очраша һәм мондагы 
халыкның ничек яшәве турында туры-
дан-туры хәбәрдар була ала. Мөдирләр 
шулай ук гражданнар мөрәҗәгатенең 
исәп журналын алып бара, килеп чыккан 
мәсьәләләрне тиз арада һәм дөрес итеп 
чишәргә тырыша. 

Әлмәт районының башкарма ко-
митеты тарафыннан, ТИҮләрнең баш 
предприятиеләре белән берлектә, 
терри торияләрдә бүгенге көндә аерым 
вәкаләтләр бирелгән попечительләр 
советлары төзү буенча максатчан эш 
алып барылган. Әйтик, ТИҮ җитәкчелеге 
микро районнарда шәхси сәүдә объект-
ларын төзүне, бина һәм корылмалар тор-
гызуны, төрле җир эшләре уздыруны 
килештерү процессларында катнаша. 

Һәр иҗтимагый совет территориясендә яши тор-
ган халык саны бер мең ярымнан унбер мең ярым 
кешегә кадәр җитә. ТИҮ челтәре белән бүгенге 
көндә Әлмәт шәһәренең бөтен территориясе колач-
ланган. Барлык Иҗтимагый советлар артыннан 
аларга матди, финанс һәм техник ярдәм күрсәтә 
торган сәнәгать предприятиеләре беркетелгән. 
Һәрберсенә эшләү өчен биналар бүлеп бирелгән, 
чикләр һәм әлеге чиктә урнашкан белем бирү 
учреждениеләре, яшүсмерләр клубы, полиция терәк 
пункты, идарәче компанияләргә тулы сыйфат-
лама белән территория паспортлары эшләтелгән. 

яши торган халык саны бер мең ярым-
нан унбер мең ярым кешегә кадәр 
җитә. ТИҮ челтәре белән бүгенге көндә 
Әлмәт шәһәренең бөтен территория-
се колачланган. Барлык Иҗтимагый со-
ветлар артыннан аларга матди, фи-
нанс һәм техник ярдәм күрсәтә торган 
сәнәгать предприятиеләре беркетелгән. 
Һәрберсенә эшләү өчен биналар бүлеп 
бирелгән, чикләр һәм әлеге чиктә ур-
нашкан белем бирү учреждениеләре, 
яшүсмерләр клубы, полиция терәк пун-
кты, идарәче компанияләргә тулы сый-
фатлама белән территория паспортлары 
эшләтелгән. 

Нәкъ менә Әлмәт ТИҮләренең эш 
тәҗрибәсе һәм төп принципларын истә 
тоткан хәлдә, республиканың күп кенә 
башка шәһәрләрендә дә Иҗтимагый со-
ветлар булдырылды.  

ЯКЫНАЮ ПРИНЦИБЫ
ТР Дәүләт Советы Президиумының 2013 
елның сентябрендә Чистайда узган 44 

Ишегалларында спорт мәйданчыклары төзелә.

ТИҮ МӘКТӘБЕҖӘМГЫЯТЬ

Совет утырышлары халык катна-
шында елына ике мәртәбә үткәрелә, 
көн тәртибе аларның тәкъдимнәре 
нигезендә төзелә. Утырыш барышын-
да микрорайонның тормышын тәэмин 
итү юнәлешендәге: территорияне 
төзекләндерү, хокук бозуларны кисәтү, 
халыкның төрле социаль катламнары 
белән эшләү, территорияләрнең эколо-
гик хәле кебек мөһим мәсьәләләр кара-
ла, спорт-сәламәтләндерү һәм мәдәни-
массакүләм чаралар планлаштырыла.   

Муниципалитет вәкилләре, ресурс-
лар белән тәэмин итүче оешмаларның 
вәкилләре чакырылган еллык хисап 
җыелышында депутатлар, баш пред-
приятие һәм идарәче компанияләр 
җитәкчеләре халык алдында узган елда 
башкарылган эш турында хисап тота һәм 
алга таба эш планын тәкъдим итә.

БӘЙГЕ АША ЯКЫН КИЛҮ
Территориаль иҗтимагый үзидарәләр 
эшчәнлеген активлаштыру һәм алар-
га ярдәм итү, җирле әһәмияттәге 
мәсьәләләрне чишүгә халыкны җәлеп 

ашыру буенча эш тәҗрибәсе булуга һәм 
җәлеп ителгән бюджеттан тыш чаралар 
күләменә игътибар бирде.

Әлмәттә шулай ук муниципаль дәрә-
җәдә үткәрелә торган бәйгеләр дә бар. 
Ел саен территориаль Иҗтимагый совет-
лар арасында «Иң яхшы ишегалды», «Иң 
яхшы балкон» һәм башка бәйгеләр уз-
дырыла. Алар шәһәрне төзекләндерү 
юнәлешендә ТИҮне гына түгел, халыкны 
да актив катнаштыруга этәргеч бирә. 

Җирле дәүләт структуралары да 
ТИҮләргә ярдәмләшә һәм алар белән 
актив хезмәттәшлек итә. Әлмәт муни-
ципаль районының Халыкны социаль 
яклау идарәсе башлыгы Кадрия Гый-
матдинова менә нәрсә сөйли: «Тер-
риториаль иҗтимагый үзидарәләр 
аша җәмәгатьчелек игътибарын олы-
лар проблемаларына җәлеп итү схе-
масы уңышлы эшли. Ел саен бер мең 
җиде йөздән артык ветеран (шәһәрнең 
аерым предприятие яки оешмасына 
беркетелмәгән) Өлкәннәр көне, Җиңү 
көне уңаеннан ТИҮ аша төрле мат-
ди ярдәм ала. Моннан тыш, тору уры-
ны буенча ТИҮ тарафыннан авыр тор-
мыш хәлендә калган инвалид балаларга, 
өлкән гражданнарга ярдәм күрсәтелә». 

ӨСТӘН ИНИЦИАТИВА ҺӘМ АСТАН 
ИНИЦИАТИВА...
Территориаль иҗтимагый советларның 
нәтиҗәле эшчәнлегенә тәэсир итә тор-
ган тагын бер мөһим фактор булып 
халыкның инициативасы тора. Ләкин 
кире элемтә туганчы, кешеләргә якын 
килү юлын табарга, аларның ышанычын 
яуларга кирәк. Бу ТИҮ мөдирләре алдын-

итү һәм ТИҮләрнең социаль проект-
ларын тормышка ашыруга ярдәм 
итү максатыннан, ТР Икътисад ми-
нистрлыгы тарафыннан ТР муници-
паль районнарының башкарма коми-
тетларына территориаль иҗтимагый 
үзидарәләрнең социаль проектларын 
тормышка ашыруга грантлар бирүгә рес-
публика бәйгесе уздырылды. 

Бәйгедә катнашу өчен Әлмәтнең бар-
лык ТИҮләре үз проектларын тәкъдим 
иткән, һәм аларның берсе дә игътибар-
сыз калмаган. Утыз җиңүченең уникесе 
– Әлмәт Иҗтимагый советлары. Моның 
кадәр санда советлар республиканың 
башка бер шәһәрендә дә юк. Моннан 
тыш, тугыз ТИҮ – бәйгенең дипломанты, 
унбише лауреаты дип табылган. 

Проектларга бәя биргән чак-
та бәйге комиссиясе чишелә тор-
ган мәсьәләләрнең социаль яктан 
мөһимлегенә, проектны тормыш-
ка ашырудан конкрет нәтиҗәләр бу-
луга һәм аның нәтиҗәлелегенә, про-
ект исәпләнгән затларның кем булуы-
на, социаль проектларны тормышка 

Совет утырышлары халык катнашында елына 
ике мәртәбә үткәрелә, көн тәртибе аларның 
тәкъдимнәре нигезендә төзелә. Утырыш барышында 
микрорайонның тормышын тәэмин итү юнәлешендәге: 
территорияне төзекләндерү, хокук бозуларны кисәтү, 
халыкның төрле социаль катламнары белән эшләү, 
территорияләрнең экологик хәле кебек мөһим 
мәсьәләләр карала, спорт-сәламәтләндерү һәм 
мәдәни-массакүләм чаралар планлаштырыла. 

Ишегаллары территорияләрен төзекләндерү.

кешеләр белән дустанә аралашу да 
ярдәм итә. Сугыш ветераннары, пенсио-
нерлар, ятим балалар да мөдир игътиба-
рыннан читтә калмый. Истәлекле дата-
лар уңаеннан алар өчен чәй эчү чарала-
ры оештырыла. 

ДРУЖИНАЛАРНЫ  
ЯҢАДАН ТОРГЫЗУ
2004 елда Әлмәт хакимияте башлыгының 
«Җәмәгатьчелек тәртибен саклау буен-
ча шәһәр дружиналары төзү турында» 
карары басылып чыга. Аның буенча ТИҮ 
базасында җәмәгатьчелек тәртибен сак-
лау буенча шәһәр дружиналары төзү ту-
рында нигезләмә эшләнә. Шул вакыт-
тан башлап һәр атнаның  җомгасы саен 
шәһәр урамнарында йөз-йөз иллеләп ха-
лык дружиначылары барлыкка килә. Ха-
лыкны җәмәгатьчелек тәртибен саклау-
га активрак рәвештә тарту өчен, 2006 
елның июнендә һәр ТИҮдә хокук бозу-
ларны кисәтү буенча советлар булды-
рыла. 

Мондый советлар утырышында төрле 
мәсьәләләр карала, бирегә хокук бозу-
чылар: наркотиклар, алкогольгә бәйле 
булган гражданнар чакырыла. Фикер 

алышу нәтиҗәсендә аерым карарлар ка-
бул ителә, соңыннан аларның үтәлеше 
контрольдә тотыла. 

Кисәтү советы наркологик һәм пси-
хоневрологик диспансерлар, СПИД-
ны кисәтү һәм аңа каршы көрәш үзәге, 
опека органнары, балалар һәм яшьләр 
эшләре буенча идарә, физик тәрбия һәм 
спорт идарәсе, «НУР» психология-педа-
гогика үзәге, уку йортлары, шәһәр Со-
веты депутатлары, Халык мәшгульлеге 
үзәге һәм шәһәрнең башка оешмала-
ры һәм учреждениеләре белән тыгыз 
элемтәдә эшли. 

Бүгенге көндә шәһәр тормышында 
ТИҮләрнең әһәмиятен һәм ролен бәяләп 
бетереп булмый. Аларның үсеш динами-
касы шуны күрсәтә: һәр яңа ел белән тер-
риториаль Иҗтимагый советларда уңай 
үзгәрешләр барлыкка килә, идарәче 
компанияләр, шәхси эшмәкәрләр, ТИҮ 
составына керә торган оешмалар һәм 
предприятиеләр җитәкчеләре белән, 
ә иң мөһиме – әлеге территорияләрдә 
яшәүче халык белән хезмәттәшлек итү 
тәҗрибәсе туплана.

да тора торган бурыч. Һәм биредә уни-
версаль рецепт юктыр да: һәр ТИҮ ли-
деры халык күңеленә үз «юлын» табар-
га тиеш. 7А ТИҮ белән идарә итүче Раиса 
Гавриловна Максимова шундый уникаль 
тәҗрибә белән уртак лашты.

Раиса Максимова 15 ел элек берен-
че мәртәбә Иҗтимагый совет руле ар-
тына баскан 35 мөдирнең берсе бу-
лып тора. Алар алдында торган бу-
рыч җиңелләрдән булмый – халык, баш 
предприятиеләр һәм шәһәр админи-
страциясе белән үзара мөнәсәбәт ур-
наштыру.

Муниципалитет һәм шефлык и түче 
оешмалар ТИҮләргә мөмкинлек-
ләреннән чыгып ярдәм иткән һәм 
мөдирләрнең үтенечләрен игътибар-
сыз калдырмаган, чөнки ул үтенечләр, 
иң беренче чиратта, җирле халыкның 
үзеннән чыккан бит. Шулай итеп, 
акрын лап ише галды территорияләре 
төзеклән дерелгән. Җайлы эскәмияләр, 
кечкенә архитектур формалар, 
кер элү һәм  балаларга уйнау өчен 
мәйданчыклар барлыкка килгән, ә 
иң мөһиме – квартал эчендәге юллар 
яңартылган, җәяүлеләр өчен бордюр-
лар белән әйләндереп алынган троту-
арлар, җыйнак түрбакчалар барлык-
ка килгән. Әлмәттә яшәүчеләр мондый 
уңай үзгәрешләрне сизмичә калма-
ган, әлбәттә. ТИҮ эшчәнлегеннән килгән 
файда ап-ачык, нәтиҗәләре шәһәр 
халкының күз алдында. Үзләренең 
үтенечләре ишетеләчәгенә ышанган 
халык та акрынлап ТИҮләргә тартыла 
һәм аларның эшенә карата кызыксыну 
белдерә башлый. 

Һәркемгә таныш мәкаль бар: чисталык 
җыештырган җирдә түгел, чүпләмәгән 
җирдә була. Раиса Гавриловна үз үрнәге 
белән халыкны үзләре яшәгән йортка ка-
рата сакчыл эш итәргә өйрәткән.  

– Мөдир буларак үз эшчәнлегемне 
мин 16А ТИҮдә башладым. Берен-
че чорда төзекләндерү буенча эш 
бик күп иде. Мин, беренчеләрдән бу-
лып, кулыма көрәк һәм башка эш кора-
лы алып, ишегалдына түрбакчаларны 
төзекләндерергә чыктым. Чәчәк түтәл-
ләре ясадым, агачлар утырттым. Тиздән, 
минем эшне күреп, башкалар да бу эшкә 
тартылды һәм минем төп ярдәмчеләрем 
булдылар. Вакыт узу белән, кайбер 
газоннарның үз «хуҗалары» да барлык-
ка килде, алар хәзергәчә ел әйләнәсендә 
аларны карый, – дип сөйли мөдир, елма-
еп. – Безнең территориядә чәчәклеккә 
күмелеп утыра торган ишегалды да бар. 
Бер пар ел саен бирегә чәчәкләр утырта, 
һәм җәй буе аларны карап тора. Сибәр 
өчен суны өйдән ташый. Хәтта кышын да 
алар чәчәклекнең иминлеген кайгыртып 
тора. Чәчәкләрнең тамырлары туңмасын 
өчен, кар катламын көйләп торалар. 

Халык белән элемтә урнаштырыр-
га Раиса Гавриловнага бик күп төрле 

Бәйгедә катнашу өчен 
Әлмәтнең барлык 
ТИҮләре үз проектла-
рын тәкъдим иткән, һәм 
аларның берсе дә игъти-
барсыз калмаган. Утыз 
җиңүченең уникесе 
– Әлмәт Иҗтимагый 
советлары. Моның 
кадәр санда совет-
лар республиканың 
башка бер шәһәрендә 
дә юк. Моннан тыш, 
тугыз ТИҮ – бәйгенең 
дипломанты, унбише 
лауреа ты дип табылган.

Агачлар утырту һәм шимбә өмәләре күптән инде традициягә әверелгән.

МӘДӘНИ йомгак
МӘДӘНИЯТ ЕЛЫН ЖУРНАЛИСТЛАР, БУ ЕЛ НӘРСӘ БИРӘЧӘК, ДИГӘН КУЛ-
ЛАНУЧЫ СОРАВЫННАН БАШЛАГАННАР ИДЕ. ЯНӘСЕ, ЕЛ НИНДИ ФАЙДА 
КИТЕРӘЧӘК. КЫСКАСЫ, КЕШЕНЕҢ КАНЫНА ШУЛАЙ САЛЫНГАН – БАЛА-
ЧАКТА УЛ КЫШ БАБАЙДАН НИНДИДЕР ФАЙДАЛЫ БҮЛӘК КӨТСӘ, ЗУР 
ҮСЕП ҖИТКӘЧ ПРЕЗИДЕНТ ИСЕМ КУШКАН ЕЛДАН ФАЙДА КӨТӘ БАШЛЫЙ. 
ЮГЫЙСӘ ЕЛГА ИСЕМ КУШУ УЛ ШУШЫ ЮНӘЛЕШКӘ ИГЪТИБАРНЫ ЮНӘЛТҮ 
ГЕНӘ ЛӘБАСА. МӘДӘНИЯТ ЕЛЫНДА ҮЗЕБЕЗНЕҢ КУЛЬТУРАБЫЗГА ИГЪТИБАР 
ИТӘСЕ ИДЕ ТҮГЕЛМЕ?

Рузилә МӨХӘММӘТОВА тексты.
Фотолар ТР Мәдәният министрлыгының матбугат хезмәтеннән алынды.

Е
л үтеп китте. Министрлыклар-
да йомгаклау коллегияләре 
үтеп, беренче нәтиҗәләр 
ясалды. Миңа калса, Мәдәният 

елында игътибар үзәгендә бул-
ган ТР Мәдәният министрлыгы кул-
ланучылар өчен алар теләгәнне 
өлешчә булса да бирә алгандыр ке-
бек. Өлешчә диюем, чөнки гадәттә 
кулланучының да төрлесе бар, ап-
петитлары да төрлечә.

Биредә 2014 ел саннарын китерү 
урынлы булыр:

– 25 мәдәни мирас объекты 
төзекләндерелеп тапшырылды. Бо-
лар арасында – Лютеран кирхасы, 
В.И.Качалов исемендәге Казан Зур 
драма театры бинасы, «Сәйяр» та-

тар театры эшләгән йорт, берен-
че татар театры тамашасы куел-
ган «Волга» номерлары, Иске татар 
бистәсендә Казаковлар һәм Куша-
евлар утарлары, Мәскәү урамында 
Янгын каланчасы…

– Мәдәният учреждениеләренә 
44 җиңел машина һәм 10 автобус 
тапшырылды. Автомобиль ачкыч-
ларын Татарстан Республикасы 
Президенты Рөстәм Миңнеханов 
тапшырды. 

– 58 музыка мәктәбенә 8 мил-
лион сумлык музыка кораллары 
алынды. 

– Мәдәният учреждениеләренә, 
матди-техник базаны ныгыту мак-
сатына грант буларак, федераль 

үзәктән 47 миллион сум акча бүлеп 
бирелде. 

– 71 мәдәният учреждениесендә 
капиталь ремонт үткәрелде, рекон-
струкция ясалды. 

– 5 яшь галим Германиядә, 
Франциядә, Казахстанда, 
Болгариядә һәм Төркиядә стажи-
ровка үтте.

– Дәүләт заказы буенча 12 фильм 
төшерелде. Шушы көннәрдә «Айсы-
лу» фильмы тәкъдим ителде.

– Мәдәният учреждениеләре 
хезмәткәрләренең хезмәт хакы 
соңгы ике елда 76 %ка артты. 

– Мәдәният учреждениеләре 
өчен 51 яңа бина салынды. Шуның 
47се – Президент программа-

сы буенча төзелгән күпфункцияле 
үзәкләр. 

Бу урында «Авыл клублары» 
дип аталган программа турын-
да тәфсилләбрәк сөйлисе килә. 
Программа гамәлдә булган өч ел 
эчендә 139 яңа клуб салынды. Хәер, 
клуб кына түгел, күпфункцияле 
үзәк инде ул. Бер түбә астын-
да медпункт та, почта бүлекчәсе 
дә сыйган. Быел тагын 42 авыл 
клуб лы булырга тиеш. Програм-
ма алга таба да дәвам итәрме, әллә 
төгәлләнерме – әлегә билгесез. 
Әлбәттә, алга таба авыл клуб лары 
проблемасыннан читкә китәбез, 
дигән сүз түгел. Әйтик, хәзер бик 
актив рәвештә авыл клуб ларын 
төзекләндерү турында сүз бара. 
Быел, мәсәлән, 26 авыл клубы-
на ремонт ясалачак. Болар ара-
сында Актанышның Иске Кор-
маш, Әлмәт районының Тайсу-
ган, Арча районының Наласа, Апас 
районының Әлмәндәр, Мамадыш 
районының Урта Кирмән һәм баш-
калар бар. 

Мине бераз шунысы борчый – 
яңа һәм яңартылган клубларны 
авыл халкы тулы көченә файдала-
начакмы? Журналистлар арасын-
да «клуб ачык түгел иде бугай ши-
келле» кебегрәк язылган язмалар 
да күренгәләде. Монысы бәхәсле 
мәсьәлә дияр идем. Мөгаен, авыл 
клубының ачылган сәгатьләрен 
тикшерүдән бигрәк, анда нинди 
профессионаллар эшләвенә басым 
ясарга кирәктер. 

Лирик чигенеш: кызым мәктәптә 
музыка темасына эзләнү эше яз-
ганда авыл һәм шәһәр бала-
ларыннан анкеталар тутырт-

«Ак бүре» операсы белән район-
нарда булды. ТР Дәүләт җыр һәм 
бию ансамбле, концерт куеп кына 
калмыйча, мастер-класслар да 
үткәрде. Җәй көне профессионал-
лар ял иткәндә, эстафетаны халык 
ансамбльләре үз кулларына алды-
лар. Аларның концертлары «мин – 
сиңа, син – миңа» форматында бар-
ды. Ягъни ике күрше районның ха-
лык коллективлары бер-берсенә 
кунакка йөреште. Музыкаль 
күчтәнәч белән, әлбәттә. Шундый 
135 концерт үткәрелгән. Август-
та, үзешчәннәр сәхнә читекләрен 
киштәгә куеп, уракка тотынгач, 
эстафета эстрада кулына күчте. Иң 
популяр татар җырчылары авыл 
клубларына чыгып киттеләр. Ан-
нары аларны кабат мәдәният 
учреждениеләре коллективлары 
алыштырды. Әле күргәзмә проект-
лары да булачак, дигән өмет бар. 
Кыскасы, татарның «Балык бирсәң, 
бәйләп бир, башын-күзен чәйнәп 
бир» дигән мәкалендәгечә инде – 
клубын салып бир, аннары шун-
да барып җырлап та бир. Әлбәттә, 
Камал театры куйган спектакль-
не авыл апае да карарга хокуклы, 
әмма бу очракта әзергә-бәзерне 
көткән «кулланучы» булып кына 
түгел. Клубың бар икән – гөрләт 
инде син аны!

Яңа клубларны авыл халкы тулы көченә файдалана-
чакмы? Журналистлар арасында «клуб ачык түгел 
иде бугай шикелле» кебегрәк сүзләр язылган язма-
лар да күренгәләде. Мөгаен, авыл клубының ачыл-
ган сәгатьләрен тикшерүдән бигрәк, анда кем, нинди 
профессионаллар эшләвенә басым ясарга кирәктер.

ты. Шәһәр балаларының музы-
ка мәктәпләрендә, студияләрдә 
шөгыльләнү мөмкинлеге бул-
са, авыл балаларының берсенең 
дә мондый мөмкинлеге юк иде. 
Алар музыка коралларында да уй-
ный белмиләр, мәдәният чарала-
ры да авыл клубындагы яңа ел кон-
цертыннан артмый. Кызганыч… 
Мөгаен, яңа клуб салу өчен авыл-
ны тәгаенләгәндә, аның кадрлар по-
тенциалын да карарга кирәктер. 
Мәктәп укучылары исемлеген 
клубта түгәрәкләргә йөрүчеләр 
дип язып куюдан гына әллә нәрсә 
үзгәрми ләбаса. Барысы да урында-
гы җитәкчелекнең теләгеннән тора. 

Әлбәттә, ТР Мәдәният министр-
лыгы клубларны җанландыру өчен 
дәүләт мәдәният учреждениеләрен 
графиклар төзеп авылларга  җи-
бә реп тора. Бу профессиональ 
сәнгатьне авылларга җиткерү 
дип атала. Яздан башлап, театр 
һәм концерт оешмалары авыл-
ларга гастрольләргә йөри башла-
ды. Ялгышмасам, беренче булып 
авыл клубына чыгып китүчеләр  
Г.Кариев исемендәге Яшь тамаша-
чы театры булды. Аларга башка-
лар да, Кама арты дәүләт театр-
лары, тинчуринлылар, камаллы-
лар кушылды. «Авыр артиллерия» 
– ТР Дәүләт симфоник оркестры да 

ТР Президенты Рөстәм Миңнеханов мәдәният учреждениеләре җитәкчеләренә автомобиль ачкычлары тапшырды. 

«Татаркино» дәүләт оешмасы рай-
он халкына кино күрсәтү буен-
ча актив эш алып бара. Яңа гына 
премь ерасы булган «Айсылу» 
фильмы да тиздән авыл халкына 
күрсәтелә башлый, дип вәгъдә итә 
халыкка кино күрсәтүчеләр. 

МӘДӘНИ КАЛЕЙДОСКОП

25 март. Мәдәният хезмәт-
кәрләре көнендә Татарстан баш-
каласында Мәдәният елы ачыл-
ды. Тантанага Россия Федерациясе 
мәдәният министры Владимир Ме-
динский килде.

26 апрель. «Казан – төрки 
дөньяның мәдәни башкаласы» 
программасы старт алды һәм 
ел дәвамында Казанда төрки 
илләрнең галимнәре, иҗат 
әһелләре, сәнгатькәрләре белән 
берлектә халыкара чаралар үтте. 

1–3 август. Алабугада Спас 
ярминкәсе. Моннан җиде ел элек 
Алабуга дәүләт тарихи-архитекту-
ра музее Спас ярминкәсен яңартып 
җибәрде. Алабугада ул XIX га-
сырда ук үткәрелә башлаган һәм 
Россиянең башка зур ярминкәләре 
кебек популяр булган. Беренче 
елны бирегә 150 оста килсә, быел, 
күз алдына китерегез, Шишкин буа-

Сөенечтән качаловлылар яңа бина 
тантанасын кат-кат үткәрделәр. Бе-
ренчесе Татарстан Республикасы 
Президенты Рөстәм Миңнеханов 
катнашында чакырылган кунак-
лар белән үткәрелсә, икенчесе 
яраткан тамашачысы өчен яңадан 
үткәрелде. Быел театр яңартылган 
бина белән бергә яңа артистлы да 
булды. Татар театрының бүгенге 
көндә иң көчле артистларының 
берсе булган Рамил Төхфәтуллин 
хәзер Качалов сәхнәсендә уйный. 

20–25 октябрь. Казанда IV (XX) 
Бөтенроссия археология съезды 
үтте. Аның эшендә 600дән артык 
Россия һәм чит ил галиме катнаш-
ты. Съездны Минтимер Шәймиев 
ачып җибәрде.

12 ноябрь. «Беренче сыйныф 
укучысының мәдәни көндәлеге» 
уникаль проектына старт бирел-
де. Проект ТР Мәгариф һәм фән ми-
нистрлыгы белән бергәләп тор-
мышка ашырыла, һәм ул яшь бу-
ынны театрларга, музейларга 
китерүгә үз өлешен кертер, дигән 
өмет бар. 

15 декабрь. Республиканың 
тарихи-мәдәни бренды әзерләнде. 
Париж, Нью-Йорк, Берлин, Пекин 
яки Амстердам кебек калаларның 
үз бренды бар икән, нишләп без-
неке булмаска тиеш?! Тина Кан-
делаки җитәкләгән «Апостол» 
стратегик коммуникацияләр 
үзәге Татарстанның образын бул-
дырды. Әлеге бренд «Татарстан 
территориясенең мәдәни кодын 
ача», дип ышандыра проект автор-
лары. Брендның логотибы – җайдак 
образы. 

Бер вакыйга турында тулырак 
итеп сөйләшик. 11 июньдә Чистай 
дәүләт тарихи-архитектура һәм 

сы янында осталарның 1050 па-
латкасы корылды. Ярминкәдә юве-
лир эшләнмәләре, милли кос-
тюмнар, модельле кием-салым, 
мамык эшләнмәләре, керамика, 
эшкәртелгән күн һәм башка товар-
лар тәкъдим ителә, мастер-класс-
лар оештырыла. Традиция буенча 
ярминкә кыңгыраулар чыңы астын-
да уза: «Колокольный звон» фе-
стивале дә ярминкә көннәрендә 
үткәрелә. Беләсегез килсә, чаң кагу 
үзе бер сәнгать – моны Алабугада 
яхшы беләләр. 

20 август. Борынгы Болгарны 
ЮНЕСКО үз канаты астына алды. 
Болгар тарихи-археология ком-
плексы Бөтендөнья мирасы объ-
ектлары исемлегенә кертел-
де. Сертификатны тапшырырга 
ЮНЕСКОның генераль директоры 
Ирина Бокова үзе килде.

5–11 сентябрь. X Казан халык-
ара мөселман кинофестивале үтте. 
Татарстан кинематографистла-
ры өчен зур стимул булган кино-
форум Казанда 2005 елдан бирле 
уза. Быел Салават Юзеевның «Кор-
бан-роман» фильмы фестивальдә 
катнашып, «Иң яхшы ир-ат артист» 
номинациясендә җиңү яулады. 

7 сентябрь. Качалов театрының 
бинасы яңартылып тапшырылды. 

15 декабрьдә Тина Канделаки җитәкләгән 
«Апостол» стратегик коммуникацияләр 
үзәге Татарстанның образын бул-
дыру буенча эш нәтиҗәләрен күрсәтте. 
Әлеге бренд «Татарстанның мәдәни кодын 
ача», дип ышандыра проект авторлары. 
Брендның логотибы – җайдак образы.

«Казан – төрки дөньяның мәдәни башкаласы» елын ачу тантанасы.

Әмма иң куркыныч кри-
зис ул – рухи кризис, 
җан тынычсызлыгы. 
Мәшһүр Чыңгызхан 
заманында: «Рухы 
төшкән җайдакның 
аты әкрен чаба», – дип 
әйтеп калдырган. Ә 
халыкның рухын сау-
сәламәт килеш саклау 
өчен мәдәният-әдәбият-
сәнгатькә игътибарны 
арттырырга кирәк.

әдәбият музей-тыюлыгы турында-
гы указга куелды. Чистай – уникаль 
кала: Кама буеның гаҗәеп табига-
те, бай тарих, искиткеч архитек-
тура. Вакытында өлгергәнбездер: 
гаҗәеп архитектуралы йортлар 
әле җимерелеп-сүтелеп бетмәгән. 
Ипләп кенә төзекләндерсәң, ту-
ристлар өчен менә дигән урын бу-
лырлыгы бар. Кем өчендер Чис-
тай эвакуацияләнгән 200ләп совет 
язучысын үзендә сыендыручы бу-
лып күзалланса, кем өчендер Гаяз 
Исхакыйның туган ягы булып искә 
төшә. Бөтен дөньяга танылу алган 
Софья Гобәйдуллина да биредә ту-
ган – әтисе Әсгать аганың бу яклар-
да эшләгән еллары булган ул. 

Шушы көннәрдә генә Чистайның 
хәзерге инфраструктурасы белән 
танышу өчен Татарстанга халык-
ара һәм Россия экспертлары кил-
де. Чөнки 2014 елның мартында Та-
тарстан Республикасы мәдәният 
министрлыгы, Чистай муниципаль 
районы һәм Чистай шәһәре музей 
берләшмәсе тарафыннан, Россия 
Федерациясе Мәдәният министр-
лыгының Халыкара реконструкция 
һәм үсеш банкы белән бергәләп 
гамәлгә ашыра торган «Кече тарихи 
шәһәрләрне һәм авылларны саклап 
калу һәм үстерү» проектында кат-
нашу өчен, федераль әһәмияткә ия 
булган тарихи шәһәр-авылларны 
сайлап алу конкурсына гариза 
бирелгән иде. Узган ел ахырын-

Разил ВӘЛИЕВ,  
ТР Дәүләт Советының  
Мәдәният, мәгариф,  
фән һәм милли мәсьәләләр  
комитеты рәисе:

– Соңгы елларда халыкның 
әкренләп электрон китапка күчә ба-
руы һәм традицион китапның юкка 
чыгачагы турында хәвефле хәбәрләр 
тарала башлаган иде. Әле күптән 
түгел генә Президентыбызның 
китапханәләрдә китап сату эшен 
оештыру турындагы күрсәтмәсен 
дә бик куанып кабул иттек. Югыйсә, 
моңа кадәр мондый инициатива 
белән чыгучылар урыннарда яклау 

тапмый, ә контрольдә тотучы оешмалар бу эшкә турыдан-туры киртә 
куя иде. Китапханәләрдә китап сату эшен җайга салып, Казандагы та-
рихи Матбугат йортында элекке данлыклы китап кибетен кире кайта-
рып, төп китап йортыбыз – Милли китапханәне биналы итеп, башка-
лабызда Әдәбият музее да оештырып җибәрсәк, Әдәбият елы уңышлы 
узды, дип авыз тутырып әйтеп булыр иде. 

Әйе, алда безне катлаулы заман, икътисадый кризис афәтләре көтә. 
Әмма иң куркыныч кризис ул – рухи кризис, җан тынычсызлыгы. Мәшһүр 
Чыңгызхан заманында: «Рухы төшкән җайдакның аты әкрен чаба», – дип 
әйтеп калдырган. Ә халыкның рухын сау-сәламәт килеш саклау өчен 
мәдәният-әдәбият-сәнгатькә игътибарны арттырырга кирәк.

да, конкурс йомгаклары буенча, 
Чистайның «зур инвестицияләр» 
номинациясендә катнашу өчен сай-
лап алынуы мәгълүм булды. «Зур 
инвестицияләр» проекты турист-
лык эшен, шул исәптән турист-
лык инфраструктурасын, марке-

тингны, сәнгать һөнәрчелеген 
үстерүгә, Чистай шәһәренең ае-
рым территорияләрендә комплекс-
лы реставрацияләү эшләрен уз-
дыруга инвестицияләр кертүгә 
юнәлтелгән.

АВЫЛДА КҮПФУНКЦИЯЛЕ МӘДӘНИЯТ ҮЗӘКЛӘРЕН ТӨЗҮ  
БУЕНЧА РЕСПУБЛИКА ПРОГРАММАСЫ

2012–2013 елларда 92 
күпфункцияле мәдәният 
үзәге төзелгән һәм кулла-
нышка тапшырылган.

2013 елда Программаны 
финанслау күләме – 
500 млн сум.

2014 елда 47 күпфунк-
цияле үзәк кулланышка 
тапшырылган.

2014 елда Программа-
ны финанслау күләме – 
541,7 млн сум.

Объектлар 
саны

2013 ел 2014 ел
46 47

шул исәптән:
100 урынга 12 19
200 урынга 24 19
300 урынга 10 9
450 урынга 0 0

ТӘҖРИБӘТУГАН ТӨБӘК

ҮСЕШ территориясе
КАМА ЯРЛАРЫНДА УРНАШКАН БОРЫНГЫ АЛАБУГАНЫ РОССИЯДӘ ДӘ, АННАН 
ЕРАКЛАРДА ДА ЯХШЫ БЕЛӘЛӘР. БЕРЕНЧЕДӘН, КАЛАНЫҢ ТАНЫЛГАН БУЛУЫ 
АНЫҢ БАЙ МӘДӘНИ МИРАСЫНА НИГЕЗЛӘНСӘ, ИКЕНЧЕДӘН, АНЫҢ ПОПУЛЯР-
ЛЫГЫ «АЛАБУГА» МАХСУС ИКЪТИСАДЫЙ ЗОНАСЫ УҢЫШЛЫ ГЫНА ҮСКӘН 
ТЕРРИТОРИЯСЕНЕҢ ИНВЕСТИЦИОН ҖӘЛЕП ИТҮЧӘНЛЕГЕНӘ БӘЙЛЕ. ИХТИ-
МАЛ, ЯКЫН КИЛӘЧӘКТӘ ӨЧЕНЧЕ ЮНӘЛЕШ ТӘ БАРЛЫККА КИЛЕР – АВЫЛ 
ХУҖАЛЫГЫНА КАРАГАНЫ. БИРЕДӘГЕ ФЕРМЕРЛАРНЫҢ ГАЯТЬ КЫЗЫКЛЫ ҺӘМ 
КҮПНЕ ВӘГЪДӘ ИТКӘН ПРОЕКТЛАРГА АЛЫНУЛАРЫ ШУЛ ТУРЫДА СӨЙЛИ... 

Марина БЕЛЬТИКОВА тексты.
Фотолар автордан, Таһир МӘХМҮТОВтан алынды.

ИНВЕСТИЦИЯЛӘРНЕҢ 
НӘТИҖӘЛЕЛЕГЕ
Алабуга муниципаль районының бүгенге 
көндә ничек яшәве турында аның баш-
лыгы Геннадий Емельянов белән әңгәмә 
корабыз.

– Геннадий Егорович, узган елны 
районның икътисадый үсеше 
нәтиҗәләрен Сез ничек бәялисез? 
Социаль-икътисадый үсеш бу-
енча федераль һәм республика 
программаларын гамәлгә ашы-

ру кысаларында инвестицияләр 
никадәр нәтиҗәле булдылар?

– Төяп озатылган продукция күләмен, 
димәк, сәнәгать җитештерүе индексын 
санамаганда, 2014 елда без социаль-икъ-
тисадый үсешнең төп күрсәткечләренең 
уңай динамикасын саклап кала алдык. 
 Халык саны, авыл хуҗалыгы җирләре 
мәйданнары, сәнәгать үсеше дәрәҗәсе 
төрле булган шәһәр һәм район-
нар берүк шартларда бәяләнгән му-
ниципаль берәмлекләр рейтингын-
да безнең район социаль-икътисадый 

күрсәткечләр буенча алтынчы урын-
да тора. 
«Алабуга» махсус икътисадый зонасы 
үсеше нәтиҗәсендә бездә җан башы-
на исәпләнгән инвестицияләр күләме 
күрсәткече республика буенча иң юга-
рысы, үзебез җитештергән продукция-
не төяп озату күләме буенча, иң эре 
сәнәгать үзәкләреннән кала, бишенче 
урынны саклап кала алдык. 
Авыл хуҗалыгы тармагында да яхшы 
гына күрсәткечләргә ирештек. Моңа 
кадәр кулланылмый яткан 6,5 мең гек-

тардан артык җир өстәмә әйләнешкә 
кертелде. 60 мең тоннага якын иген сук-
тырылды, ә бу 2013 елга караганда ярты 
тапкырга диярлек артыграк дигән сүз. 
Республика һәм федераль програм-
маларны финанслауга килгәндә исә, 
2014 елда безнең район 32 програм-
мада катнашты – өчесе федераль, 29ы 
– республиканыкы. Социаль объект-
лар төзелешенә һәм инфраструкту-
ра үсешенә 2,6 млрд сумнан артык акча 
юнәлдерелде. 
Торак төзелеше программалары буенча 
без бер ел эчендә 70 мең кв. метрга якын 
торак төзеп тапшырдык. 25 км лы шәһәр 
һәм бистәара юллар төзелешенә һәм 
аларны ремонтлауга 209 млн сум акча 
тотылды. 
 Республикада кабул ителгән үсеш про-
граммаларын гамәлгә ашыру арка-
сында авыл җирлекләрендә участко-
выйлар өчен йортлар, күпфункцияле 
үзәкләр, клублар төзелде, Хлысто-
вода ябык йөзү бассейны төзелеше 
тәмамланды, шәһәрдә һәм районда 
мәктәпләр төзекләндерелде. Алабугада 
реконструкциядән соң балалар бакчасы 
ачылды һәм тагын бер яңасы сафка бас-
тырылды. 

– Район территориясендә «Ала-
буга» махсус икътисадый зона-
сы актив үсештә, инвестицияләр 
күләме арта, резидентлар саны 
күбәя. Әлеге сәнәгать мәйданчыгы 
үсешенең нәтиҗәлелеге тәэсирен 
район икътисады ни күләмдә тоя? 

– Беренчедән, «Алабуга» МИЗ үсеше ар-
касында районның инвестицияләрне 
җәлеп итүчәнлеге артты – муниципаль 
берәмлекләр рейтингында без өченче 
урында – Казаннан һәм Түбән Камадан 
кала. Инвестицияләр күләме 2014 елда 
51,2 млрд сумлык булды, бу республика-
га җәлеп ителгән барлык инвестицияләр 
күләменең тугыз процентын тәшкил итә 
дигән сүз. 

да иң эреләрдән саналган KASTAMONU 
предприятиесе эшләп китте, анда 500-
дән артык кеше хезмәт куячак. «Интер-
скол-Алабуга» ЯАҖ компаниясе электр 
инструментлары җитештерә башла-
ды, анда 400 кеше эшли. Автомобиль 
төзелеше тармагы «Джошкуноз Алабу-
га» ҖЧҖ һәм «Алабуга-Моторс» ҖЧҖ ке-
бек предприятиеләр белән тулыланды-
рылды.
Агымдагы елда махсус икътисадый зона 
территориясендә, ким дигәндә, җиде яңа 
җитештерү сафка басачак. Шул ук вакыт-
та районда өстенлекле булган автомо-
биль төзелеше предприятиеләре генә 
түгел, башка өлкәләргә караганнары да 
актив үстерелә. Безнең районда да авто-

Авыл хуҗалыгы продукциясе җитештерүгә иң 
зур өлешне «Яңа Юраш Агрофирмасы» ЯАҖ, 
«Светлая долина» ҖЧҖ, «Яшь Көч АФ» ҖЧҖ, 
«Морт АФ» ҖЧҖ керттеләр. Эре авыл хуҗалыгы 
җитештерүчеләре белән берлектә крестьян-фермер 
хуҗалыклары да аякларында нык басып торалар. 
Җитештерелгән авыл хуҗалыгы продукциясенең 
гомуми күләменең чиреге алар өлешенә туры килә. 
Узган елда гына да районда КФХлары унга артты. 

МИЗ Алабуга районына инвесторлар 
керткән кертемнәрнең гомуми күлә-
менең 40 проценттан артыгын бирә. 
Махсус икътисадый зона үсешенә 
2014 елда 30 млрд сумга якын акча 
юнәлдерелде, аларның зур өлеше ре-
зидент компанияләр тарафыннан 
инвестицияләнде.
Икенчедән, МИЗ район үсешенә этәргеч 
бирә. Яңа предприятиеләр барлык-
ка килә, эш урыннары ачыла. 2014 ел 
эчендә эшсезлек дәрәҗәсе 1,7 процент-
тан 1,35кә кадәр кимеде. 
Узган елны МИЗ территориясендә 
эшләгән предприятиеләр саны ту-
гыздан ундүрткә кадәр артты. Агач 
плитәләр җитештерү буенча Европа-

«Алабуга» МИЗнда бүлү подстанциясен төзү буенча федераль проект тормышка ашырылган.

ТР Президентының Алабуга районына эш сәфәре вакытында.

 «Алабуга» МИЗ үсеше 
аркасында районның 
инвестицияләрне җәлеп 
итүчәнлеге артты – муни-
ципаль берәмлекләр рей-
тингында без өченче 
урында – Казаннан һәм 
Түбән Камадан кала. 
Инвестицияләр күләме 
2014 елда 51,2 млрд сум-
лык булды, бу респу-
бликага җәлеп ителгән 
барлык инвестицияләр 
күләменең тугыз процен-
тын тәшкил итә дигән сүз. 

ТӘҖРИБӘТУГАН ТӨБӘК

мобиль төзелешенә җитди тәэсир иткән 
тотрыклы булмаган геосәяси вазгыятькә 
бәйлелек үзен сиздергән бүгенге көндә 
бу бигрәк тә актуаль. Атап әйткәндә, Ford 
автомобильләрен җитештерү буенча 
иң эреләрдән саналган «Форд Соллерс 
Алабуга» ҖЧҖ эшчәнлеге аксый, район-
да җитештерелгән товарларның гому-
ми күләмендә аның өлеше 40 процент-
ка якын иде. 2014 елда предприятиенең 
җитештерү күләме түбәнәюе 20 про-
центтан артты.
Шунысын да билгеләп үтәргә кирәк, 
яңа заводларны эшләтеп җибәрү кече 
һәм урта бизнесны үстерүгә этәргеч 
бирә. Инде бүген үк Алабуга муници-
паль районының 94 предприятие-
се МИЗ резидентлары белән үзара 
хезмәттәшлекне җайлап җибәрде, 
шул исәптән аутсорсинг буенча да. Ә 
Нигъмәтҗанов М.М. крестьян-фермер 
хуҗалыгы районыбызда беренче була-
рак МИЗ резиденты – салат продукция-
сен җитештерү өлкәсен сайлаган «Бе-
лая дача Алабуга» ҖЧҖ белән эшли баш-
лады. 
Һәм, әлбәттә инде, МИЗ үсеше район 
бюджетына НДФЛ кертемнәрен артты-
руга ярдәм итә. 2014 елда салым күләме 
14 процентка артты.

– Территориянең инвестиция-
ләрне җәлеп итүчәнлеген арттыру 
өчен тагын нәрсәләр эшләнә?

 – «Алабуга» МИЗдан тыш, Алабуга муни-
ципаль районы территориясендә «Ала-

лары аша кече эшкуарлык субъектлары 
үсешенә эшчәнлекләренең иң беренче 
стадияләрендә ярдәм күрсәтү. Бүгенге 
көндә бизнес-инкубаторда 13 резидент 
теркәлгән. 
 2010 елда Алабуга муниципаль райо-
ны Эшкуарлары советы төзелде. Аның 
составына 30дан артык бизнесмен һәм 
шәһәребез, районыбыз хезмәтләре 
җитәкчеләре керде. Совет проблема-
ларны хәл итү өчен эшкуарларны даи-
ми рәвештә җыя, аның әгъзалары район 
предприятиеләре һәм оешмаларының 
«Алабуга» МИЗ резидентлары белән 
хезмәттәшлек итү буенча эшче төркем 
составына керәләр.
 2014 елда Алабуга муниципаль райо-
ны башлыгы каршында Яшьләр иҗти-
магый советы да төзелде. Әлеге советта 
эшләнгән проектларның берсе – бизнес-
эшчәнлекне популярлаштыру, яшь 
кешеләрне өйрәтү һәм аларга консуль-
тация бирү белән шөгыльләнә торган 
Яшь эшкуарлар клубы.
АМРның һәм Авыл хуҗалыгы һәм 
азык-төлек идарәсенең Перспек-
тив социаль-икътисадый үсеш палата-
лары белгечләре эшкуарларга грант 
ярдәме программаларында һәм кон-
курсларда катнашу сораулары буен-
ча консультацияләр бирәләр. 2014 елда 
җиде эшкуар «Лизинг-грант» програм-
масы җиңүчеләре булдылар һәм 7,5 
млн сумлык субсидияләр алдылар. 2014 
елда бер крестьян-фермер хуҗалыгы 
«Гаилә фермалары» программасы кы-
саларында 1,7 млн сумлык ярдәм алды. 
ТР Авыл хуҗалыгы һәм азык-төлек 
министрлыгының «Татнефть» ААҖ белән 
уртак программасы кысаларында дүрт 
авыл хуҗалыгы предприятиесе 2 млн 
сумнан артыклык техника һәм махсус-
лаштырылган җиһаз сатып алды, ә тагын 
бер КФХ 4 млн сумнан артыграк булган 
грантка ия булды. 

– Сез авыл хуҗалыгы тармагының 
халәтен һәм аның үсеш динами-
касын ничек бәяләр идегез? Аграр 
өлкәдә хуҗалык итүнең кайсы 

буга» сәнәгать мәйданчыгы да эшләп 
килә. Аның субъектлары арасында тугыз 
предприятие бар, алар өчен мөлкәткә са-
лымнан азат итү, табышка киметелгән са-
лым салу кебек ташламалар каралган. 
«Алабуга» МИЗ территориясендә үз 
җитештерү биналарын төзергә ният-
ләмәгән предприятиеләр өчен өстәмә 
шартлар тудырылган. Мисалга, «Си-
нергия» индустриаль паркы модуль ти-
бындагы әзер биналар комплексын 
тәшкил итә. Махсус икътисадый зона 
территориясендә иң эреләрдән санал-
ган «А Плюс Парк Алабуга» шәхси инду-
стриаль паркының беренчел эш ләтеп 
җибәрү комплексы төзелеше тәма м-
ланды. Аның гомуми мәйданы 200 мең 
кв. метрны тәшкил итә. Болар бары-
сы да – бизнес өчен шактый кызыклы 
тәкъдимнәр, һәм инвесторлар үзләренә 
бирелгән өстенлекләрдән файдалана-
лар. 

– Геннадий Егорович, кече һәм 
урта бизнеска ярдәм итү өчен 
шәһәрдә һәм районда ниләр 
эшләнә? 

– «2012–2015 елларга Алабуга муници-
паль районының кече һәм урта эшкуар-
лык субъектларын үстерү» муниципаль 
программа эшләнгән һәм расланган. 
2006 елдан шәһәрдә бизнес-инкубатор 
гамәлдә, аның максаты – торак булмаган 
биналарны, матди-техник базаны арен-
дага бирү, консультация, бухгалтер, юри-
дик һәм башка хезмәтләр күрсәтү юл-

2014 елның җыелма бюджетында Алабуга муници-
паль районының 15 авыл җирлегенең үз керемнәре 
күләме ике процентка якын, 2015 елда бары тик 
1,2 процент кына көтелә. Быелдан башлап, авыл 
җирлекләре бюджетына НДФЛны күчерү ике процент 
күләмендә башкарыла, бу узган елгы ун процент уры-
нына. Ә аренда түләү һәм җирләрне сатудан кергән 
керемнәрне җирлек бюджетына күчерү юкка чыга-
рыла, әлеге керемнәр район бюджетына барачак.

формалары (КФХ, гаилә фермала-
ры, эре агрохолдинглар) иң юга-
ры нәтиҗәлелекне күрсәтә, икъ-
тисадый кризис шартларында 
аларның үсеш перспективалары 
нинди?

– 2014 ел нәтиҗәләре буенча аграр тар-
мак үсеше динамикасын гомумән алган-
да уңай дип бәяләргә була. Сөт, мөгезле 
эре терлек, сарык һәм ат ите, кош ите 
җитештерү күтәрелде. Сарыклар саны 
шактыйга артты. Мөгезле эре терлекнең 
баш санын без 2013 ел дәрәҗәсендә – 12 
мең башка якын – саклап калдык.
 Авыл хуҗалыгы продукциясе җитеш-
терүгә иң зур өлешне «Яңа Юраш Аг-
рофирмасы» ЯАҖ, «Светлая долина» 
ҖЧҖ, «Яшь Көч АФ» ҖЧҖ, «Морт АФ» 
ҖЧҖ керттеләр. Эре авыл хуҗалыгы 
җитештерүчеләре белән берлектә кре-
стьян-фермер хуҗалыклары да аяк-
ларында нык басып торалар. Җитеш-
терелгән авыл хуҗалыгы продук-
циясенең гомуми күләменең чиреге 
алар өлешенә туры килә. Узган елда гына 
да районда КФХлары унга артты. 

– Авыл җирлекләре 
үзләренең үсешләрендә нин-
ди төп проблемаларга юлы-
галар, җирлек дәрәҗәсендәге 
муниципалитетларның үз 
керемнәре базасын артты-
руга юнәлдерелгән эш нинди 
нәтиҗәләргә китерә?

– Бүген авыл җирлекләре бюджетлары-
ның башка дәрәҗәдәге бюджет транс-
фертларыннан (дотацияләр, субсидия-
ләр) бәйлелегенең югары булуы сакла-
на. Әмма авыл җирлеге башлыклары 
җилкәсенә салынган бурычларны тулы 
күләмдә хәл итү өчен каралган акча-
лар җитәрлек түгел. Үз керемнәребезне 
арттыру мөһим, ул юлларны норматив 
халәттә тоту, су челтәрен ремонтлау һәм 
яңарту, күмү урыннарын төзекләндерү, 

Авылга килеп кергәндә 
игътибарыбызны кур-
чак өе сыман матур итеп 
төзелгән ветеринария 
пункты җәлеп итә – 
ул республика про-
граммасы буенча бул-
дырылган. Авылда 
ветеринария табибы – 
бик кирәкле һәм дефи-
цит профессия, шуңа да 
пункт хуҗасы Шамил 
Гайнуллинның кабинетта 
утырырга вакыты юк. 
Ул терлекләргә вакцина-
ция үткәрә, үз табиблары 
булмаган ике агрофир-
мага хезмәт күрсәтә.

урамнарны яктырту челтәрен ремонт-
лау һәм аңа техник хезмәт күрсәтү, торак 
пунктларны газлаштыру һәм башка шуңа 
охшаш җирле проблемаларны чишәргә 
ярдәм итәчәк.
Шул ук вакытта быелдан башлап, за-
коннарга кертелгән үзгәрешләр 
нигезендә кайбер вәкаләтләр (юллар-
ны төзекләндерү, су белән тәэмин итү 
һ.б.лар) «районга күчерелде», димәк ки, 
салымнарның бер өлеше дә шунда китә. 
2014 елның җыелма бюджетында Ала-
буга муниципаль районының 15 авыл 
җирлегенең үз керемнәре күләме ике 
процентка якын, 2015 елда бары тик 1,2 
процент кына көтелә. Быелдан башлап, 
авыл җирлекләре бюджетына НДФЛны 
күчерү ике процент күләмендә башка-
рыла, бу узган елгы ун процент урынына. 
Ә аренда түләү һәм җирләрне сатудан 
кергән керемнәрне җирлек бюджетына 
күчерү юкка чыгарыла, әлеге керемнәр 
район бюджетына барачак. Шул ук ва-
кытта әлеге акчалар җирлекләргә юл-
ларга вак таш җәю кебек кыйммәтле 
эшләрне башкарырга ярдәм итә иде.

 Йомшак салым базасы авыл җирлек-
ләре үсешенә этәргеч бирә алмый. Җир-
лекләргә закон нигезендә су белән 
тәэмин итү, тотылган суны чыгару, җир лек 
чикләрендәге җирле әһәмияткә ия авто-
мобиль юлларын карап тотуны оештыру 
кебек вәкаләтләрне тапшырырга кирәк.
Милеккә салымны түләү срогы 1 ноябрь-
гә билгеләнүе дә җитди проблема бу-
лып тора, һәм халык әлеге салымнар-
ны билгеләнгән срокка җитәрәк түли 
башлый. 2015 елдан башлап, җирлекләр 
керемнәренең төп өлешен физик 
затларның милкенә салым һәм җир 
салымы тәшкил итүен исәпкә алган-
да, керемнәр планын үтәү һәм төрле 
эшләрне уздыруга контрактлар төзүгә 
бәйле проблемалар туачак. Безнең 
тәкъдим – милеккә салым түләү срогын 1 
майга кадәр билгеләү.

ЗУР ТӨЗЕЛЕШ
Морт авыл җирлеге күп яктан кызык лы. 
Ул бер генә торак пункттан тора, бу исә 
территория, инфраструктураны үстерү 
белән идарә итүне җиңеләйтә. Шул ук 

«Яшь Көч» агрофирмасында мең баштан артыграк мөгезле эре терлек асрыйлар. 

Алабуга шәһәренең Казан урамында 2014 елда ишегалды себерүчесенә һәйкәл урнаштырылган.

ТӘҖРИБӘТУГАН ТӨБӘК

Җирлек башлыгы Фәиз Закиров КФҮ хезмәткәрләре белән  
«урам концертын» оештыру буенча фикер алыша.

вакытта Морт – Алабуга районында зур-
лыгы буенча икенче авыл, анда меңгә 
якын кеше яши. Шулай килеп чыккан ки, 
Морт үз тирәсендәге авыл җирлекләре 
өчен үзенчәлекле бер үзәккә әверелгән. 
Хәер, сугыш елларында, сугыштан соң 
да биредә район үзәге урнашкан бул-
ган. Әле хәзер дә Мортта зур район 
хастаханәсе эшли, ул җиде җирлеккә 
хезмәт күрсәтә, республика күләмендә 
мондый тәҗрибә бердәнбер. Биредә шу-
лай ук 36 торак пунктка һәм М-7 автою-
лы участогына хезмәт күрсәтә торган ян-
гынга каршы хезмәтнең аерым посты да 
урнашкан. Урманчылык (җирлекнең яр-
тысы диярлек – урман биләмәләре), ба-
лалар бакчасы һәм гомуми белем бирү 
мәктәбе, Мәдәният йорты, энергети-
клар һәм элемтәчеләр участоклары да 
бар. Эш урыннарының шактый булуы ар-
касында җирлек бюджетына күчерелә 
торган керемгә салым да шактый зур 
күләмдә җыела. 

«Әмма шулай да иң мөһиме – ул про-
изводство, аннан башка авыл да яши ал-
мый», – дип сөйли миңа җирлек башлыгы 
Фәиз Закиров һәм «Морт» агрофирма-
сы тарафыннан төзелгән яңа фермалар-
ны күрсәтә. Моннан ун еллап элек аны 
шул авыл кешесе Фазыл Әхмәтҗанов 
җитәкли башлый һәм бөлгенлеккә чык-
кан хуҗалыкны аякка бастыра. Хәзер 
агрофирма киңәя бара, яңа фермалар 
төзелә. Теләсә кайсы авыл өчен кадрлар 
проблемасы актуаль булганга, җитәкче, 
белгечләрне һәм эшчеләрне эшкә 
китерү өчен, аларга торак тәкъдим итә. 
Әлегә хезмәткәрләр берничә гаиләгә 
исәпләнгән тулай торакта яшиләр, 
ниятләрендә – торак йортларны төзеп 
бетерү. 

Киләчәккә зур планнар корган 
һәм эшкә үзенчәлекле якын килергә 
сәләтле яшьләр дә бар биредә. 
Әйтик, фермерларның берсе агроту-
ризм юнәлешендәге проектны тор-
мышка ашыру өстендә эшли. Старт 

җәйгә биреләчәк. Эшкуарга кунак-
ка килгәннәргә аучылык, балыкчылык 
белән шөгыльләнергә, төрле йорт хай-
ваннарын күрергә, хәтта бал корты ка-
датып дәваланырга да мөмкинлекләр 
тудырылачак. Дөрес, үз эшен башларга 
җыенган эшкуарларга мондый төр про-
ектларны гамәлгә ашыру җиңел түгел. 
Мисалга, фермаларны торгызу өчен ка-
ралган субсидияләр ремонт эшләре 
төгәлләнгәннән соң гына бирелә, ә 
төзекләндерү күпме акча таләп итә! 
Шуңа күрә иң беренче мәлләрдә бары 
тик үз көчеңә генә исәп тотарга туры 
килә.

Социаль-икътисадый үсеш програм-
малары буенча соңгы елларда Мортта 
шактый эш эшләнгән. 300 урынлык кон-
церт залы булган күпфункцияле үзәк 
сафка баскан. Төрледән-төрле чаралар-
дан тыш, биредә бистәара һәм урам (һәр 
урам үз тамашасын әзерли) концертлары 
уздырыла. Мондый концертларга про-
фессиональ артистларныкына караганда 
да күбрәк халык җыела икән.

Җирлектә мәктәп, хастаханә, юллар 
төзекләндерелгән. Участок уполномо-
ченные өчен үзендә үк торак бүлмәләре 
дә булган йорт салынган. Хәзер биредә 
полиция майоры Ринат Нуретдинов 
эшли һәм яши, сүз уңаеннан, ул да Морт-
тан. Ул 11 торак пунктта гомер сөрүче 
халыкның тынычлыгын саклый. 

Авылга килеп кергәндә игътибары-
бызны курчак өе сыман матур итеп 
төзелгән ветеринария пункты җәлеп 
итә – ул республика программасы бу-
енча булдырылган. Авылда ветерина-
рия табибы – бик кирәкле һәм дефицит 
профессия, шуңа да пункт хуҗасы Ша-
мил Гайнуллинның кабинетта утырырга 
вакыты юк. Ул терлекләргә вакцинация 
үткәрә, үз табиблары булмаган ике агро-
фирмага хезмәт күрсәтә. 

Узган елны Морт, авыл җирлеклә ренә 
грантлар бирү бәйгесендә җиңеп, мил-
лион сум акча откан. Биредә депутат-

лар белән бергә, кышын юлларны кар-
дан чистарту өчен, авылга трактор кирәк, 
дигән фикергә килгәннәр. Хәзер пробле-
ма юк, дөрес, еш кына авыл җирлеге баш-
лыгы үзе руль артына утырырга мәҗбүр 
– нишлисең, авыл җитәкчесенең язмышы 
шулдыр.

– Бүгенге көндә иң көнүзәк тема – 
үзара салымны кертү, – дип, үз фикере 
белән уртаклаша Фәиз Закиров. – Халык-
ны кемдер ярдәм иткәнен көтеп ятма-
ска өйрәтергә кирәк. Референдум уздыр-
дык, халыкның күпчелеге үзара салымны 
яклап тавыш бирде. Беренче тапкыр 90 
мең сум җыйдык, республика дүрт тапкыр 
артыграк сумма күчерәчәк. Шулай итеп, 
җирлекнең ярты миллионга якын өстәмә 
акчасы барлыкка киләчәк, без аны, җәен 
су белән тәэмин итүдәге өзеклекләрдән 
котылу өчен, скважинаны юдыртырга то-
тарга ниятлибез.

Биредә кече бизнес та үсештә. Хөсәен 
Галимуллинның исеме бөтен тирә-якта, 
хәтта күрше төбәкләрдә дә билгеле. Яше 
илледән артканнан соң, ул үз йорты өчен 
бизәкле тәрәзә йөзлекләре ясап куя. Һәм 
шуннан башлана да инде: мондый ма-
турлыкны күреп, башка кешеләр дә за-
каз бирә башлыйлар. 2009 елда Хөсәен Га-
лимуллин халыкның үзмәшгульлеге про-
граммасыннан файдалана һәм җиһазлар 
сатып ала, бу аның бик зур ярдәм була. 
Бүген остага 64 яшь, ул инде агачтан 
тәрәзә йөзлекләре, рамнар, ишекләр, 
кроватьлар һәм башка әйберләр ясый. 
«Мин күп алмыйм, болар барысы да 
күңел хакына эшләнә, пенсиямә дә әз-
мәз өстәмә була», – ди оста. «Мондый 
ир-атлар күбрәк булсын иде авылда, 
ул вакытта теләсә кайсы программаны 
эшләтеп җибәрергә була», – дип, үзенчә 
нәтиҗә ясый авыл җирлеге башлыгы без 
остаханәдән чыгышлый. 

ЯШЬЛӘРНЕ НИЧЕК 
КЫЗЫКСЫНДЫРЫРГА?
Алтынсу чәчәкләр төшерелгән сыер – 

Оста Хөсәен Галимуллинның даны бөтен тирә-якка, хәтта күрше 
төбәкләргә дә таралган.

Агрофирма җитәкчесе Рузилә Һадиуллинаның бөтен уйлары алда  
торган чәчү кампаниясен оештыруда. 

«Яшь Көч» агрофирмасы конторасын-
да шундый рәсем төшерелгән кален-
дарь эленеп тора. Сыер, чыннан да, 
биредәге алтын, әлеге хуҗалык, һәм 
димәк ки, агрофирма урнашкан Татар 
Дөм-Дөме авылы икътисадының нигезе. 
Хуҗалыкта бүгенге көндә мең баштан ар-
тык мөгезле эре терлек асрыйлар, ул Ала-
буга районының уңышлы эшли торган иң 
эре агропредприятиеләренең берсе. Ә 
менә җирлек, киресенчә, – иң кечкенәсе 
(287 кеше) һәм шул ук вакытта Алабугадан 
иң ерак урнашканы. Авылдан ерак түгел – 
Мамадыш районы чикләре, Нократ елга-
сына да кул сузымы ара, балыкчыларның 
яраткан урыны. 

Кайчандыр монда куе урман булган, 
бер төркем татар кешесе көчләп чукын-
дырылудан урман чытырманлыгына кач-
кан. Һәм алар куе, дөм урман уртасында 
авылга нигез салганнар. Сөйләүләргә ка-
раганда, ул һәрвакыт бай булган, чөнки 
халкы хезмәт сөючәнлеге белән аерылып 
торган. «Әмма замана үзгәрде, яшьләр 
нигездә шәһәргә китәләр, халыкның зур 
өлешен урта яшьтәгеләр һәм пенсионер-
лар тәшкил итә», – дип борчыла җирлек 
башлыгы Рафаиль Бәдретдинов. Шул ук 
вакытта, Дөм-Дөм – нык, төзек авыл, ул 
районда иң чиста авыл дип табылган. 

«Яшь Көч» агрофирмасын инде озак ел-
лар Рузилә Һадиуллина җитәкли. «Без го-
меребез буена авыл хуҗалыгында, авыл-
да туып-үстек һәм шунда хезмәт итәбез, 
– ди ул. – Без җир кешеләре, шуңа күрә 
авылыбыз яшәвен дәвам итсен дип тыры-
шабыз».

Хәер, бүгенге көндә, исән калу өчен 
генә дә бик нык тырышырга кирәктер. 
Быел авыл хуҗалыгы техникасы, ашла-
малар, ягулык шактый кыйммәтләнә, ә 
авыл хуҗалыгы продукциясен сатып алу 
бәяләре үзгәрешсез калган. «Безгә ка-
рата битараф калмаслар, булышырлар, 
субсидияләр бирерләр дип өметләнәбез, 
– дип, үзенең борчулары белән уртакла-
ша җитәкче. – Кешеләргә яшәргә, эшләргә 

кирәк – бездә 50 кеше хезмәт куя. Эш бул-
мый икән, авыл да таралачак». 

Рузилә Һадиуллинаның хыялы – ав-
томатлаштырылган заманча мегафер-
ма булдыру. Ул вакытта яшьләр дә, укып 
бетергәч, авылга кайтыр, бигрәк тә яшь 
белгечләргә торак бирелсә. Әлегә аг-
рофирма көченнән килгәнчә тыры-
ша: ТР Авыл хуҗалыгы министрлы-
гы белән берлектә – тигез шартлар-
да – авылдан укырга киткән студентка 
ун мең күләмендә стипендия түли. Уку-
дан соң ул, ким дигәндә, өч ел агрофир-
мада эшләргә тиеш. Биредә башка сту-
дентларга да шундый рәвештәге ярдәм 
күрсәтергә әзерләр, тик әлегә башка бер-
кем дә килешү төзергә ашыкмый. 

Хуҗалык авыл өчен күп нәрсә эшли: 
бәйрәмнәр оештыра, төзекләндерү 
эшләрендә булыша, халыкка төзелеш 
материаллары бүлеп бирә. Ел саен Са-
бантуй алдыннан авыл яңарып китә, 
шәхси хуҗалыклары арасында иң ма-
тур йорт тирәсенә бәйге игълан ителә, 
ә агрофирма бүләк – бозау тапшы-
ра. «Авылыбызның матур булуын тели-
без», – дип аңлата Рузилә Һадиуллина бу 
гамәлне. 

Быел җирлекнең берничә кешесе фер-
мер сыйфатында теркәлү үтәргә ниятли. 
Комбайннар, тракторлар сатып алынган, 
ашлык склады, тегермән төзелгән, планда 

– пекарня ачу. Берничә гаилә умартачы-
лык белән шөгыльләнә. 

Авыл советыннан ерак түгел яңа клуб 
урнашкан – бүрәнәдән салынган җыйнак 
кына, күркәм йорт. Биредә агач исе аңкый, 
сулавы җиңел. Зал йөз кешене сыйдыра – 
аннан күбрәк кирәкми дә. Иске клубның 
инде стеналары да янтайган булган, 
яңасын салу авыл кешеләре өчен шатлы-
клы вакыйгага әверелгән. Ерак түгел генә 
участковый өчен республика программа-
сы кысаларында төзелгән йорт тора. 

Биредә яшәүчеләр чүп-чарны үзәк-
ләштереп җыюны, чокырларны чистарту-
ны да шатланып кабул иткәннәр. «Болар 
барысы да район башлыгы инициатива-
сы белән башкарылды, – дип сөйли Рафа-
иль Бәдретдинов.  – Без инде, мөгаен, ул 
пластик шешәләргә батып беткән булыр 
идек.  Ә хәзер бездә ялт иткән чис талык». 
Җирлектә юлларны, урам яктырткычла-
рын төзекләндерүгә дә алынганнар. 

Рафаиль Бәдретдинов яшьләр арасын-
да авылга кайтырга теләк белдерүчеләр 
дә юк түгел, ди, әмма аларга ярдәм кирәк, 
беренче чиратта – торак буенча, һәм шу-
лай ук лаеклы хезмәт хакы. «Бу авылга бу-
лышачак, – дип саный җитәкче. – Хәзер 
һәр йортка газ, су кертелгән – яшәргә 
була. Монда эш тә бар. Ялкауланырга 
гына кирәк түгел!» 

Кайчандыр монда куе урман булган, бер төркем 
татар кешесе көчләп чукындырылудан урман 
чытырманлыгына качкан. Һәм алар куе, дөм урман 
уртасында авылга нигез салганнар. Сөйләгәннәргә 
караганда, ул һәрвакыт бай булган, чөнки халкы 
хезмәт сөючәнлеге белән аерылып торган. 
«Әмма замана үзгәрде, яшьләр нигездә шәһәргә 
китәләр, халыкның зур өлешен урта яшьтәгеләр 
һәм пенсионерлар тәшкил итә», – дип бор-
чыла җирлек башлыгы Рафаиль Бәдретдинов.

Татар Дөм-Дөме авылындагы җыйнак кына яңа клуб. Биредә концерт 
залыннан тыш, авыл тарихы музее да урын алган.

ЭКСПЕРТИЗА КАНУН ЯҢАЛЫКЛАРЫ

«ТАТАРСТАНДА ҖИРЛЕ 
ҮЗИДАРӘ» ЖУРНАЛЫ 
РЕДАКЦИЯСЕ МУНИ-
ЦИПАЛЬ ХАКИМИЯТ 
ӨЧЕН ИҢ ӘҺӘМИЯТЛЕ 
ЯҢА ЗАКОННАРГА 
ҺӘМ НОРМАТИВ АКТ-
ЛАРГА, ШУЛАЙ УК 
ФЕДЕРАЛЬ ҺӘМ РЕСПУ-
БЛИКА ЗАКОННАРЫНА 
КЕРТЕЛГӘН СОҢГЫ 
ҮЗГӘРЕШЛӘРГӘ КҮЗӘТҮ 
ЯСЫЙ.

«Россия Федерациясе Бюджет кодексына 
үзгәрешләр кертү хакында» 2014 елның 29 
ноябрендәге 383-ФЗ номерлы Федераль 
закон
Бюджет кодексына үзгәрешләр кертү өчен муници-

паль берәмлекләрнең яңа төрләрен кертү турында 
төзәтмәләр кабул итү этәргеч бирде. Хәзер шәһәр эче 
бүленеше булган шәһәр округы һәм шәһәр эчендәге 
район дигән муниципаль берәмлекләр төзеләчәк. Мон-
дый округларны күрсәтелгән районнарга бүлү өчен 
төп критерийлар төбәк законнарында һәм мондый 
шәһәр округы уставында билгеләнәчәк.
Моңа бәйле рәвештә законда, аерым алганда, му-

ниципаль дәрәҗәдә бюджет корылышы системасын 
үзгәртү каралган (җирле бюджетларның яңа төрләрен, 
керемнәрнең яңа өлешләрен, бюджет керемнәре клас-
сификациясен, шәһәр эче бүленеше булган шәһәр 
округының берләштерелгән бюджетын кертү һ.б.). Шу-
лай ук муниципаль районның, авыл җирлегенең, 
шәһәр эче бүленеше булган шәһәр округының, шәһәр 
эче районының салым керемнәре исемлекләрен бул-
дыру һәм аларга төзәтмәләр кертү һәм алар арасын-
да керемнәрнең салым чыганакларын һәм салым бул-
маган чыганакларын бүлешү системасы үзгәртелгән.
Моннын тыш, салымнардан, шулай ук штрафлардан 

һәм мәҗбүри түләтелә торган башка суммалардан ти-
ешле муниципаль берәмлекләрнең (МБ) бюджетларына 
күчерелә торган акчаларның бердәм нормативларын 
билгеләү буенча төбәкләрнең бюджет вәкаләтләре 
киңәйтелгән.
МБ финанс ярдәменең төбәк һәм район фондла-

рын булдыру һәм МБнең бюджет тәэминатын тигезләү 
өчен дотация күләмен билгеләү юллары каралган.
Яңа төр МБнең җирле бюджетлары проектларын 

төзү сроклары билгеләнгән. Мондый муниципалитет-
ларга кодексның аерым нигезләмәләре багышланган.

Федерация субъектларына һәм җирле үзидарә ор-
ганнарына яңа төр МБ бюджетлары үтәлеше турын-
да еллык хисапларгы тышкы тикшерү уздыру хоку-
кы бирелгән. Федераль закон рәсми басылып чыккан 
көненнән үз көченә керә. Аерым нигезләмәләр өчен 
башка сроклар каралган.

«Дәүләт күчемсез мөлкәт кадастры ту-
рында» Федераль законга һәм Россия 
Федерациясенең аерым закон актларына 
үзгәрешләр кертү хакында» 2014 елның 22 
декабрендәге 447-ФЗ номерлы Федераль 
закон
Дәүләт кадастры турында законга комплекслы ка-

дастр эшләре хакында яңа бүлек кертелә. Ка-
дастр эшләре дигәндә, бер яки берничә чиктәш ка-
дастр кварталлары территориясендә урнашкан бар-
лык объектлар буенча берьюлы башкарыла торган 
эшләр аңлашыла. Алар төзелүе ызанлау проектын-
да каралган гомуми файдаланудагы объектлар урнаш-
кан чикләрнең, участокларның урнашу урынына; хо-
кук теркәлгән биналарның, корылмаларның, төзелеш 
төгәлләнмәгән объектларның тасвирламасына ка-
рата куелган таләпләргә алар турындагы кадастр 
белешмәләре туры килми торган кишәрлекләргә кагы-
лырга мөмкин. Нәтиҗәләр чикләрне төгәлләштерүдән; 
биналар, корылмалар, төзелеш төгәлләнмәгән 
объектларның урнашу урыннарын билгеләүдән яки 
төгәлләштерүдән; биналар (линия объектларын-
нан тыш) урнашкан кишәрлекләр булдырудан; гому-
ми файдаланудагы кишәрлекләр булдырудан; күчемсез 
мөлкәт объектлары чикләренең урнашу урыны турын-
дагы белешмәләрдәге кадастр хаталарын төзәтүдән 
гыйбарәт була.
Эшләрнең заказчысы муниципаль районның яки 

шәһәр округының вәкаләтле җирле үзидарә орга-

ны була. Эшләрнең нәтиҗәләренә таянып, карта-
план төзелә. Кишәрлеккә хокуклары булган зат-
лар, алар белән танышып чыкканнан соң, үзләренең 
ризасызлык ларын килештерү комиссиясенә белдерә 
алалар. Һәм бәхәсле, һәм килештерелгән барлык 
чикләр турындагы белешмәләр кадастрга кертелә. 
Чикләрнең урнашу урыны бәхәсле булу турын-
да билге, әгәр ул хәл ителмәсә, 15 ел үткәннән соң 
бетерелергә тиеш.
Моннан тыш, кадастр эшләрен (хезмәт 

күрсәтүләрен) башкаруга подряд шартнамәсе буен-
ча түләүне бары тик тиешле объектларны кадастр 
исәбенә алып бетергәннән соң гына тулысынча кертү 
мөмкинлеге каралган. Төзәтмәләр, башка сроклар 
билгеләнгән аерым нигезләмәләрдән тыш, 2015 елның 
1 гыйнварында үз көчләренә керде.

«Россия Федерациясе Шәһәр төзелеше ко-
дексына һәм Россия Федерациясенең ае-
рым закон актларына үзгәрешләр кертү 
хакында» 2014 елның 29 декабрендәге 
456-ФЗ номерлы Федераль закон
Җирле үзидарә органнары җирлек һәм шәһәр 

округының транспорт һәм социаль инфраструктура-
ларын комплекслы үстерү программаларын эшләячәк 
һәм раслаячак. Моңа бәйле рәвештә Федераль за-
кон белән Россия Федерациясе Шәһәр төзелеше ко-
дексына, «Россия Федерациясе Җир кодексын 
гамәлгә кертү турында» Федераль законга, «Рос-
сия Федерациясендә җирле үзидарәне оештыруның 
гомуми принциплары турында» Федераль закон-
га, «Россия Федерациясе Шәһәр төзелеше кодек-
сын гамәлгә кертү турында» Федераль законга тиеш-
ле төзәтмәләр кертелә, шулай ук «җирлек һәм шәһәр 
округының транспорт инфраструктураларын ком-
плекслы үстерү программасы», «җирлек һәм шәһәр 
округының социаль инфраструктураларын комплекслы 
үстерү программалары» төшенчәләренә билгеләмәләр 
беркетелгән.
Кодекста җирлек, шәһәр округының транспорт һәм 

социаль инфраструктураларын комплекслы үстерү про-
граммалары турында нормалар кертелгән.
Программаларның ике төре дә җирле әһәмияттәге 

инфраструктура объектларын проектлау, төзү, 
реконструкцияләү чаралары исемлеген билгели. Алар 
җирле үзидарә органнары тарафыннан җирлекләрнең, 
округларның генераль планнары нигезендә эшләнә 
һәм раслана. Программаларга карата таләпләрне 
Россия Федерациясе Хөкүмәте билгеләячәк.

«Россия Федерациясенең аерым закон 
актларына Россия Федерациясе субъ-
екты җирле үзидарә органнары һәм 
дәүләт хакимияте органнары арасында 
вәкаләтләрне яңадан бүлешү мәсьәләләре 
буенча үзгәрешләр кертү турында» 2014 
елның 29 декабрендәге 485-ФЗ номерлы 
Федераль закон

Дәүләт хакимияте органнары һәм җирле үзидарә 
органнары арасында вәкаләтләр бүлешүгә РФ 
субъектларының хокукы гамәлдә кулланылды. РФ 
Президенты тарафыннан имзаланган закон «Күмү һәм 
җирләү эше турында», «Җитештерү һәм куллану кал-
дыклары турында», «Россия Федерациясе Җир кодек-
сын гамәлгә кертү турында» федераль законнарга, 
шулай ук Россия Федерациясе Торак кодексына, Рос-
сия Федерациясе Җир кодексына һәм башка закон 
актларына тиешле үзгәрешләрне кертә.

«Россия Федерациясе Җир кодексына һәм 
Россия Федерациясенең аерым закон акт-
ларына үзгәрешләр кертү хакында» 2014 
елның 31 декабрендәге 499-ФЗ номерлы 
Федераль закон
Дәүләт һәм муниципаль ихтыяҗлар өчен җир 

кишәр лекләрен тартып алуның яңа тәртибе билгелән-
гән. Федераль закон белән РФ Җир кодексына, 
РФ Граждан кодексына һәм берничә закон актына 
үзгәрешләр кертелгән.
Дәүләт һәм муниципаль ихтыяҗлар өчен күчемсез 

мөлкәтне тартып алганда күчемсез мөлкәткә хокук-
ларны дәүләт кадастр исәбенә алуның һәм дәүләт 
теркәвенең үзенчәлекләре каралган.
Шулай итеп, дәүләт һәм муниципаль ихтыяҗлар 

өчен тартып алына торган җир кишәрлеге өчен аңа 
хокукы булган затка аны каплый алырлык алмаш 
тәкъдим ителә. Каплау күләмен билгеләгәндә, милек-
челек хокукы бетерелергә тиеш җир кишәрлегенең 
базар хакы яки милекчелек хокукы бетерелергә тиеш-
ле җир кишәрлегенә башка хокукларның базар хакы 
һәм мондый җир кишәрлеген тартып алу аркасында 
китерелгән зыян, шул исәптән югалган файда кертелә.
Социаль наем шартнамәсе буенча торак урын бирү 

тәртибе мондый торак урын урнашкан яисә мон-
дый торак урынлы күпфатирлы йорт урнашкан җир 
кишәрлеген дәүләт һәм муниципаль ихтыяҗлар өчен 
тартып алу очрагына бәйле рәвештә билгеләнгән.
Җир асты байлыкларыннан файдалану белән 

бәйле булган эшләрне алып бару өчен кирәкле җир 
кишәрлекләренә һәм су объектларына граждан-
нар һәм юридик затлар хокукларын туктату тәртибе 
аныкланган. Җир кишәрлекләренең милекчеләре, 
җирдән файдаланучылар, җир хуҗалары һәм җир 
кишәрлекләрен арендага алучылар бер төшенчәгә 
берләштерелгәннәр – җир кишәрлекләренә хокукка ия 
булучылар.
Җир кишәрлекләрен дәүләт һәм муниципаль 

ихтыяҗлар өчен тартып алуның нигезләре төгәл-
ләштерелгән. РФ Җир кодексына яңа бүлек кертелгән, 
анда дәүләт һәм муниципаль ихтыяҗлар өчен җир 
кишәрлекләрен тартып алу тәртибе билгеләнгән. 
Җир кишәрлекләрен тартып алу турында карар ка-
бул итә торган органнар, тартып алу шартлары, җир 
кишәрлекләре тартып алыну турында гозырнамә 
белән вәкаләтле башкарма хакимият органнары-
на һәм җирле үзидарә органнарына мөрәҗәгать итү 

ЭКСПЕРТИЗА КАНУН ЯҢАЛЫКЛАРЫ

тәртибе, тартып алу турында карар кабул итү тәртибе, 
тартып алуга бәйле рәвештә каплау күләмен билгеләү 
үзенчәлекләре, дәүләт һәм муниципаль ихтыяҗлар 
өчен күчемсез мөлкәтне тартып алу турында килешү 
төзү тәртибе каралган.

«Россия Федерациясе дәүләт граж-
дан хезмәте турында» Федераль законга 
үзгәрешләр кертү хакында» 2014 елның 31 
декабрендәге 510-ФЗ номерлы Федераль 
закон
Дәүләт һәм муниципаль вазыйфаларда эшләгән 

чорлар дәүләт граждан хезмәте стажына кертелә. 
Дәүләт граждан хезмәте вазыйфаларын биләгән ва-
кытта муниципаль хезмәт вазыйфаларында эшләгән 
чор моңа кадәр стажга кертелми иде. Кабул ителгән 
закон шушы төгәлсезлекне бетерә. Шулай ук дәүләт 
хезмәткәрләренә айлык өстәмә түләүләр билгеләү 
өчен дәүләт хезмәте стажын исәпләү тәртибенә 
төзәтмәләр кертелгән.

«Россия Федерациясе гражданнарының 
сайлау хокукларына һәм референдумда 
катнашу хокукына төп гарантияләр турын-
да» Федераль законның 32 һәм 33 ста-
тьяларына һәм «Россия Федерациясендә 
җирле үзидарәне оештыруның гомуми 
принциплары турында» Федераль законга 
үзгәрешләр кертү хакында» 2015 елның 3 
февралендәге 8-ФЗ номерлы Федераль за-
кон
Сайлау хокукларының төп гарантияләре турында-

гы һәм җирле үзидарәне оештыруның гомуми прин-
циплары хакындагы законнарга төзәтмәләр кертелгән. 
Әгәр муниципалитетның хокукка ия составта сайлан-
ган вәкиллекле органы 3 ай рәттән хокукка ия уты-
рышларын уздырмавы суд тарафыннан билгеләнгән 
булса, төбәкнең иң югары вазыйфаи заты (төбәк 
хакимиятенең югары башкарма органы җитәкчесе) 
төбәкнең закон чыгару (вәкиллекле) органына 
муниципалитетның вәкиллекле органын тарату турын-
да закон проектын кертә.
Таратылган орган депутатлары булып торучы затлар 

мондый шартларга бәйле рәвештә билгеләнгән сайлау-
ларда кандидатлар буларак чыга алмыйлар. Утырыш-
ларны уздырмау факты буенча гаепнең булмавы суд 
тарафыннан билгеләнгән депутатлар моннан чыгарыл-
ма булып торалар.
Муниципалитетның вәкиллекле органы тарафын-

нан үз составыннан сайлап куелган очракта му-
ниципалитет башлыгы аның рәисе вәкаләтләрен 
хәлиткеч тавыш бирү хокукы белән башкара йә җирле 
администрациягә җитәкчелек итә дип билгеләнгән. Бу 
вакытта депутат вәкаләтләре дә туктатыла.
Муниципалитетның вәкиллекле органы комис-

сия тәкъдим иткән кандидатлар арасыннан конкурс 
нәтиҗәләре буенча сайлап куелган очракта, муници-
палитет башлыгы җирле администрациягә җитәкчелек 

итә. Төзәтмәләр рәсми басылып чыккан көннән соң 
30 көн узгач үз көченә керә.

Россия Федерациясе Хөкүмәтенең «Дәүләт 
яисә муниципаль милектәге җирләрдән 
яки җир кишәрлегеннән файдалануга 
рөхсәт бирү кагыйдәләрен раслау турын-
да» 2014 елның 27 ноябрендәге 1244 но-
мерлы карары
Дәүләт яисә муниципаль милектәге җир кишәрлек-

ләреннән аларны бөтенләй тапшырмыйча гына 
файдалануга рөхсәт бирү һәм сервитут билгеләү 
кагыйдәләре билгеләнгән.
Мондый рөхсәт җирләрдән түбәндәге максатларда 

файдалануга бирелә:
– бер елдан артык булмаган вакытка – инженер 

тикшеренүләрен уздыру йә линияле объектны капи-
таль яисә агымдагы ремонтлауга;
– төзү, реконструкцияләү чорына – федераль, регио-

наль яки җирле әһәмияттәге линияле объектларны 
төзүне, реконструкцияләүне тәэмин итү өчен вакыт-
лыча яисә ярдәмче корылмалар (коймаларны, хезмәт 
бүлмәләрен, асма түбәләрне кертеп) төзүгә, төзелеш 
һәм башка материалларны, техниканы бер урынга та-
шып куеп саклауга;
– тиешле лицензиянең гамәлдә булу срогына – җир 

асты байлыкларын геологик өйрәнүне башкаруга;
– аз санлы җирле халыкларның аларның традицион 

яшәү һәм традицион хуҗалык эшчәнлеге алып бару 
урыннарында гадәти яшәү рәвешен, хуҗалык итүен 
һәм кәсеп белән шөгыльләнүен саклап калуга һәм 
үстерүгә. 
Рөхсәт бирү турында гариза, расланган исемлектә 

каралган документлар белән бергә, физик һәм 
юридик зат (йә аның вәкиле) тарафыннан дәүләт 
хакимиятенең башкарма органына яисә җир 
кишәрлекләрен бирергә вәкаләтле җирле үзидарә ор-
ганына тапшырыла.
Рөхсәт бирү турында яки рөхсәт бирүдән баш тар-

ту турында карар гариза алынган көннән башлап 25 
көн эчендә вәкаләтле орган тарафыннан кабул ителә 
һәм өч эш көне эчендә заказлы хат белән гариза 
бирүчегә юллана, хат белән шулай ук аның тарафын-
нан тапшырылган документлар да кушып җибәрелә.
 

Россия Федерациясе Хөкүмәтенең «2014 – 
2017 елларга һәм 2020 елга кадәрге чорга 
авыл территорияләрен тотрыклы үстерү» 
федераль максатчан программасына 
үзгәрешләр кертү турында» 2015 елның 16 
гыйнварындагы 17 номерлы карары
Авыл торак пунктларын каты өслекле автомобиль 

юллары белән төзекләндерүне арттыру планлаштырыл-
ган. «2014–2017 елларга һәм 2020 елга кадәрге чор-
га авыл территорияләрен тотрыклы үстерү» федераль 
максатчан программасының тагын бер бурычы авыл 
җирендә урнашкан торак пунктларны гомуми файда-
ланудагы автомобиль юллары челтәреннән авыл торак 

пунктларының якындагы иҗтимагый әһәмиятле объ-
ектларына, шулай ук авыл хуҗалыгы продукциясен 
җитештерү һәм эшкәртү объектларына алып бара тор-
ган каты өслекле гомуми файдаланудагы автомобиль 
юллары белән комплекслы төзү дәрәҗәсен арттыру-
дан гыйбарәт.
Әлеге Программаны финанслауның гомуми күләме 

300,18 млрд сумнан 252,59 млрд сумга кадәр 
киметелгән.
Моннан тыш, түбәндәгеләр төгәлләштерелгән:
– Россия Федерациясе субъектларына авыл 

җирендә яшәүче гражданнарның, шул исәптән яшь 
гаиләләрнең һәм яшь белгечләрнең торак шартларын 
яхшыртуга субсидияләр бирү һәм алар арасында аны 
бүлү тәртибе;
– Россия Федерациясе субъектларына авыл 

җирендә урнашкан торак пунктларда социаль һәм ин-
женерлык инфраструктурасы объектларын комплекс-
лы урнаштыруга, автомобиль юлларын төзүгә һәм 
реконструкцияләүгә субсидияләр бирү һәм алар ара-
сында аны бүлү тәртибе;
– Россия Федерациясе субъектлары бюджетларына 

авыл җирендә яшәүче гражданнарның урындагы ини-
циативаларына грант ярдәме өчен федераль бюджет-
тан субсидияләр бирү һәм аларны бүлү тәртибе.
Шулай ук яшь гаиләләрнең һәм яшь белгечләрнең 

торак шартларын яхшыртуга бирелә торган 
субсидияләр күләме тиешле финанс елына Рос-
сия Федерациясе субъекты бюджетында каралган 
субсидияләрнең гомуми күләменнән 70 проценттан 
ким булмаган күләмдә билгеләнә, дип каралган.

«Татарстан Республикасында җирле 
үзидарә турында» Татарстан Республика-
сы Законына үзгәрешләр кертү хакында» 
2014 елның 29 ноябрендәге 110-ТРЗ но-
мерлы Татарстан Республикасы Законы
Татарстан Республикасында җирле үзидарә ту-

рында Закон федераль законнарга туры китерелгән. 
Шәһәр эче бүленеше булган шәһәр округы стату-
сы халкы саны 500 мең кешедән артык шәһәр окру-
гына бирелергә мөмкин булу турындагы нигезләмә 
беркетелгән. Мондый статус ТР законнары белән 
бирелә.
Авыл җирлегенең җирле әһәмияттәге мәсьәләләре 

исемлеге билгеләнгән. Аңа 15 мәсьәлә кертелгән. 131-
ФЗ номерлы Федераль закон белән беркетелгән 13 
вәкаләткә өстәп тагы 2 вәкаләт бирелгән: көнкүреш 
калдыкларын һәм чүп-чарны җыю һәм алып китүне 
оештыру, ритуаль хезмәт күрсәтүләрне оештыру һәм 
күмү урыннарын тәртиптә тоту.
Җирле үзидарә органнарына хезмәт күрсәтүләрнең 

сыйфатын бәйсез бәяләү уздыруны оештыру өчен 
шартлар тудыру һәм гражданнарга социаль файдала-
нудагы торак фондыннан торак урыннар бирү хоку-
клары бирелгән.
Татарстан Республикасы законнары белән өстәмә 

рәвештә җирле үзидарә органнары белән дәүләт ха-

кимияте органнары арасында вәкаләтләрне ка-
бат бүлешү мөмкинлеге каралган. Вәкаләтләрне ка-
бат бүлешү Татарстан Республикасы Дәүләт Сове-
ты вәкаләтләре срогыннан ким булмаган вакытка 
рөхсәт ителә. Мондый законнар чираттагы финанс 
елы башыннан үз көченә керә. Муниципаль милеккә 
идарә итү, җирле бюджетны формалаштыру, раслау 
һәм үтәү, җәмәгать тәртибен саклау, җирле үзидарә 
органнары структурасын билгеләү, муниципаль 
берәмлек территориясе чикләрен үзгәртү һәм башка 
өлкәләрдәге вәкаләтләрне дәүләт хакимияте органна-
ры вәкаләтләренә кертү рөхсәт ителми.
Халкының саны 100 кешедән артыграк булып, 300 

кешедән артмаган җирлекләрдә вәкиллекле орган 
төзелмәскә дә мөмкин. Аның вәкаләтләрен граждан-
нар җыены гамәлгә ашыра.
Муниципаль берәмлекнең вәкиллекле органы тара-

фыннан муниципаль берәмлекнең контроль-хисап ор-
ганын төзү турындагы норма диспозитив характерга 
ия булды. Җирле үзидарәнең икътисадый нигезләре 
мәсьәләләре бюджет законнарына туры китерелде.

«Югары Ослан районының Иннополис по-
селогын үзгәртеп кору, Югары Ослан му-
ниципаль районының аерым муници-
паль берәмлекләренең территорияләре 
чикләрен үзгәртү һәм Югары Ослан му-
ниципаль районының Введенский Бистәсе 
авыл җирлеген үзгәртеп кору, шулай ук 
«Югары Ослан муниципаль районы» му-
ниципаль берәмлегенең һәм аның со-
ставындагы муниципаль берәмлекләрнең 
территорияләре чикләрен билгеләү һәм 
аларның статусы турында» Татарстан Ре-
спубликасы Законына үзгәрешләр кертү 
хакында» 2014 елның 13 декабрендәге 115-
ТРЗ номерлы Татарстан Республикасы За-
коны
Татарстанда яңа шәһәр – Иннополис барлыкка кил-

де. Югары Ослан районының Иннополис посело-
гы әлеге поселок халкының гражданнар җыенында 
белдерелгән ризалыгы белән Иннополис шәһәренә 
үзгәртеп корылды.
Моңа туры китереп, Югары Ослан муниципаль 

районы составындагы муниципаль берәмлекләрнең 
территорияләре чикләре үзгәртелде. Район чиклә-
ренең карта-схемасы яңа редакциядә бәян ителә, 
чикләрнең картографик тасвирламасы бирелә.
Яңа төзелгән «Иннополис шәһәре» муниципаль 

берәмлегенең вәкиллекле органы вәкаләтләре граж-
даннар җыены тарафыннан гамәлгә ашырыла. Ин-
нополис шәһәре башлыгы гражданнар җыенында 
сайлап куела һәм җирле администрация башлыгы 
вәкаләтләрен башкара;
Яңа төзелгән «Введенский Бистәсе авыл җирлеге» 

муниципаль берәмлеге депутатларының һәм беренче 
башлыгының вәкаләтләр срогы – биш ел. Җирлекнең 
депутатлар саны җиде кешене тәшкил итә. 

ЭКСПЕРТИЗА КАНУН ЯҢАЛЫКЛАРЫ

Вәкиллекле орган депутатларының билгеләнгән са-
ныннан яртысыннан артыграгы аны хуплап тавыш 
бирсә, шушы муниципаль берәмлекнең сайлап куел-
ган башлыгы дип санала. Беренче башлык вәкаләтле 
орган тарафыннан яшерен тавыш бирү юлы белән үз 
составыннан сайлап куела, вәкаләтле орган рәисе 
вәкаләтләрен башкара.

«Татарстан Республикасы Бюд-
жет кодексына һәм «Муниципаль 
районнарның җирле үзидарә органнарына 
җирлекләрнең региональ финанс ярдәме 
фондыннан җирлекләргә дотацияләр 
исәпләү һәм бирү буенча Татарстан Ре-
спубликасы дәүләт вәкаләтләрен тапшы-
ру турында» Татарстан Республикасы За-
конына үзгәрешләр кертү хакында» 2014 
елның 18 декабрендәге 127-ТРЗ номерлы 
Татарстан Республикасы Законы
Татарстан Бюджет кодексы федераль законнардагы 

үзгәрешләргә туры китерелгән. Республиканың бюд-
жет вәкаләтләренә, әгәр авыл җирлекләренә рай-
он дәрәҗәсендә хәл итә торган җирле әһәмияттәге 
мәсьәләләр беркетелгән булса, федераль салымнар-
дан һәм җыемнардан муниципаль районнар бюджет-
ларына күчерелергә тиешле авыл җирлекләре бюд-
жетларына керемнәр түләү нормативларын билгеләү 
кертелгән. Муниципаль районнар барлык авыл 
җирлекләре өчен бертөрле булган акча күчерү норма-
тивларын билгели ала.
Муниципаль берәмлекләрнең бюджет тәэмин ителе-

шен тигезләүгә дотацияләрне бүлү тәртибе, шулай ук 
аларның финанс мөмкинлекләрен тигезләү критерий-
ларын билгеләү тәртибе аныкланган.
Җирле бюджетларга бирелә торган башка бюджет-

ара трансфертларның күләмен элек билгеләнгән чик 
күрсәткечтән арттыру рөхсәт ителгән.
Бюджетны озак вакытка планлаштыру тәртибе 

беркетелгән. Бюджет фаразы кимендә унике елга 
һәр алты ел саен социаль-икътисадый үсеш фаразы 
нигезендә әзерләнә. Бюджет фаразының эчтәлегенә 
карата таләпләр куелган, ул республиканың 
берләштерелгән бюджетының төп характеристикала-
рын, дәүләт программаларын финанс белән тәэмин 
итү күрсәткечләрен, бюджет сәясәтен булдыруның төп 
алымнарын һ.б. үз эченә ала. Бюджет фаразы проек-
ты йә аны үзгәртү проекты Татарстан Республикасы 
бюджеты проектын төзү өчен кирәкле белешмәләр со-
ставына кертелгән.
2015 елдан башлап, авыл хуҗалыгы территория-

ләрендә түләтелә торган бердәм авыл хуҗалыгы са-
лымыннан салым керемнәре авыл җирлекләре бюд-
жетларына 20%ка тигез норматив буенча күчерелә. 
Республика бюджетыннан бюджетара трансфертлар 
өстәмә рәвештә федераль бюджетка субвенцияләр 
рәвешендә бирелергә мөмкин. Бюджет турында Татар-
стан Республикасы законына дәүләт программаларын 
туры китерү өчен вакыт 2 айдан 3 айга арттырыла.

2016 елдан башлап, Татарстан Республикасы бюд-
жеты керемнәре чыганаклары реестры кертелә, ул 
керемнәрнең чыганаклары буенча бюджет керемнәре 
турында бюджет төзү, раслау һәм үтәү барышында 
барлыкка килгән мәгълүмат җыелмасын тәшкил итә. 
Реестрларны Татарстан Республикасы Финанс ми-
нистрлыгы, Татарстан Республикасы Территориаль 
мәҗбүри медицина иминияте фондының идарә ор-
ганнары һәм муниципаль берәмлекләрнең финанс 
органнары алып бара. Җыелма бюджет язмасына 
үзгәрешләрне раслау тәртибе төгәлләштерелә.

«Кеше һәм граждан хокукларын һәм 
ирекләрен яклау мәсьәләләре буенча Та-
тарстан Республикасы законнарын һәм 
башка норматив хокукый актларын басты-
рып чыгару һәм аларның үз көчләренә 
керү тәртибе турында» Татарстан Респу-
бликасы Законының 5 статьясына һәм 
«Татарстан Республикасы законнарын, Та-
тарстан Республикасы Дәүләт Советы һәм 
аның Президиумы кабул иткән башка акт-
ларны бастырып чыгару һәм аларның үз 
көчләренә керү тәртибе турында» Татар-
стан Республикасы Законының 4, 5 ста-
тьяларына үзгәрешләр кертү хакында» 
2014 елның 25 декабрендәге 131-ТРЗ но-
мерлы Татарстан Республикасы Законы
Татарстан Республикасының норматив хокукый акт-

лары рәсми рәвештә Татарстан Республикасының хо-
кукый мәгълүмат порталына урнаштырылачак. Татар-
стан Республикасының рәсми хокукый мәгълүмат пор-
талы (PRAVO.TATARSTAN.RU) республиканың һәртөрле 
норматив хокукый актларын (Татарстан Республика-
сы Министрлар Кабинеты карарларын, министрлыклар, 
дәүләт комитетлары һәм ведомстволары актларын), 
шулай ук муниципаль хокукый актларны рәсми басты-
рып чыгару чыганаклары исемлегенә кертелгән.

«Татарстан Республикасы дәүләт органна-
ры һәм Татарстан Республикасында җирле 
үзидарә органнары эшчәнлеге турын-
да мәгълүматтан файдалану мөмкинлеген 
тәэмин итү хакында» 2015 елның 16 гыйн-
варындагы 3-ТРЗ номерлы Татарстан Ре-
спубликасы Законы
Закон белән Татарстан Республикасы дәүләт хаки-

мияте органнары, бүтән дәүләт органнары һәм җирле 
үзидарә органнары эшчәнлеге турында мәгълүматтан 
файдалану мөмкинлеген тәэмин итүгә бәйле 
мөнәсәбәтләр җайга салына.
Мондый мәгълүмат телдән һәм документлашты-

рылган мәгълүмат рәвешендә, шул исәптән элек-
трон документ рәвешендә бирелергә мөмкин. 
Язма мәгълүмат, әгәр аларның эшчәнлеге ту-
рында мәгълүмат бирүнең бүтән ысулы гаризада 
күрсәтелмәгән булса, мәгълүматтан файдаланучының 
язма гаризасына җавап итеп бирелә. Мәгълүматны 

соралган рәвешендә бирү мөмкин булмаса, ул нинди 
рәвештә булуыннан чыгып бирелә. Мәгълүматтан фай-
даланучыга мәгълүматны соралган рәвешендә бирү 
мөмкинлеге булмау турында хәбәр ителергә тиеш, 
хәбәрдә мәгълүматның мәгълүматтан файдаланучы та-
рафыннан күрсәтелгән рәвештә бирелә алмавының 
сәбәбе күрсәтелергә тиеш.
Мәгълүматтан файдаланучыларга дәүләт органна-

ры эшчәнлеге турында телдән мәгълүмат аларны ка-
бул итү вакытында бирелә. Әлеге мәгълүмат шулай ук 
дәүләт органының белешмә бирү хезмәтләре телефон-
нары аша да бирелә.
Җирле үзидарә органнары эшчәнлеге турында 

мәгълүмат бирү рәвеше федераль законнарда һәм 
Россия Федерациясенең бүтән норматив хокукый акт-
ларында билгеләнә, шулай ук муниципаль хокукый 
актларда билгеләнергә мөмкин.
Мәгълүмат гомуми файдаланудагы элемтә 

челтәрләре аша тапшырылырга мөмкин. Мәгълүмат 
республиканың дәүләт телләрендә бирелә. 
Дәүләт органы, җирле үзидарә органы эшчәнлеге 

турында мәгълүматтан файдалану мөмкинлеге дәүләт 
органының, җирле үзидарә органының тиешле струк-
тур бүлекчәсе яисә вәкаләтле вазыйфаи заты тара-
фыннан тәэмин ителә. 
Дәүләт органнары һәм җирле үзидарә орган-

нары эшчәнлеге турында «Интернет» мәгълүмат-
телекоммуникация челтәренә урнаштырыла торган 
мәгълүмат исемлекләре бирелгән.

Татарстан Республикасы Президентының 
«Татарстан Республикасында муници-
паль хезмәт вазыйфаларын биләүне дәгъ-
валаучы гражданнар һәм Татарстан Ре-
спубликасында муниципаль хезмәт кәрләр 
тарафыннан бирелә торган белеш мәләр-
нең дөреслеген һәм тулылыгын, Татар стан 
Республикасында муниципаль хезмәт-
кәрләрнең хезмәт тәртибенә таләп ләрне 
үтәвен тикшерү турында» 2015 ел ның 2 
февралендәге ПУ-71 номерлы Указы
Документта Татарстан Республикасында муници-

паль хезмәт вазыйфаларын биләүне дәгъвалаучы 
гражданнар һәм Татарстан Республикасында му-
ниципаль хезмәткәрләр тарафыннан бирелә торган 
белешмәләрнең дөреслеген һәм тулылыгын, Татар-
стан Республикасында муниципаль хезмәткәрләрнең 
хезмәт тәртибенә таләпләрне үтәвен тикшерү төрләре 
билгеләнгән.
Тикшерү коррупциягә караган һәм башка хокук бо-

зуларны профилактикалау буенча тиешле муниципаль 
органның кадрлар хезмәте бүлекчәсе (күрсәтелгән 
органның коррупциягә караган һәм башка хокук бозу-
ларны профилактикалау эше өчен җаваплы ваыйфаи 
заты) тарафыннан яллаучы (эш бирүче) вәкиле кара-
ры буенча башкарыла.
Тикшерү аны уздыру турында карар кабул ителгән 

көннән башлап 60 көннән артык булмаган срокта 

гамәлгә ашырыла. Тикшерү срогы аны уздыру турын-
да карар кабул иткән зат тарафыннан 90 көнгә кадәр 
озайтылырга мөмкин.
Документта тикшерүләр үткәрү өчен нигезләр, 

тикшерүләр уздырылган вакытта муниципаль 
хезмәткәрләрнең һәм бүлекчәләрнең (вазыйфаи 
затларның) хокуклары билгеләнгән.

Татарстан Республикасы Министрлар 
Кабинетының «Татарстан Республика-
сы Министрлар Кабинетының 2013 елның 
22 ноябрендәге 909 нчы карары белән 
расланган Гражданнар акчасын җәлеп 
итеп гамәлгә ашырыла торган җирле 
әһәмияттәге мәсьәләләрне хәл итү өчен 
Татарстан Республикасы бюджетыннан Та-
тарстан Республикасының муниципаль 
берәмлекләре бюджетларына башка бюд-
жетара трансфертлар бирү тәртибенә 
үзгәрешләр кертү турында» 2015 елның 12 
февралендәге 85 нче карары
Гражданнар акчасын җәлеп итеп гамәлгә ашыры-

ла торган җирле әһәмияттәге мәсьәләләрне хәл итү 
өчен Татарстан Республикасы бюджетыннан Татарстан 
Республикасының муниципаль берәмлекләре бюджет-
ларына башка бюджетара трансфертлар бирү тәртибе 
төгәлләштерелә.
Мондый трансфертлар бирү өчен өстәмә шарт бу-

ларак гражданнар акчасын җәлеп итүне гамәлгә 
кертү турындагы карарда акчаны тотуның тәгаен 
юнәлешләре һәм күләмнәре күрсәтелү билгеләнгән.
Җирле үзидарә органнары Татарстан Республика-

сының Финанс министрлыгына агымдагы елның 1 ма-
ена һәм 1 ноябренә кадәр чираттагы ярты еллыкта 
гражданнардан җәлеп итү тәртибендә җыярга план-
лаштырыла торган акча күләмнәре, аннан файдала-
ну юнәлешләре турында мәгълүмат кертә. Тапшыры-
ла торган мәгълүматның формасы китерелгән. Җирле 
үзидарә органнары һәм Татарстан Республикасы Фи-
нанс министрлыгы гражданнардан җәлеп ителгән һәм 
башка бюджетара трансфертлар керүне һәм аннан 
файдалануны билгеләнгән тәртиптә аерым исәпкә алу-
ны тәэмин итә.
Агымдагы елда сарыф ителмәгән трансфертлар чи-

раттагы финанс елының беренче 15 эш көне эчендә 
(элек календарь иде) республика бюджеты кеременә 
кире кайтарылырга тиеш.

21 февральдә Казан Кремленең тантаналар залында Татар-
стан Президенты Рөстәм Миңнеханов республика ветераннары-
на   «1941-1945 еллардагы  Бөек   Ватан сугышында Җиңүгә 70 ел» 
юбилей медальләрен тапшырды.

Тантанага  килүчеләр алдында чыгыш ясап, Рөстәм Миңнеха-
нов  Россия тарихында Ватанга тугрылыклы хезмәт итүнең 
күпсанлы мисаллары сакланып калуын билгеләп үтте. Әмма 
аларның иң ачык һәм каһарманлык ягыннан аерылып тору-
чы сәхифәләре Бөек Ватан сугышында язылган.  «Җиңү безгә 
бик нык  кыйммәткә төште. Республикабыздан 700 мең кеше 
фронтка киткән. Шуларның яртысына якыны әйләнеп кайтма-
ган. Без – җиңүчеләрнең варислары, илебезне басып алучылар-
дан саклау чыларны, госпитальләрдә, фабрикаларда һәм   за-
водларда үз-үзләрен аямыйча хезмәт куючыларны беркайчан 
да хәтердән чыгармабыз. Без әлеге истәлекне саклаячакбыз», – 
диде республика башлыгы. 

Ә аннан соң  Бөек  Ватан сугышында Җиңүнең 70 еллы-
гы юбилей медальләре тапшырылды. Илледән артык ветеран 
әлеге  бүләккә лаек булды.  Алар арасында Советлар  Союзы  Ге-
рое  Борис Кузнецов, ТРның Сугыш һәм хәрби хезмәт ветеран-
нары иҗтимагый оешмасы рәисе Әхәт Юлашев, ТРның Фа-
шист концлагерьларының элеккеге кече яшьтәге тоткыннары 
иҗтимагый оешмасы рәисе Рәхилә Абдуллина, «Бөек Ватан су-

ҖИҢҮ медальләре
гышы ветераннары – Ленинград камалышында яшәүчеләр» Ка-
зан шәһәре иҗтимагый оешмасы рәисе  Антонина Рухлова  да 
бар. Инвалидлар, сугышта катнашучылар, тыл хезмәтчәннәре, 
концлагерь тоткыннары, хәрби хезмәткәрләр билгеләп үтелде.

Фин, Бөек Ватан, япон сугышларында катнашкан   96 яшьлек  
Фәррах Хәйретдинов җавап сүзе белән чыгыш ясады. Ул үзенең 
Япониягә каршы хәрби операциядә,  Сталинград сугышында,  
Курск дугасында сугышуы хакында бәян итте, сугыш ветеран-
нарына  ныклы сәламәтлек теләде,  ярдәм күрсәтүләре өчен,  
Татарстан җитәкчелегенә рәхмәт белдерде. Чара истәлеккә 
бергәләп фотога төшү белән тәмамланды. 

Шул ук көне, бераз гына соңрак, М.Җәлил исемендәге Татар 
дәүләт опера һәм балет академия театрында Ватанны саклаучы-
лар көненә багышланган  тантаналы чара булып узды. Бөек Ва-
тан, Әфган сугышы,  хәрби  хәрәкәттә катнашучы, хәрби хезмәт 
ветераннарын һәм хәрби хезмәткәрләрне Казан югары хәрби 
командалык  училищесы җитәкчесе  генерал-майор Владимир 
Майстренко  һәм  ТР Президенты Рөстәм Миңнеханов котлады. 

Татарстан Президенты шулай ук  Россиянең  һәм  ТРның 
дәүләт бүләкләрен дә тапшырды. Бәйрәм чарасы кысаларын-
да, тантаналы өлеш тәмамланганнан соң,  бирегә җыелучыларга 
Нәҗип Җиһановның  татар шагыйре Муса Җәлилнең батырлы-
гына багышланган «Җәлил»  опера-поэмасы күрсәтелде. 

